
UNIVERSITY OF EDUCATION, WINNEBA. 

 

 

 

 ASANTE AHEMFO AFADEԐ MU NSԐNKYERԐNNE HO MPԐNSԐMPԐNSԐMU 

 

 

 

DORCAS NKRUMAH 

 

MASTER OF PHILOSOPHY 

 

 

 

 

 

 

 

2021 

University of Education,Winneba http://ir.uew.edu.gh



ii 
 

UNIVERSITY OF EDUCATION, WINNEBA. 

 

 

 ASANTE AHEMFO AFADE{ MU NS{NKYER{NNE HO MP{NS{MP{NS{MU 

 

 

 

DORCAS NKRUMAH 

(200020631) 

 

 

Mede dwumadie yi hy[ Akan-Nzema kasasua Aso[e[ a [w] Simpa Suap]n 
(UEW) nsa, na anam so ak]du Suap]n ne fa a ɛhwɛ masafo] adesua so h], 

 
s[nea [b[boa ama manya abodin krataa w] 

“Master of Philosophy” 
(Ghanaian Language Studies-Twi) 

mu afi Simpa Suapɔn mu. 
 

 

 

AHINIME, 2021  

 

University of Education,Winneba http://ir.uew.edu.gh



iii 
 

PAEMUKA 

OSUANI PAEMUKA 

Me, Dorcas Nkrumah, pae mu ka sɛ, saa dwumadie yi yɛ nhwehwɛmu a m’ankasa na 

meberee me mogya ani yɛeɛ. Mede deɛ nkurɔfoɔ a , mabobɔ wɔn din wɔ dwumadie yi mu 

no aka to nkyɛn a, deɛ aka nyinaa yɛ me nsa ano adwuma. Obiara nyɛɛ ɛmu fa anaa mua 

bi sɛ ɔde repɛ abodin wɔ baabiara. 

Nsaanodin   :……………………….. 

  Ԑda   :………………………. 

   

 

 

ƆHWԐFOƆ PAEMUKA 

Megye to mu sɛ, efiri dwumadie no ahyɛaseɛ nyinaa me na mehwɛ tenetenee no na menam 

Winneba Suapɔn no nhyehyɛeɛ a wɔayɛ de hwɛ tenetene tiisisi dwumadie no ma no di mu 

na mede dii dwuma no. 

PROF. CHARLES OWU-EWIE 

Ɔhwɛfoɔ ahyɛnsodeɛ  :……………………………… 

Ԑda         :……………………………… 

University of Education,Winneba http://ir.uew.edu.gh



iv 
 

DINTOƆ 

Meto dwumadie yi din ma Adom Nyanokopɔn, me kunu Owura Solomon Boateng Duah 

ne m’abusua nyinaa. 

University of Education,Winneba http://ir.uew.edu.gh



v 
 

ASEDA 

Mede aseda piesie ma Adom Nyankopɔn wɔ nyansa a ɔde adom me firi dwumadie yi ase 

bɛsi saa berɛ yi. Aseda nka wo din Agya pa. 

 

Aseda bio kɔma me hwɛsofoɔ Prof. Charles Owu-Ewie wɔ ne berɛ a ɔnya de tenetenee me 

dwumadie yi maa me. Prof., Adom Nyankopɔn nhyira wo ne w’abusuafoɔ nyinaa wɔ wo 

akwankyerɛ ne afutuo a wode maa me wɔ me dwumadie yi mu. 

 

M’aseda bio kɔ ma Nana Amoah, Nana Kofi Gyeaboɔ II ne Nananom mpanimfoɔ ne 

nketewa nyinaa wɔ wɔn berɛ ne mmoa a wɔyɛɛ me wɔ dwumadie yi mu. Nananom, Adom 

Nyame nhyira mo pii.  

 

Aseda bio kɔma Dr. Regina Oforiwaa Caesar, Dr. Esther Nana Anima Wiafe-Akenteng, 

Dr. Kwasi Adomako, Dr. Ignatius Obeng, ne Winneba Suapɔn Akyerɛkyerɛfoɔ nyinaa. 

 

Meda me kunu Owura Kwabena Takyi, m’awofoɔ Owura ne Owurayere Nkrumah ne 

abusua no nyinaa ase. Meka sɛ Adom Nyame nyɛ mo kɛseɛ. 

Adom Nyame nhyira nipa biara a ɔboa me wɔ akwanuasa so ma dwumadie yi wie mudie. 

 

University of Education,Winneba http://ir.uew.edu.gh



vi 
 

EMU NSԐM 
ƆFA          KRATAAFA 

Paemuka iii 

Dintoɔ iv 

Aseda v 

Emu Nsԑm vi 

Mfoni ahodoɔ a ԑwɔ dwumadie no mu xi 

Ԑpono ahodoɔ a ԑwɔ dwumadie yi mu xv 

Dwumadie yi aniso xvi 

ƆFA BAAKO: NNIANIMU 1 

1.0 Nnianimu 1 

1.1 Nhwehwɛmu yi Nnyinasoɔ 1 

1.2 Dwumadie yi ho haw Adiyie 4 

1.3 Nhwehwɛmu yi Botaeɛ 5 

1.4 Dwumadie yi ho Nsɛmmisa 5 

1.5 Dwumadie yi ho Mfasoɔ 6 

1.6 Nea Nhwehwɛmu yi Ano Kɔpem 8 

1.7 Ɔhaw a mehyiaeɛ wɔ nhwehwɛmu yi ho 8 

1.8 Dwumadie yi Nkyekyɛmu 10 

1.9 Ɔfa yi Tɔfabɔ 11 

ƆFA MMIENU: DEԐ ANIMDEFOƆ BI AKA AFA DWUMADIE YI HO 12 

2.0 Nnianimu 12 

2.1 Akanfoɔ ho nsɛm 12 

University of Education,Winneba http://ir.uew.edu.gh



vii 
 

2.1.1 Akanfoɔ Amammerɛ 14 

2.1.2 Ahemfo ho nsɛm 16 

2.2 Afadeɛ ho nsɛm 17 

2.2.1 Ntoma 18 

2.2.1.1 Ntoma ahodoɔ 20 

2.2.2 Ayaneɛ ahodoɔ/ Nhweneɛ/ Sikadwinne/ Agudie/ Mpɛtia 24 

2.2.3 Ahenema/ Mpaboa 25 

2.3 Mmɛ 27 

2.4 Nsɛnkyerɛnne Ho Adesua Ahodoɔ 28 

2.4.1 Nsɛnkyerɛnne a ɛkasa 30 

2.4.2 Adinkra 32 

2.4.3 Ahosuo 33 

2.5 Adwenemusɛm/ Nnyinasosɛm 35 

2.6 Dwuma ahodoɔ a Animdefoɔ binom ada no adi 37 

2.7 Ɔfa yi Mmuabɔ 39 

ƆFA A ԐTƆ SO MMIԐNSA: ƆKWAN A MEFAA SO YԐԐ NHWEHWԐMU NO 40 

3.0 Nnianimu 40 

3.1 Nhwehwɛmu no su 40 

3.2 Beaeɛ a Nhwehwɛmu no Kɔɔ so 41 

3.3 Nnipa a mede wɔn dii dwuma 42 

3.4 Ɔkwan a Mefaa so Dii Dwuma yi 43 

3.4.1 Nkɔmmɔtwetwe 43 

3.4.2 Ahwɛeɛ/ Ɔhwɛ 45 

University of Education,Winneba http://ir.uew.edu.gh



viii 
 

3.5 Ɔkwan a Mefaa so Yiyii Nnipa no 46 

3.6 Ɔfa yi Tɔfabɔ 46 

ƆFA A ԐTƆ SO NAN: DWUMADIE YI MPԐNSԐMPԐNSԐMU 47 

4.0 Nnianimu 47 

4.1 Asɛmmisa a ɛdi kan: Asante ahemfo afadeɛ mu nsɛnkyerɛnne bɛn na ahemfo   

      de siesie wɔn ho? 47 

4.1.1 Abɔtire/ Ԑkyɛ 47 

4.1.2 Kɔmmudeɛ/ Ayaneɛ 49 

4.1.3 Nsa kɔn kawa (Nsa dua kawa) 49 

4.1.4 Nsatea kawa ahodoɔ 50 

4.1.5 Ɔmanhene Ntoma 52 

4.2 Asɛmmisa a ɛtɔ so mmienu: Asante ahemfo afadeɛ mu nsɛnkyerɛnne biara   

       asekyerɛ ne ne botaeɛ ne sɛn? 53 

4.2.1 Ɔmanhene abɔtire 54 

4.2.1b  Ani (Aniwa) abɔtire 57 

4.2.1d Fofo (Mfofo) 59 

4.2.1e  Efie abose 61 

4.2.1ɛ Akokɔnan 63 

4.2.1f  Sɛbɛkorɔ 64 

4.2.1g  Korɔbɔnkyɛ 66 

4.2.2 Abirempɔnhene abɔtire 70 

4.2.2a Nsoroma ne Ɔsrane 70 

4.2.2b  Gye Nyame ne Aya abɔtire (Abirempɔn) 72 

University of Education,Winneba http://ir.uew.edu.gh



ix 
 

4.2.2d Abirempɔnhene abɔtire a mmusuyideɛ, gye Nyame, bi nka bi, huruiɛ      

           ne akyekyedeɛ wɔ mu 73 

4.2.2e  Abirempɔnhene abɔtire a Dɛnkyɛm ne Nsoromma wɔ mu 75 

4.2.2ɛ  Mfofo ne Nkwantanan abɔtire (Abirempɔn abɔtire) 76 

4.2.3 Odikuro abɔtire ahodoɔ 77 

4.2.4 Kɔmmudeɛ/ Ayaneɛ 79 

4.2.4a  Adaaboɔ a ɛdi kan (Abirempɔnhene adaaboɔ) 79 

4.2.4b Ɔmanhene adaaboɔ 80 

4.2.4d Ɔmanhene adaaboɔ 81 

4.2.4e Nwansenkawa 82 

4.2.4ɛ  Kanta (Ɔmanhene ne Abirempɔn) 83 

4.2.4f  Sɛbɛhoma (Odikuro) 84 

4.2.4g Ayie Sɛbɛhoma 85 

4.2.5 Agudie ahodoɔ a Asante Ahemfo de gu wɔn nsa/ Nsa Kawa 87 

4.2.5 Dɔnkyɔn 87 

4.2.5a Kuntumas Dɔnkyɔn (Ɔmanhene ne Abirempɔn hene) 88 

4.2.5b  Akɔnfɛm ti korɔ dɔnkyɔn (Ɔmanhene ne abirempɔn) 89 

4.2.6a Ɔmanhene ne Abirempɔn asinadeɛ, nifa ne benkum kawa 90 

4.2.6b  Sɛbɛhoma nsa kawa 91 

4.2.7 Asante Ahemfo kawa ahodoɔ a wɔde hyɛ wɔn Nsatea/ Mpɛtea 92 

4.2.7a Ɔmanhene Mpɛtea ahodoɔ 92 

4.2.7a  Nwa ne Etuo a ɛsi akyekyedeɛ so kawa (Ɔmanhene) 93 

4.2.7b  Ɔmanhene sebɔ kawa 94 

University of Education,Winneba http://ir.uew.edu.gh



x 
 

4.2.7d Ɔmanhene Nsoromma kawa 95 

4.2.7e Ɔmanhene yenyankyerɛ mpɛtea 96 

4.2.7ɛ Anomaa a etuo hyɛ n’ano kawa (Ɔmanhene ne Abirempɔn mpɛtea) 97 

4.2.7f Abirempɔn mfofo kawa 98 

4.2.7g Ahempɔn kawa pitre 99 

4.2.7h Ɔmanhene ne Abirempɔnhene apɔnkyerɛnne mpɛtea 100 

4.2.7i Ɔmanhene Gye Nyame kawa 101 

4.2.7k Odikuro mpɛtea ahodoɔ 102 

4.2.8 Sika mpaboa/ Ahenema 102 

4.2.8a  Pitere ahenema (Ɔmanhene) 103 

4.2.8b Ԑse ne Tɛkyerɛma (Ɔmanhene) 104 

4.2.8d Mmusuyideɛ ne Nyasapɔ sika mpaboa (Ɔmanhene) 105 

4.2.8e  Abirempɔn Gye Nyame ne Sankɔfa ahenema 106 

4.2.8ɛ Sankɔfa ne Mfofo ahenema ma Abirempɔn 107 

4.2.8f  Abirempɔn ne Ɔmanhene funtumfu dɛnkyɛmfunefu ne Mfofo sika mpaboa 108 

4.2.8g  Odikuro Gye Nyame mpaboa 109 

4.2.8h  Odikuro sɛbɛhoma ahenema 110 

4.2.9 Abirempɔn nan ase/ Naasenaase 111 

4.2.10   Ntoma (Kente) 112 

4.2.10a Wosene wo yɔnko a ɔtan wo (Ɔmanhene ne Abirempɔn kente) 112 

4.2.10b Ahempɔn Obama Kente 114 

4.2.10d Ɔmanhene ne Abirempɔn Obama Kente 116 

4.2.10e: Abirempɔn Obama kente 117 

University of Education,Winneba http://ir.uew.edu.gh



xi 
 

4.2.10ɛ: Ahempɔn Obama Kente 119 

4.2.10f Ɔmanhene Obama Kente 120 

4.2.10g: Obama Kente (Odikuro) 122 

4.2.11 Ɔfa yi Tɔfabɔ 123 

ƆFA NNUM: AWIEEԐ: MMUABƆ NE ADWENEKYERԐ 125 

5.0 Nnianimu 125 

5.1 Afaafa ahodoɔ no tɔfabɔ 125 

5.2 Deɛ nhwehwɛmu no de pueeɛ 129 

5.3 Adwenekyerɛ/ Nsusuiɛ 131 

NWOMA MENYAA MU MMOA 134 
 

MFONI AHODOƆ A ԐWƆ DWUMADIE NO MU 

Mfoni               Krataafa 

1: Asante Mantam Asaase ho mfoni a ɛkyerɛ ne nkuro    14 

1a: Nsoromma abɔtire kyerɛ adwene papa ne ahotɔsoɔ. Ɔmanhene   57 

1b: Ani abɔtire kyerɛ ahwɛyie ne ahodasoɔ (Ani yɛ na). Ɔmanhene   57 

1d: Mfofo abɔtire (ahoɔyaa ne anibrɛ nyɛ). Ɔmanhene    61 

1e: Efie abosea abɔtire kyerɛ ahwɛyie. Ɔmanhene     61 

1ɛ: Akokɔnan abɔtire kyerɛ nkabom ne fakyɛ honhom. Ɔmanhene   64 

1f: Sɛbɛkorɔ.Ɔmanhene        64 

1gi: Anigyeɛ korɔbɔnkyɛ. Ɔmanhene       68 

University of Education,Winneba http://ir.uew.edu.gh



xii 
 

1gii: Ayie Korɔbɔnkyɛ.Ɔmanhene       68 

2a:  Nsoromma ne Ɔsrane abɔtire kyerɛ koroyɛ ne nkabom. Abirempɔn  72 

2b: Abirempɔn Aya ne Gye Nyame abɔtire kyerɛ sɛ abrabɔ di adaneadane  72 

2d: Mmusuyideɛ, Gye Nyame, bi nka bi, huruiɛ ne akyekyedeɛ           

(Ɔmanhene ne Abirempɔnhene kyɛ)      75 

2e: Abirempɔn ne Ɔmanhene abɔtire Dɛnkyɛm ne Nsoromma   76 

2ɛ: Ɔmanhene ne Abirempɔn mfofo ne nkwantanan abɔtire kyerɛ sɛ anibrɛ ne 

     ahoɔyaa nyɛ         76 
 

3a: Sɛbɛkyɛ          78 

4a:  Abirempɔnhene.          80 

4b: Ɔmanhene adaaboɔ        80 

4d: Adaaboɔ a ɛtɔ so mmiɛnsa (Ɔhenepɔn)      82 

4e: Nwansenkawa         82 

4ɛ: Agudie Kanta ma Ɔmanhene ne Abirempɔn     84 

4f:  Sɛbɛhoma a wɔde ntoma ahodoɔ ayɛ ama ɔdikuro (kɔkɔɔ, aboa nwoma, ntoma  

tuntum ne ahaban mono)        84 

4g: Ayie Sɛbɛhoma a wɔde nhoma anwene      86 

4h: Odikuro anigyeɛ Sɛbɛhoma a wɔde ntoma ahodoɔ anwene   86 

5a: Kuntumas (Ɔmanhene, ne Abirempɔn hene)     89 

University of Education,Winneba http://ir.uew.edu.gh



xiii 
 

5b: Akɔnfɛm ti korɔ dɔnkyɔn (Ɔmanhene, ne abirempɔn)    89 

6a Ɔmanhene ne Abirempɔn nifa ne benkum kawa     91 

6b: Sɛbɛhoma kawa a Asante Ahemfo de kɔ dwumadie bi ase. (Odikuro)  91 

7a: Nwa ne Etuo a ɛsi akyekyedeɛ so kawa a ɛkyerɛ abotare   94 

7b: Ɔsebɔ kawa a ɛkyerɛ ahoɔden ne akokoduro. (Ɔmanhene)   94 

7d: Nsoromma kawa. (Ɔhenepɔn)        96 

7e: Yenyankyerɛ kawa. (Ɔmanhene mpɛtea)      96 

7ɛ: Adwetakyi anomaa weremfoɔ kawa. (Abirempɔn mpɛtea)   98 

7f: Mfofo kawa. (Abirempɔn ne Ɔmanhene mpɛtea)     98 

7g: Pitere sika kawa a ɛkyerɛ sɛ ahemfo kyiniiɛ ebi didi ebi akyi     100 

7h: Apɔnkyerɛnne kawa. (Abirempɔn kawa)      100 

7i: Abirempɔn Gye Nyame kawa       102 

8a: Pitre sika mpaboa         104 

8b: Ɔmanhene ɛse ne tɛkyerɛma ahenema      104 

8d: Mmusuyideɛ ne Nyansapɔ kyerɛ sɛ nyansa boa onipa asetena   106 

8e: Abirempɔn Sankɔfa ne Gye Nyame sika mpaboa    106 

8ɛ: Abirempɔn Sankɔfa ne Mfofo ahenema      108 

University of Education,Winneba http://ir.uew.edu.gh



xiv 
 

8f: Funtumfu Dɛnkyɛmfunefu ne Mfofo ahenema kyerɛ sɛ ɔdɔ tumi yɛ       

adeɛ nyinaa. (Abirempɔn ahenema)      108 

8g: Gye Nyame ayie ahenema (Me dan Nyame). Odikuro ahenema   110 

8h: Sɛbɛhoma ahenema (ɛkyerɛ bammɔ). Odikuro ahenema    110 

9: Abirempɔn nan ase (ɛkyerɛ tumidie)      112 

10a: Wosene wo yɔnko a ɔtan wo kente kyerɛ ahwɛyie ne ahodasoɔ   

 (Ɔmanhene ne Abirempɔn kente)      114 

4.2.10b: Ɔmanhene Obama Kente a ɛkyerɛ asomdwoe ne akokoduro  114 

10d: Ɔmanhene Obama kente a ɛkyerɛ sɛ ɔbra di adaneadane   117 

10e: Abirempɔn Obama kente a ɛkyerɛ nkoden ne ahoɔden    117 

10ɛ: Ahempɔn Obama Kente kyerɛ sɛ basabasa yɛ nyɛ    120 

10f:  Ɔmanhene Obama Kente a ɛkyerɛ ahoɔden ne tumidie wɔ ahennie mu 120 

10g: Odikuro Obama Kente a ɛkyerɛ sɛ abotare yɛ     122 

11:  Ԑkyerɛ aso a ɛwɔ abɔtire so.       130 

 

 

University of Education,Winneba http://ir.uew.edu.gh



xv 
 

ԐPONO AHODOƆ A ԐWƆ DWUMADIE YI MU 

 

Ԑpono             Krataafa 

1: Ntomapa        21 

2: Kente ntoma       22 

3: Adinkra ntoma       23 

4: Mpaboa din        26 

5: Ahemfo abɔtire ahodoɔ din      48 

6: Asante ahemfo ayaneɛ ahodoɔ din     49 

7: Asante ahemfo nsadua kawa ahodoɔ    50 

8: Asante ahemfo nsatea kawa ahodoɔ din    51 

9: Asante ahemfo ntoma ahodoɔ din     52 

  

University of Education,Winneba http://ir.uew.edu.gh



xvi 
 

DWUMADIE YI ANISO 

Dwumadie yi botaeɛ ne sɛ ɛrehwehwɛ Asante ahemfo afadeɛ mu nsɛnkyerɛnne ahodoɔ. 
Nhwehwɛmu yi mu no, mede nhwehwɛmu akwankyerɛ a ɛde nsɛmfua kyerɛkyerɛ biribi 
mu na ɛdii dwuma (na ɛde adesua a ɛhwɛ asetena mu amammerɛsɛm no kaa ho bi). Menam 
ahwɛe ne anobaebae nkitahodie ahodoɔ so gyegyee nsɛm firii nnipa a mede wɔn dii dwuma 
no nkyɛn. Nhwehwɛmu yi gyinaa ahemfo so. Na ahemfo no dodoɔ yɛ mmiɛnsa (3). 
Dwumadie yi kɔɔ so wɔ Asante ahenkuro Kumase (Manhyia) mu. Dwumadie yi amfa 
ahemfo no din ankasa na ɛdii dwuma, na mmom ɛde edin foforɔ na ɛdii dwuma (esiane 
mmaratoɔ nti). Nhwehwɛmu no gyinaa Mɔɔtimodaa Keretekaa Desekɔɔso Analesese 
adwenemusɛm so na yɛɛ mpɛnsɛmpɛnsɛmu no. Nsɛmmoano no mpɛnsɛmpɛnsɛmu no 
gyinaa nhwehwɛmu no nsɛmmisa ahodoɔ no so. Wɔde sikakɔkɔɔ ne ahosuo ahodoɔ a ɛyɛ 
fɛ na ne nkyerɛaseɛ no boa nsɛmpɔtitire a wɔreda no adi tiawa no na ɛyɛ afadeɛ no. Ԑbɛtɔɔ 
dwa sɛ, ɛnam abɛɛfo nimdeɛ ne suahunu nti wɔanya mfidie ahodoɔ a wɔde twa nnoɔma a 
wɔde yɛ afadeɛ ahodoɔ no nti wɔtumi saesae nsɛnkyerɛnne mmienu anaa mmiɛnsa wɔ 
mpaboa anaa abɔtire baako mu ma no yɛ kamakama. Afei nso kane no na wɔde wɔn nsa na 
ɛnwene kente ntoma ahodoɔ no nanso seisei deɛ wɔtumi de mfidie yɛ nsɛnkyerɛnne ahodoɔ 
gu ntoma ahodoɔ no mu a wɔfrɛ no Obama kente no. Ԑna wɔsanso wɔ adwini kente ntoma 
ahodoɔ no ka ho. Na ɛdaa adi wɔ nhwehwɛmu no mu sɛ, Ɔmanhene tumi soma Abirempɔn 
hene no mu bi. Ԑno nti wɔtumi siesie wɔn ho sɛ ɔhenpɔn na mmom ɛnyɛ berɛ biara na 
abirempɔnhene no bɛtumi afa afadeɛ a Ɔmanhene de siesie ne ho no bi asiesie ne ho. Saa 
ara nso na odikuro anaa ɔhene ketewa bi tumi de afadeɛ akɛseɛ no bi siesie ne ho wɔ ne 
kurom nanso ɔrentumi mfa nkɔ manhyia anaa ɔhene kɛseɛ bi anim. Mesusu sɛ, sɛ yɛnya 
Akanfoɔ amammerɛ nwoma a ahemfo afadeɛ ahodoɔ no redi ahim wɔ mu ma yɛn sukuu 
ahodoɔ no a ɛbɛboa ɔman no mu adesuafoɔ. Afei, mesusu sɛ nhwehwɛmufoɔ mfa wɔn ani 
nkyerɛ Asante ahemaa afadeɛ so na wɔnyɛ nhwehwɛmu mapa mfa ho na ɛbɛboa yɛn ama 
yɛasua deɛ yɛnnim fa ho, ɛfiri sɛ ɛfa ne fa kabom a na ɛyɛ pepe. Mpo wɔbɛtumi ayɛ 
nhwehwɛmu yi bi wɔ kasa foforɔ mu na aboa yɛn asetena. 

ƆFA BAAKO 

NNIANIMU 

1.0 Nnianimu 

Ɔfa yi kasa fa nhwehwɛmu yi nnyinasoɔ, ɔhaw a ɛnam so ma saa nhwehwɛmu yi rekɔso, 

adwenemusɛm a ɛtae saa dwumadie yi akyi, botaeɛ a ɛsi m’aniso a mede reyɛ saa 

nhwehwɛmu yi, ne nsɛmmisa ahodoɔ a mahyehyɛ ato hɔ a megyina so repɛ mmuaeɛ sɛdeɛ 

ɛbɛyɛ na me botaeɛ no bɛdi mu.  

 

Mfasodeɛ a saa nhwehwɛmu yi de bɛboa adesuafoɔ, nhwehwɛmufoɔ ne nipa bibire biara 

wɔ ɔman yi mu. Afei nso ɔfa yi kasa fa mpɛmpɛnsoɔ a saa nhwehwɛmu yi kɔpem, ne 

akwansideɛ ahodoɔ a mehyiaeɛ berɛ a mereyɛ nhwehwɛmu no ne ɔkwan a mefaa so sii ano. 

Mɛkyerɛ kwan a mehyehyɛɛ me dwumadie no firi ahyɛaseɛ kɔsi awieeɛ, na mabɔ 

dwumadie no nyinaa, tɔfa. 

1.1 Nhwehwɛmu yi Nnyinasoɔ 

Akan man mu no, wɔde nsɛnkyerɛnne ahodoɔ di dwuma pii, nkanka ntaadeɛ anaa ahofadeɛ 

mu. Wɔde kasa kyerɛ afoforɔ de da wɔn adwenemupɔ ahodoɔ adi wɔ berɛ a wɔmmue wɔn 

ano nkasa. Nsɛnkyerɛnne da adi wɔ Asantefoɔ dwumadie bi te sɛ, asa, anwensɛm, 

nwomtoɔ, anansesɛmtoɔ mu, abɛbuo mu, asesɛdwa so, akofena so, akyeamepoma so, ne 

wɔn nwentoma ahodoɔ mu. Afei nso wɔhunu saa nsɛnkyerɛnne ahodoɔ yi sɛ abɛbudeɛ ɛfiri 

sɛ, ɛnyɛ obiara na ɛte aseɛ, ɛna yɛn mpanimfoɔ nso ka asɛm bi sɛ, ‘yɛkasa abɛbuo mu de 

sie ananafoɔ anaasɛ ahɔhoɔ’. Ahofadeɛ yɛ ahyɛnsodeɛ bi a ɛma nnipa da nso wɔ Akan man 

mu. Afei nso ahofadeɛ kyerɛ deɛ obi firi anaasɛ obi ase, diberɛ, suban, tumi, ne ahoɔfɛ. 

Ahofadeɛ ne ahosiesie yɛ adeɛ bi a nnipa ntumi nkɔ nnya hɔ koraa wɔ wiase afana yi mu 

nyinaa, esiane sɛ ahosiesiepa da nnoɔma pii adi wɔ nnipa asetena mu na ɛde obuo mapa ne 

animuonyamhyɛ brɛ onipa korɔ no wɔ n’asetena mu, ma nkɔsoɔ ba abrabɔ mu.  

 

Labi (2002) hwɛɛ Akanfoɔ (Akuapemfoɔ ne Guanfoɔ) ahofadeɛ ne ahosiesie ho wɔ 

ɔyɛkyerɛ ne senetwa mu. Na ɔkyerɛɛ mu sɛ wɔ Akuapem (Guan) mu no senetwa ne wɔn 

ahofadeɛ no kyerɛ sɛ tumi ne ahennie mu animuonyam a ɛfa wɔn ahosiesie no nyinaa gyina 

wɔn abosom no so.  

 

Afei nso ɔdaa no adi sɛ, sɛ ɛba ahennie mu ahosiesie wɔ wɔn yɛkyerɛ no mu a ɛnnyina 

faako na mmom nsesaeɛ anaa nsakraeɛ wɔ mu. Berɛ a wɔde Ghanamampani Nana Akufo-

Addo resi akwonna so no, ne ntoma a ɔfuraa no na ɛyɛ me fɛ pa ara. Ԑno nti me yɛɛ 

m’adwene sɛ mɛhwehwɛ botae nti a ɔde saa ntoma no kɔɔ dwabɔ a ɛte saa ase. Na me 

nhwehwɛmu ne abisabisa no mu no mehunu sɛ, na ɔde ntoma no rekasa kyerɛ ɔman no 

nyinaa, ɛno nti me bisaa me ho sɛ, so temanmufoɔ a wɔaka no wɔte deɛ Ɔmanpani reka 

kyerɛ yɛn no ase anaasɛ menko ara na mente ase?  

 

Menyaa Ɔpanin Duku (25/01/2021), nkyerɛmu ne mmuaeɛ ahodoɔ a menyaa faa ntoma no 

ho wɔ gugulo no, yei ma mede ntoma no mfoni no nso bisabisaa afoforɔ a wɔwɔ beaeɛ a 

mete no, sɛdeɛ mɛhunu sɛ nnipa a wɔn mfiri ahemfie anaasɛ wɔn nyɛ adehyeɛ no bi nso te 

aseɛ. Mebɛhunu sɛ ahemfie mpanimfoɔ mmienu a na wɔte aseɛ no mpo no wayɛ kente ho 

adwuma pɛn, ɛno nti na wɔte aseɛ. Ԑbaa saa no ɛmaa me kɔɔ mpanimfoɔ no hɔ kɔ gyee 

nkyerɛmu pii, na mesrɛ bisaa wɔn sɛ, enti saa nso na yɛn ahemfo no ntoma no kasa kyerɛ 

yɛn? Ma wɔ buaa sɛ aane. Ԑma menyaa ɔpɛ pa hwehwɛɛ nkrataa ne nwoma ahodoɔ a 

atwerɛfoɔ ne nhwehwɛmufoɔ ayɛ afa ntoma ho. Wei nyinaa da no adi sɛ ahosiesie yɛ adeɛ 

bi a ɛntumi mfiri onipa abrabɔ mu da. Ԑna mpɛn pii no adinkra ahyɛnsodeɛ ne ahosuo 

ahodoɔ no ara na ɛdi akoten wɔ ahofadeɛ ahodoɔ mu nkanka ne nnipa titire ahodoɔ a atwa 

yɛn man mu ahyia, yei da no adi pefee sɛ ɛho hia pa ara sɛ mɛyɛ nhwehwɛmu afa Asante 

ahemfo ahodoɔ no ahofadeɛ ho. Na mahwɛ sɛ, so yɛn a yɛyɛ ɔmamma no yɛte deɛ yɛn 

ahemfo no nam wɔn ahosiesie so reka kyerɛ yɛn no ase yie anaa? Yei bɛboa ama yɛahwɛ 

yɛn ahemfo ahofadeɛ ahodoɔ no yie, na afei nso yɛate aseɛ nso na aboa ama yɛn asetena 

mu nkɔsoɔ wɔ ɔmanmu no nyinaa afa. Ԑno nti na wɔn a wɔn adwene mu abue na ɛte abɛbuo 

ase na wɔbu bɛ mpɛn pii no.  

 

Dwumadie yi kasa fa Asante Ahemfo ahofadeɛ ahodoɔ no ho. Nnoɔma ahodoɔ a Ahemfo 

no de fa wɔn ho kɔ adwabɔ ase; Ahemfo mpaboa (ahenema anaa kyawkyaw) ahodoɔ a 

wɔhyɛ no din, wɔn ayɛneɛ ahodoɔ; kɔnmudeɛ ahodoɔ, deɛ wɔde gu wɔn nsa ne wɔn nan, 

ahemfo ntoma din (kente), ne mpɛtia ahodoɔ a wɔde hyɛ wɔn nsa, abɔtire ahodoɔ a wɔde 

bɔ wɔn ti berɛ pɔtee bi no, ne senti ahodoɔ a ɛma wɔde saa nnoɔma yi nyinaa hyehyɛ wɔn 

ho ma wɔn ho yɛfɛ pa ara. Nhwehwɛmu yi nnyinasoɔ ne sɛ mɛhwɛ dwumasono a Asante 

ahemfo de wɔn ahofadeɛ di ɛfiri sɛ dwuma ahodoɔ a ɛfa afadeɛ ho wɔ saa beaeɛ hɔ no 

nnɔɔso nti ama ɛkwan bi abɛda hɔ a ɛsɛ sɛ yɛtua (deɛ ahofadeɛ biara kyerɛ, ne sɛdeɛ 

kuromma no nso si te aseɛ fa, sɛ kasakyerɛ no di mu anaasɛ ɛnni mu wɔ wɔn nteaseɛ mu). 

1.2 Dwumadie yi ho haw Adiyie 

Foucault (1977) kyerɛ sɛ tumidie nyɛ adeɛ bi a ɔdasani firi prɛko pɛ nya na mmom tumi yɛ 

adeɛ bi a ɛma nyansa anaa nimdeɛ. Saa nso na Onyame ansi wo hene a, ɛyɛ den sɛ wo bɛdi 

adeɛ. Afadeɛ yɛ adeɛ bi a ɛrentumi mfiri ɔdasani asetena mu. Nhwehwɛmu ahodoɔ na 

abenefoɔ binom ayɛ afa afadeɛ ho. 

 

 Labi (2002) hwɛɛ Akanfoɔ (Akuapemfoɔ ne Guanfoɔ) ahofadeɛ ne ahosiesie ho wɔ 

ɔyɛkyerɛ ne senetwa mu. Arthur (2008), nso nhwehwɛmu no fa Asantefoɔ (Kumasi) ne 

Bonofoɔ (Yamfo) adowa ho nnoɔma ahodoɔ a ɛhia ho.  

 

Kumatia (2018) nso yɛɛ nhwehwɛmu faa, Anlo ahemfo mpanimfoɔ a wɔwɔ Ghana Firaw 

Mantam ho a ɛfa ahemfo no poma ahodoɔ a wɔde nante ne wɔn nhweneɛ ahodoɔ (Dzonu). 

Mawuli (2019) nhwehwɛmu no fa, sɛdeɛ ɛnnɛ Ghanafoɔ a wɔwɔ Ntonso de Adinkra 

nsɛnkyerɛnne ahodoɔ no mu nkron di dwuma wɔ wɔn wedeɛ ani (wɔde yɛ taatuu wɔ wɔn 

ho), wɔn ntaadeɛ mu, ne nsomadeɛ so. Essel (2019) hwɛɛ, Ghana ɔmanpanimfoɔ a wɔde 

wɔn sii so firi 1960 kɔsi 2017 no ntaadeɛ ahodoɔ a wɔde kɔɔ dwabɔ no ase ma no dii mu. 

Polley (2020), yɛɛ nhwehwɛmu faa sɛdeɛ Nzemafoɔ de wɔn nipadua, ne titire ne wɔn nsa 

yɛ nsɛnkyerɛnne ahodoɔ di nkitaho wɔ berɛ a wɔmmue wɔn ano nkasa.  

 

Dwuma ahodoɔ a abenefoɔ ne animdefoɔ ayɛ afa afadeɛ ho yi amfa Asante ahemfo afadeɛ 

mu nsɛnkyerɛnne ne emu ahosuo ho. Na yei de sintɔ bi aba Asante ahemfo akɛseɛ ne 

nketewa afadeɛ mu (nsɛnkyerɛnne ne emu ahosuo ho). Saa sintɔ yi na ama me akwannya 

sɛ me mpɛnsɛnpɛnsɛn Asante ahemfo afadeɛ mu nsɛnkyerɛnne wɔ Mɔɔtimodaa Keretekaa 

Desekɔso Analesese kwan so. Menim sɛ saa nhwehwɛmu yi bɛboa kasa ahodoɔ mu nipa 

pii wɔ nimdeɛ kwan so, ma nhwehwɛmu ahodoɔ nso akɔ so. 

 

1.3 Nhwehwɛmu yi Botaeɛ 

Senti anaa botae pa ara ɛtae saa nhwehwɛmu yi akyire ne sɛ mɛhwɛ; 

i. Asante ahemfo afadeɛ mu nsɛnkyerɛnne ahodoɔ a wɔde siesie wɔn ho. 

ii. Asante ahemfo afadeɛ yi mu nsɛnkyerɛnne asekyerɛ ne botaeɛ nti a ahemfo de 

siesie wɔn ho.  

 

1.4 Dwumadie yi ho Nsɛmmisa 

Ansa na nhwehwɛmu yi bɛtumi ama ne botaeɛ no nyinaa aba mu gyesɛ saa nsɛmmisa a 

ɛdidi soɔ yi nyinaa anya n’anoyie sɛdeɛ ɛsɛ, na nsɛmmisa ahodoɔ a ɛho hia ma saa 

dwumadie yi ne; 

i. Asante ahemfo afadeɛ mu nsɛnkyerɛnne bɛn na ahemfo yi de siesie wɔn 

ho? 

ii. Asante ahemfo afadeɛ mu nsɛnkyerɛnne biara asekyerɛ ne ne botaeɛ ne 

sɛn?  

1.5 Dwumadie yi ho Mfasoɔ  

Yɛn mpanimfoɔ ka nsɛm bi sɛ “amammerɛ yɛntoto no ase’, ɛna afei nso ‘menko me tirim 

nso ɛporɔ” yei nti nhwehwɛmu yi bɛboa nnipa beberee wɔ akwan hodoɔ so ɛfiri sɛ, 

kuromma a wɔwɔ Asante ne wɔn a wɔnni hɔ nyinaa bɛhunu so a ɛsom bo sɛ wɔ bɛfiri aseɛ 

de wɔn ani ato fam ahwɛ nnoɔma, na wapɛ mu nteaseɛ yie ne titire ne wɔn ahemfo afadeɛ 

ahodoɔ. Afei nso ɛbɛma wɔapɛ wɔn kuro mu nnoɔma ahodoɔ a ɛda wɔn amammerɛ ne wɔn 

amanneɛ adi no tɔ ne ne hyɛ ne emu nteaseɛ biara a ɛhia sɛ wɔ bɛhunu no.  

 

Ԑbɛboa ama kuromma a wɔnte kuro no mu mpo apere sɛ afe biara anaasɛ berɛ biara a 

dwumadie bi te sɛ, afahyɛ ne adwabɔ ahodoɔ a wɔn hene de bɛgu akwan mu ama kuro no 

biara wɔde wɔn ho bɛhyɛ mu ama ayɛ krabɛhwɛ ne animuonyam hyɛ ɛfiri sɛ saa berɛ no 

wɔbɛtumi asua wɔn amammerɛ ne afadeɛ ahodoɔ a wɔn ahemfo no de siesie wɔn ho na 

ama wanya bi akyerɛ nkyirimma no anaa wɔn mma daakye. 

  

Bio, dwumadie yi bɛboa nhwehwɛmufoɔ ahodoɔ ne adesuafoɔ pii a wɔpɛ sɛ wɔnya nteaseɛ 

fa Asante ne Akanfoɔ amammerɛ ho. Esiane sɛ wɔ wɔn sukuu mu no wɔsua nnoɔma pii a 

ɛfa Akanfoɔ ahemfo ne akanfoɔ asa ho a ne nyinaa mu no yɛnim sɛ, ansa na ɔhene bi bɛpue 

anaa nso sɛ wɔbɛsi ɔhene no wɔkyerɛ no ahosiesie a ne nyinaa fa afadeɛ yi ho.  

 

Ԑna sɛ yɛhwɛ Akanfoɔ asa bi te sɛ adowa a mpɛn pii no ahemfo tae wɔ saa beaɛ a dwumadie 

a ɛfa asa anaa adowa ho rekɔ so no ase, ɛno nti sɛ asuafo nya saa nimdeɛ a ɛfa afadeɛ ho yi 

a ɛbɛboa ama wɔn ani akɔ ahemfo ahodoɔ a wɔne wɔn hyia dwumadie ahodoɔ no ase na 

wapɛ nkyerɛmu a ɛbɛboa wɔn nteaseɛ fa afadeɛ ahodoɔ a ɛbɛdi ahyia wɔ saa dwumadie no 

ase na aboa wɔn adenim ne wɔn nteaseɛ de abɔ wɔn bra atumi akyerɛ afoforɔ a wɔanya saa 

akwanya no ankɔ dwumadie no ase bi no na aboa Asante amammerɛ kankɔ. 

 

Akyerɛkyerɛfoɔ a wɔkyerɛ Akanfoɔ amammerɛ wɔ sukuu ahodoɔ mu nso bɛnya so mfasoɔ. 

Sɛ yɛfa dwabɔ ahodoɔ bi te sɛ bragorɔ, afahyɛ, ahensie ne amammerɛ nkaeɛ a Asanteman 

tae ɛyɛ ma ɔmanfoɔ tumi kɔ aseɛ bi no a mpɛn pii no wɔto nsa frɛ sukuu ahodoɔ a atwa 

wɔn ho ahyia ma wɔ dwumadie no ase bɛsua amammerɛ. Ne saa nti, sɛ akyerɛkyerɛfoɔ no 

kenkan saa dwumadie yi nya nteaseɛ a ɛfa ahemfo afadeɛ ho a ɛbɛboa ama wɔatumi ahyɛ 

ahemfo a wɔbɛdi ahyia wɔ dwumadie no ase no afadeɛ no nso na mpo wanya ho mfoni 

ahodoɔ a ɛbɛboa ama wɔn adekyerɛ no mu ada hɔ na aboa ama wɔn adesuafoɔ no ani atumi 

agye wɔn adekyerɛ no ho yie, ɛfiri sɛ sɛ wokɔ sukuu na wo kyerɛkyerɛni kyerɛ woadeɛ na 

nteaseɛ no di mu a, berɛ biara na wo ho pere wo sɛ wo bɛkɔ saa ɔkyerɛkyerɛni no nko ara 

dan mu. Yei bɛma akyerɛkyerɛfoɔ no ho ahare wɔn wɔ nkyerɛkyerɛmu pii ho ma anigyeɛ 

aba adesua mu.  

 

Nhwehwɛmu yi bɛboa akyerɛkyerɛfoɔ ma wakyerɛ wɔn afɛfoɔ ne nnipa a atwa wɔn ho 

ahyia a wɔnni nimdeɛ biara fa ahemfo afadeɛ yi ho. 

Afei nso, dwumadie yi bɛboa wɔn a wɔyɛ adwuma wɔ radio ne tiibi so a ɛfa Akanfoɔ 

amammerɛ ho, ɛfiri sɛ ɛbɛma wɔn nhunu mu ne nteaseɛ mapa wɔ afadeɛ ahodoɔ yi ne 

nsɛnkyerɛnne ahodoɔ a atwa yɛn ho ahyia ho. Sɛdeɛ ɛbɛyɛ na nimdeɛ ahodoɔ a ɛfa Asante 

ahemfo afadeɛ ahodoɔ ho no bɛhyeta Ghanaman ne wiase afaana nyinaa ɛfiri sɛ ɛkame ayɛ 

sɛ wiase afaana nyinaa no Ghanafoɔ wɔ hɔ.Ԑna Ghanaman mu ha nso kasa a agye nhini pa 

ara a sɛ wokɔ amanɔne mpo a wotumi nya nkorɔfoɔ ne wɔn ka ne Twi kasa, ɛno nti sɛ 

dwumadie bi te sɛ yei no ɛbɛboa ɔman no ne kasakuo no nyinaa din. 

 

1.6 Nea Nhwehwɛmu yi Ano Kɔpem 

Ntaadeɛ anaa ahofadeɛ ho adesua yɛ adeɛ bi a ɛho wɔ mfasoɔ pii na ɛmu dɔ. Afei nso ɛboa 

ma Akanfoɔ amammerɛ gyina anaasɛ tena hɔ kyɛ na ɛtwe nkorɔfoɔ a wɔwɔ ɔman anaa kuro 

no mu adwene si nnepa a ɛwɔ ho bi te sɛ ahofadeɛ no din abɔseɛ, ne nkyerɛaseɛ, ne ɛho 

nsunsuansoɔ anaa mfasoɔ.  

 

Asante mantam kura nkuro akɛseɛ ne nketewa nyinaa bi a nhwehwɛmu no ntumi nhwɛ ne 

nyinaa nti nhwehwɛmu yi bɛgyina Kumase so, ɛfiri sɛ ɛno ne Asante kuropɔn kɛseɛ. Na 

ɛde ahemfo bi te sɛ (Ɔmanhene, Ɔberimpɔn ne odikuro) baako baako na ɛbɛdi dwuma wɔ 

nhwehwɛmu no mu 

1.7 Ɔhaw a mehyiaeɛ wɔ nhwehwɛmu yi ho 

Yɛn mpanimfoɔ ka asɛm bi sɛ, “wopɛ ne yie a wobrɛ’ ɛna ‘deɛ ɔyɛ adehwam no ɔmpepa 

ne nsa kwa’. Afei nso deɛ ɔpotɔ ma no fe no ɔnkyi sɛ ɔde bɛbom” mereka wei nyinaa ɛfiri 

sɛ, saa dwumadie yi yɛ adwumasono bi a wontumi mfa wo nko ara w’ahoɔden ɛnyɛ gyesɛ 

wonya afoforɔ nkyɛn mmoa ne titire ne ahemfo ne mpanimfoɔ binom. Ԑno nti ɛhia berɛ ne 

sika pa ara (esiane sɛ abɔfra ntumi mfa nsapan nkɔ ɔhenepɔn anim.  

Afei nso ɔhene no bɛtumi ahyɛ wo da nanso wobɛkɔ no na biribi foforɔ abɛbom ɛno nti na 

ɛsɛsɛ wosan w’akyi na waba da foforɔ bio, nanso ne nyinaa mu no Ɔtwerediampɔn a ɔbɔ 

nifurani a na wabɔ ne boafoɔ no maa me ahoɔden ne aboafoɔ a wɔboa me ma metumi dii 

ɔhaw no so nkunim. 

 

Na ahemfo no nnya berɛ, ɛfiri sɛ wɔtumi hyɛ wo ɛda sei anaa saa berɛ sei na wo wɔ hɔ, na 

wobɛduru hɔ no na biribi foforɔ abɛbɔ mu nti na ɛsɛ sɛ wosane wakyi sane ba da foforɔ. 

Ԑtɔ dabi nso a moahyɛ aseɛ no a nkyerɛkyerɛmu no rekɔ so no ara na woanya nkra sɛ ahɔhoɔ 

anaa n’ahemfo no bi aba n’akyi na ɛsɛsɛ motwa nkɔmmɔtwetwe a ayɛ anika no so, na 

wasanso aba da foforɔ saa ara.  

 

Sɛ yɛhwɛ ahwɛe no nso a, sɛdeɛ wɔbɛhyehyɛ sɛ ahemfo ahodoɔ sei na ɛbɛba no, wobɛkɔ 

no ɛnyɛ wɔn nyinaa na wo bɛnya ne saa nti na ɛsɛsɛ wo sane srɛ pɛ wɔn dwumadie foforɔ 

ase sanso kɔ sɛdeɛ ɛbɛyɛ a wobɛtumi anya deɛ ɛbɛboa ama wanya nhwehwɛmu a ɛdi mu.  

 

Bio nso, ɛnam sɛ yɛ wɔ yareɛ kɔdiawuo “covid 19” berɛ mu no nti na ɛmma yɛn nhyiamudie 

no nyɛ ntoatoasoɔ. Na ɛmma yɛntumi ntena nkyɛ na ɛsɛsɛ yɛpɔn na yɛahyia da foforɔ. 

1.8 Dwumadie yi Nkyekyɛmu 

Dwumadie yi wɔ afa num, na Ɔfa a edi kan no kasa fa nhwehwɛmu yi nnyinasoɔ, na ɛma 

yɛhunu ɔhaw a ɛnam so ma saa nhwehwɛmu yi kɔɔ so, botaeɛ a ɛsi m’aniso a mede reyɛ 

saa nhwehwɛmu yi, ne nsɛmmisa ahodoɔ a m’ahyehyɛ ato hɔ a megyina so repɛ mmuaeɛ 

sɛdeɛ ɛbɛyɛ na me botaeɛ no bɛdi mu. Mfasodeɛ a saa nhwehwɛmu yi de bɛboa adesuafoɔ, 

nhwehwɛmufoɔ ne nipa bibire biara wɔ ɔman yi mu. Afei nso ɔfa yi kasa fa mpɛmpɛnsoɔ 

a saa nhwehwɛmu yi kɔpem, ne akwansideɛ ahodoɔ a mehyiaeɛ berɛ a mereyɛ nhwehwɛmu 

no ne ɔkwan a mefaa so sii ano. 

 

Ɔfa mmienu no nso kasa fa deɛ animdefoɔ binom aka a ɛfa dwumadie no ho. Asantefoɔ 

abɔseɛ anaa abakɔsɛm, wɔn gyedie, wɔn nneyɔeɛ, akyiwadeɛ, nsɛnkyerɛne a ɛkasa/ 

ahyɛnsodeɛ, amammerɛ, tumi, ɛbɛ, wɔn kasa ne nkɔmɔdie, ahokekadeɛ anaa ahyehyɛdeɛ, 

ntoma, mpaboa, ntɔn, ne adinkra.  

 

Ɔfa mmiɛnsa no nso kyerɛ nhwehwɛmu no akwankyerɛ, nnipa dodoɔ a mede wɔn dii 

dwuma no, beaeɛ a meyɛɛ nhwehwɛmu no, kwan a mefaa so nyaa nsɛmmisa no anoyie ne 

ne mpɛnsɛnpɛnsɛmu.  

 

Ɔfa nan no nso yɛ mpɛnsɛnpɛnsɛmu ma nhwehwɛmu no nsɛmmoano no. 

 

Ɔfa a ɛtɔ so num no bɔ dwumadie no nyinaa tɔfa (tɔfabɔ, awieeɛ ne adwenkyerɛ). 

1.9 Ɔfa yi Tɔfabɔ  

Ɔfa yi ahwɛ dwumadie yi nyinaa nnianimu, afei makyerɛ nhwehwɛmu yi nnyinasoɔ, 

nhwehwɛmu no ho haw, dwumadie yi botaeɛ, nsɛmmisa ahodoɔ a nhwehwɛmu yi de redi 

dwuma, ne mfasoɔ a akenkanfoɔ, kuromma no ne nhwehwɛmufoɔ bɛnya afiri mu. 

ƆFA MMIENU 

DEԐ ANIMDEFOƆ BI AKA AFA DWUMADIE YI HO 

2.0 Nnianimu 

Saa ɛfa yi hwɛ atwerɛfoɔ anaa animdefoɔ adwenekyerɛ, wɔn nteaseɛ ne wɔn suahunu a ɛfa, 

Asantefoɔ abɔseɛ anaa abakɔsɛm ho, wɔn gyedie, wɔn nneyɔeɛ, nsɛnkyerɛnne a ɛkasa/ 

ahyɛnsodeɛ, amammerɛ, ɛbɛ, wɔn kasa ne nkɔmɔdie, ahokekadeɛ anaa ahyehyɛdeɛ, ntoma, 

mpaboa, ne adinkra. Ԑna tiɔri a ɛfa me dwumadie no ho. 

 

2.1 Akanfoɔ ho nsɛm 

Dolphyne (1988) kyerɛ sɛ Akan (Asante twi, Akuapem ne Mfante) yɛ kasa ma Akanfoɔ. 

Na edin Akan firi afe 1950, ne saa nti nnipa dodoɔ no ara na ɛte Akan kasa yi ase de di 

dwuma wɔ Ghana mu. Agyekum (2006) nso nhwehwɛmu no da no adi sɛ Akanfoɔ dodoɔ 

no ara na ɛwɔ ɔman yi Apueeɛ, Atɔeɛ, Mfimfini, Asante, Bono ne Firaw mantam fa bi mu. 

ɛna Akan kasa nkorabata ahodoɔ no mu bi ne Mfante, Asante, Akuapem, Akyem, Gomoa, 

Agona, Asen, kwawu, Akwamu, Dɛnkyira, Twifo, Wasa, Buem, ne Bono kasa.  

 

Osam (2008) nso ka too so sɛ, yɛbɛhunu nipa dodoɔ no a wɔka Akan kasa no wɔ Asante, 

Bono, Ahafo, Apueeɛ, Mfimfini, Atɔeɛ mantam, ne Firaw mantam mu. Afei nso saa 

nnipakuo yi a wɔka Akan kasa yi wɔ Ghana anaafoɔ fam. Boahene (2001) kyerɛ mu sɛ, 

Akanfoɔ a na wɔwɔ tete Ghana Ahemam mu no na wɔte Niger asubɔnten nkyɛn baabi a 

Akananfoɔ nkramofoɔ (Almoravids) bɛpamoo wɔn wɔ afe 1076 AD mu. Ԑna abenfoɔ 

binom nso kyerɛ sɛ na Ghanafoɔ yi te Sudan Atɔeɛ a na ɛbɛn bepɔ Taurus a na nnipa bi 

dwene sɛ wɔn ne tete Babylon nnipakuo a na wɔfrɛ wɔn Akanad a na wɔte Taurus no.  

 

Boahene (2001) nso da no adi wɔ ne nhwehwɛmu no mu sɛ, Asantefoɔ a na ɔbaahemaa 

Nyankomaduawuo da wɔn ano no bɛtenaa Bono a ɛwɔ ɛnnɛ Ivory Coast man mu, na 

Mandefoɔ de ɛko toa wɔn wɔ afe 1600 mu bɛdii wɔn so. Afei, ɔbaapanin a wɔfrɛ no Ankyee 

Nyame a na ɔda ɔyɔkoɔ abusua no ano no boaboa ne mma no ano bɛtenaa Bonofoɔ hɔ wɔ 

Takyiman. Bempomaa a na ɔyɛ ne ba baa no faa baabi kɔkyekyeree ne kuro a ɛde Asiakwa, 

ma ne nana Ɔsɛe Tutu bɛyɛɛ kumasehene wɔ afe 1699 mu, ɛna mfeɛ mmienu akyire no 

Nana Ɔsɛe Tutu bɛyɛɛ Asantehene (Bosiwah & Owusu, 2015). 

 

Osei (2012) kyerɛ sɛ, wakyɛ Asantefoɔ no mu akuo ahodoɔ (wɔn a wɔte Kumase ne nkuro 

a ɛbemmɛn no yɛ Kwaberefoɔ, Amanseɛfoɔ wɔ Kumase anaafoɔ, Sɛkyerɛfoɔ no wɔ 

Kumase nifa so trɛ kɔfa Kumase atifi fam, ɛna Atwimafoɔ nso wɔ Kumase atɔeɛ fam anaa 

bɛnkum so. Asante mantam kura nkuro akɛseɛ ne nketewa nyinaa bi, Kwabere mansini, 

Sɛkyerɛ mansini, ne Amanseɛ mansini. 

Mfoni 1: Asante Mantam Asaase ho mfoni a ɛkyerɛ ne nkuro (Wikipedia 10/07/2020) 

2.1.1 Akanfoɔ Amammerɛ 

Tylor (1871) kyerɛ mu sɛ amammerɛ yɛ biribi a ɛyɛ hanyann nanso nimdeɛ, gyedie, 

adwiniiɛ, mmara, ɔbrapa, amanneɛ ne suban biara a nnipa sua anaasɛ wɔnya ɛfiri sɛ ɛka 

nnipakuo biara ho. Geertz (1973) nso kyerɛ mu sɛ amammerɛ yɛ adwenfua a ɛgyina mmara 

yɛahyehyɛ ne nsɛnkyerɛne so. Sarpong (1974) kyerɛ sɛ amammerɛ yɛ ahyɛdeɛ bi a 

ahunahuna biara nni mu na obi nni ho kwan sɛ ɔpa deɛ ɔpɛ, na mmom ɛsɛsɛ ɔgye deɛ 

amansa nyinaa agye ato mu no di.  

Amammerɛ yɛ adwene ahodoɔ bi a akeka abom hanyann na ɛda nneyɛeɛ, suban bi a ɛwɔ 

yɛn mu ne nnoɔma a ɛwɔ anisoɔ no nyinaa akeka abom ama onipa tumi nya nnoɔma a atwa 

ne ho ahyia na ɔtumi hwɛ so sesa (Montagu, 1975).  Adamson (1990) nso katoo so de 

kyerɛɛ sɛ amammerɛ yɛ nneyɛeɛ ne suban ahodoɔ bi a wɔde abom asua na ɛda adi wɔ 

nnipakuo bi mu. Asiamah ne Lugoge (2008) kyerɛ sɛ amammerɛ yɛ nsunsuansoɔ mua anaa 

ɔman agyapadeɛ mua a nnoɔma a ɛfa nnipa ho de ba.  

 

Prempeh (2016) kyerɛ amammerɛ mu sɛ ɛyɛ ɔkwan a nipakuo bi nam so ahyehyɛ wɔn 

asetena ne abrabɔ mu nnoɔma ahodoɔ no nyinaa ato hɔ firi awoɔ ntoatoasoɔ so kɔsi awoɔ 

ntoatoasoɔ so. White (1965) ma yɛhunu wɔ ne nhwehwɛmu no mu sɛ, amammerɛ puee 

mmerɛ a yɛn nananom nyaa nimdeɛ anaa tumi de nsɛnkyerɛnne dii dwuma ahodoɔ bi sɛ 

wɔbɛhyɛ da de din atoto nnoɔma bi so na yɛbɛkuta edin no mu yie na yɛagye n’asekyerɛ 

no atom prɛko pɛ.  

 

Kottak (1990) da no adi sɛ nnipa biara wɔ amammerɛ, ɛno nti amammerɛ ayɛ te sɛ 

agyapadeɛ bi a nipa biara wɔ bi wɔ n’asetena mu. Ɔsanso ka sɛ adasa kyɛ amammerɛ mu 

fa kɛseɛ no ara. Ԑna amammerɛ, amanneɛ, gyedie ne ahyehyɛdeɛ nyinaa di nsawɔsoɔ ɛfiri 

sɛ, sɛ baako sesa pɛ na aka deɛ aka no nyinaa. Zimmemann (2002) ka too so sɛ yɛsua 

amammerɛ wɔ nipakuo titire bi ho, ɛfa wɔn kasa, Nyamesom, nnuane, nnwom ne wɔn 

adwiniiɛ ho. 

Amammerɛ kasa fa nnipakuo bi nneyɛeɛ ne nnoɔma pii a ɛkekabom ma koroyɛ ne anigyeɛ 

ba wɔn asetena mu. Akanman mu no wɔn nnuane, wɔn som, nnwom, wɔn agorɔ, gyedie ne 

nnoɔma ahodoɔ a wɔyɛ boa ma wo hunu beaeɛ a saa nipa no firi reba anaa nipaban a ɔyɛ. 

  

2.1.2 Ahemfo ho nsɛm 

Ɔhene yɛ onipa bi a ɔfiri adehyeɛ abusua mu na ɔdi adeɛ a ɛyɛ yie, ma no tumi da 

nkuromma no ano wɔ kuro no amanyɔsɛm mu ne wɔn som (abosom) mu. Ne saa ara nti 

ɔhwɛ kuro anaa ɔman no so hwɛ kuro no daadaa asetena mu ne wɔn kankɔ (Gyekye, 1996).  

Sɛ yɛhwɛ Akanfoɔ ahennie nnidisoɔ no a, wɔ Asante no Asantehene na ɔwɔ soro pa ara a 

ɔwɔ ahemfo akɛseɛ ne nketewa pii hyɛ n’ase. Ɔmanhene ne ɔhene a ɔtɔ so mmienu, na ɔno 

na ɔhwɛ ahemfo a wɔwɔ nkuro akɛseɛ ne nketewa no nyinaa kankɔ, na wabu ho akonta 

akyerɛ ɔhenepɔn (Ɔmanhene) a ɔhyɛ no aseɛ no.   

 

Deɛ ɔtɔ so mmiɛnsa a ɔdi ɔmanhene akyire ne Ɔbirempɔn hene, na ɔno nso wɔ ahemfo a 

wɔwɔ nkuro akɛseɛ ne nketewa mu nyinaa bi hyɛ n’ase a ɔhwɛ mpontuo wɔ wɔn afa. Na 

Ɔbirempɔn bu akonta kyerɛ Ɔmanhene.  

 

Afei Ɔdikuro ne ɔhene a ɔdi kuro nketewa no so na ɔtɔ so nan a ɔbu n’akonta kyerɛ 

Ɔbirempɔn hene. Ɔdikuro ne ɔhene a ɔhwɛ akyire ma ahemfo akɛseɛ no nyinaa (Gyeaboɔ, 

11/11/2020). 

2.2 Afadeɛ ho nsɛm 

Hazel (1968) kyerɛ sɛ fahyene anaa afadeɛ yɛ ataadeɛ bi a ɛba berɛ bi na mpɛn pii no ɛgyina 

amammerɛ bi so ɛfiri sɛ nnipa a wɔde saa ntaadeɛ no bɛdi dwuma no wɔ wɔn amammerɛ a 

ɛsɛsɛ ɛda adi wɔ mu. Rouse (1993) hunu afadeɛ anaa fahyene sɛ setaale foforɔ anaa adwene 

foforɔ a sɛ nkorɔfoɔ hyɛ a wɔbɛbu wɔn na afei nso wɔbɛhunu no sɛ ɔno na ɔhyɛ setaale 

foforɔ a aba dwaso.  

 

Quist (1995) kyerɛ sɛ fahyene anaa ahofadeɛ yɛ nnoɔma bi te sɛ abɔtire, ɛkyɛ, nsa ne nan 

kawa, asomka, nsa so baage, mpaboa, ne deɛ ɛkeka ho a ɛboa ma ahosiesie di mu na afei 

nso nnipa no ahoɔfɛ ba. Weston (2006) kyerɛ sɛ asɛmfua fahyene yɛ nsɛnkyerɛnne bi a 

ɛkasa na ɛfa nnoɔma ahodoɔ pii a onipa hyɛ na ɛboa da ne diberɛ, adwuma, bɔbea, ne 

nipaban, deɛ ɔfiri, ne deɛ ɛkeka ho na ɛda onipa anaa nipakuo bi adi. 

 

Mmerɛ sesa na ɛdi adaneadane, ne saa nti na afadeɛ nso kɔ so sesa ɛfiri sɛ nnipa ɛrenyini 

no na nsesaeɛ nso ɛreba wɔn asetena mu. Fahyen anaa afadeɛ bɛkɔ so asesa ɛfiri sɛ sɛdeɛ 

akwadaa bɛsiesie ne ho no bɛda nso afiri sɛdeɛ ɔpanin bɛsiesie ne ho wɔ asetena mu, mpo 

sɛ yɛfa nkwadaa a sɛdeɛ Afia bɛsiesie ne ho de asomadeɛ ne nnoɔma bi ayɛ ne ho ma ne 

ho ayɛfɛ no bɛma no ada nso afiri Yaa ho. 

2.2.1 Ntoma 

Ahofadeɛ anaa ntomafura yɛ adeɛ bi a ɛkata onipa adagya so na ɛma onipa ho yɛfɛ na ɔda 

nso wɔ berɛ a ɔrepue akɔ dwumadie bi ase, ne titire Akanfoɔ ne ahemfo ahodoɔ a wɔwɔ 

Ghana.  Antubam (1963); Willard (2004) kyerɛ sɛ, ntaadeɛ anaa ntoma wɔ mfasodeɛ pii na 

afei nso ne dwumadie ahodoɔ a ɛdi wɔ ɔdasani asetena mu ne; nkitahodie anaa amaneɛbɔ, 

nsɛnkyerɛne a ɛkasa, ne ɛbo a saa ntoma anaa ataadeɛ no so sɛ ɛbɛyi nnipa no ahoɔfɛ, ne 

nkyiri, obuo, tumi, ne sɛdeɛ wɔsi bu saa ntoma no.  

 

Flugel (1976) kyerɛ sɛ, ntoma yɛ adeɛ a nnipa de yɛ wɔn ho de kyerɛ wɔn amammerɛ, wɔn 

su, ne wɔn diberɛ wɔ asetena mu.  Yeinom da no adi pefee sɛ ataadehyɛ anaa ntomafura yɛ 

adeɛ bi a ɛkyerɛ beaeɛ a obi firi ne baabi a onipa korɔ no rekɔ, na ɛma onipa ne ho yɛfɛ na 

afei nso ɛda n’amammerɛ adi. Mpo ntoma a Akanni fura no bɛ ma wahunu sɛ ɔyɛ ɔkanni, 

ɛna deɛ Anwonani bɛfura no nso bɛyi ama wahunu nipa korɔ a ɔyɛ (Ɔkanni bɛfura Asante 

kente ntoma, ɛna Anwonani nso bɛfura Anwonafoɔ kete).  

 

McLeod (1981) hunuu sɛ, ntaadeɛ wɔ abakɔsɛm tenten wɔ Akanfoɔ mu na afei nso nsesaeɛ 

pii na afam mfeɛ pii a atwam yi. Kane no na wɔ nkasɛe ne ahaban ahodoɔ na kata wɔn ho 

sɛ ataadeɛ. Ɔkyerɛ sɛ nsakraeɛ ahodoɔ a aba ntaadeɛ mu no dodoɔ no ara gyina diberɛ ne 

dwumadie ahodoɔ a wɔde kɔ aseɛ no so, ɛna ɛboa kasa kyerɛ nkorɔfoɔ a wɔwɔ kuro bi mu.  

Bowdich (1819) kyerɛ mu sɛ, afe 1819 mu na kasakuo ahodoɔ te sɛ Asante a ɛwɔ Ghana 

no firi aseɛ sɛ wɔreto adwini ahodoɔ no din, na wɔgyinaa nnoɔma bi te sɛ, dwumadie 

ahodoɔ anaa edwabɔ ahodoɔ so, ahemfo din, ne nnipa titire binom din so. Amoako-Atta 

(2007), nso kaa too so wɔ ne dwumadie no mu sɛ, ɛno nti na adwini ahodoɔ a wɔde gu 

kente ntoma mu no mu biara wɔ dwuma a ɛdi ne ne nkyerɛaseɛ a ɛtɔ asomu no. Ԑna 

nsɛnkyerɛnne ne din a wɔde ma ntomapa ne kente no ntaa nhyia.  

 

Dennis (2004); Kraamer (2006) da no adi sɛ, Angwonafoɔ frɛ adwini no kete, na wɔkyerɛ 

mu sɛ; ‘ke’ no kyerɛ sɛ ‘bue’ ɛna ‘te’ no nso kyerɛ sɛ ‘mia’, ɛna Akanfoɔ nso frɛ no kente 

ɛfiri sɛ kasakuo biara ne wɔn abakɔsɛm a ɛtae edin a ɔde to adwini no a ɛne sɛdeɛ wɔ nwene 

no. Na kasakuo mmienu yi (Anwonafoɔ ne Asantefoɔ) mu biara sɛ ɔno na ɔde saa adwini 

yi baaeɛ.  

 

Dennis (2004) nso katoo so sɛ, kane no na Angwonafoɔ no frɛ no agbamevo (Agba kyerɛ 

sɛ asadua, ɛna Vo no nso kyerɛ sɛ ntoma) ansa na wɔrefrɛ no kete. Abban (2003), kyerɛ 

edin kente abɔseɛ wɔ Asante mu sɛ, ɛyɛ kɛntɛn ntoma ɛfiri sɛ kente ne nwene no te sɛ sɛdeɛ 

wɔsi nwene kɛntɛn no (sɛ wɔde baako to baako so na wɔde baako afa baako ase anaasɛ ɔde 

mmienu to mmienu so na ɔde mmienu afa mmienu ase).  

 

Ulzen-Appiah (2005) kyerɛ sɛ, kane no na wɔ de asaawa na nweneƆmanhene ne 

adehyefiefoɔ no nnoɔma. Kraamer (2006), nso kyerɛ sɛ, adwini anaa ntoma a wɔde yɛ 

Asante ahemfonom ne adehyeɛ abusua no ntaadeɛ no yɛ amanɔne adwini. Na ɛso nhwɛsoɔ 

ne Asantefoɔ kente a wɔfrɛ no adwinasa no wɔde sirikyi a wɔato na hyɛdaa agya ama 

Asante adehyeɛ ɛna wɔde kɔntɔn ne pua nso nwene Angwonafoɔ kete no ma no yɛ soronko 

na anwenefoɔ no hunu no sɛ ɛka nsɛm papa fa Afirika ntoma nwenefoɔ kuo no. Fiano 

(2007) deɛ ɔkyerɛ sɛ, Angwonafoɔ kete no ani ahura ɛna Asantefoɔ kente no nso ani da hɔ 

pa ara na ɛyɛfɛ nso.  

 

Amoah (15/07/2020) a ɔwɔ manhyia di ahemfo afadeɛ ahodoɔ mu akotene no kyerɛ mu sɛ, 

firi tete bɛsi nnɛ Ghana ntoma yɛ adeɛ bi a Akanfoɔ anaa Ghanafoɔ nni ho agorɔ koraa, na 

ɛboa nso da yɛn amammerɛ ahodoɔ adi wɔ berɛ a ɛnkɔfa ɔhaw biara mma. Mpo kane no 

na wɔde asaawa tuntum ne fitaa nko ara na ɛsae Asante ahemfo no ntoma ma wɔde kɔ wɔn 

dwumadie ahodoɔ no ase nanso seisei deɛ esiane nsakraeɛ a aba wiase nti ama nnoɔma 

asesa ama wɔde nhoma ahosuo bi te sɛ sikakɔkɔɔ anaa akokɔsradeɛ, kɔkɔɔ ne deɛ ɛkeka ho 

sae ahemfo kente ntoma ahodoɔ no. Akanfoɔ titire gyina botaeɛ ahodoɔ pii so na ɛtɔ ntoma 

de yɛ wɔ ho, na saa boteaɛ ahodoɔ no bi ne, ntoma no din, ne fɛ so, obi diberɛ bi, ntoma no 

ahosuo so de fura. Ebinom nso hwɛ sɛ ntoma no, bɔ akutia, kɔkɔbɔ, atɛnnie, adeserɛ ne 

nkratoɔ so. 

  

2.2.1.1 Ntoma ahodoɔ 

Akanfoɔ yɛ nnipakuo bi a, sɛ yɛreka ntoma ho asɛm a yɛntumi ntwa wɔn nnya ɛfiri sɛ wɔdi 

ntoma mu akotene pa ara, na wɔwɔ ntoma ahodoɔ pii bi te sɛ, kente, Adinkra ntoma, ntoma, 

ntomapa, ne deɛ ɛkeka ho.  

a)  Ntomapa  

Ntomapa yɛ ntoma bi a Akanfoɔ tumi fura de di wɔn daadaa dwuma, wɔde kɔ adwabɔ ne 

ayie ahodoɔ ase. Agyekum (2008) kyerɛ sɛ, yɛ wɔ ntomapa nkyekyɛmu akuo mmiɛnsa a 

ɛyɛ; deɛ yɛde kɔ adwabɔ ase, deɛ yɛde kɔ ayie, ne deɛ yɛfura no daadaa. Nhwɛsoɔ bi ne; 

 

Ԑpono 1: Ntomapa 

 

DAADAA 

NTOMAPA 

 

AYIE NTOMAPA 

DWABƆ ASE NTOMA 

ANAA DWUMADIE 

TITIRE ASE NTOMA 

Okunu pa Efie ada mpan Ahene pa nkasa 

Ɔyere pa Owuo sɛe fie Efie abosea 

Akyekyedeɛ akyi Yɛn panin asa Ɔdehyeɛ nsu 

Yaw Dɔnkɔ Ԑnku me fie nkɔsu me abɔntene Osikani 

Angelina Job awerɛhoni  

Abankaba Afe bi yɛ asiane  

ABC Woda so tease yɛn Akoma mu  

Barima nyɛ sumiiɛ Efie bammɔfoɔ na ɛrekɔ yi  

Nsuaehunu   

Pɛnsere   

b)  Kente ntoma  

Krampah (1997) ma yɛhunu sɛ kente gu ahodoɔ mmienu a ɛnonom ne; 

Ԑpono 2: Kente ntoma 

Tete Kente Ԑnnɛ Mmerɛ Yi Mu Kente 

Kyeretwie Sika frɛ bogya 

Ɔyokoman Ԑmmaa 

Ɔbodam Fa ohia kɔkyɛ Agyeman 

Okubi Sikafuturo 

Kyene  

Sankene  

Nsatea  

Toku akratoa  

 

d) Adinkra ntoma 

Adinkra ntoma yɛ Akanfoɔ ne titire ne Asantefoɔ ntoma bi a wɔde afidie anaa kora ayɛ 

adinkra nsɛnkyerɛnne ahodoɔ no bi agu mu. Adinkra ntoma tumi nya ahosuo pii, na wɔtumi 

de adinkra nsɛnkyerɛnne bi te sɛ;  

Ԑpono 3: Adinkra ntoma 

ADINKRA NTOMA HO NHWԐSOƆ 

Akoma 

Mmusuyideɛ 

Dua afe 

Nyame biribi wɔ soro 

Fofo 

Gye Nyame 

Bese saka 

Akokɔnan 

Adinkrahene 

Kyinkyim 

Aya 

Sankɔfa 

Nsoroma 

 

 

e) Bofua ntoma (Velvet ntoma) 

Ԑyɛ ntoma bi a ani yɛ motoo na ɛyɛfɛ nso. Saa ntoma yi wɔ ahosuo ahodoɔ pii te sɛ; kɔkɔɔ, 

fita, tuntum, yɛlo anaa akokɔsradeɛ, ahaban mono, sika kɔkɔɔ ahosuo, nnodoe anaa berano, 

waene, ne adeɛ... Bɛlebɛte ntoma yɛ ntoma bi a wɔde pam ahemfo abotire ahodoɔ no na 

afei nso nnipa atitire nso de pam ntaadeɛ nkanka mmarima mpanimfoɔ toga anaasɛ wɔn 

niika a wɔde hyɛ wɔn ntoma ase no. 

 

2.2.2 Ayaneɛ ahodoɔ/ Nhweneɛ/ Sikadwinne/ Agudie/ Mpɛtia 

Amenuke, ne nkaeɛ., (1993) kyerɛ sɛ, nnoɔma a wɔde yɛ wɔn ho te sɛ nhweneɛ ne agudie 

ahodoɔ no boa ma ahoɔfɛ no bi bɛka nipadua no ahoɔfɛ no ho. Ahweneɛ yɛ ayɛneɛ bi a 

mmaa ne mmarima nyinaa de yɛ wɔn ho wɔ Ghana kasakuo ahodoɔ no pii mu, na ɛma wɔn 

da nso (Nkranfoɔ, Anwonafoɔ, Krobofoɔ, ne Akanfoɔ) ɛna ekuo biara nso ne edin a wɔde 

frɛ no. Mpo Nkranfoɔ frɛ no ‘Ashinong’, Adangmefoɔ frɛ no ‘Mue’, Akanfoɔ frɛ no 

‘Ahweneɛ anaa Ahondze’, ɛna Anwonafoɔ nso frɛ no ‘Dzonu’ (Kumatia, 2018).  

 

Aquandah (2006) kyerɛ sɛ, wɔhyɛ nhweneɛ wɔ adwabɔ ahodoɔ bi te sɛ dipo, bragorɔ, ayie, 

abadintoɔ, awaregyeɛ ase, ne deɛ ɛkeka ho. Gott (2013), ne Avotri (2009), kyerɛ sɛ, 

Akanfoɔ ne Anwonafoɔ wɔ ahweneɛ bi a ɛho hia wɔn pa ara wɔ wɔn asetena yi mu. Na saa 

ahweneɛ yi na Akanfoɔ frɛ wɔn deɛ no Abodom ahweneɛ (Bodom no kyerɛ sɛdeɛ esi yɛ 

dede si fa), esiane sɛ bodom baako tumi bɛyɛ mmienu wɔ berɛ tiawa bi mu na ɛnya n’abɔseɛ 

firi Asaase Yaa hɔ. Ahweneɛ korɔ yi ara na Avotri nso kyerɛ sɛ, Anwonafoɔ frɛ no Akosu 

Dzonu anaa ahweneɛ a ɛyɛ kurukuruwa a, ɛkura ramboo ahosuo no nyinaa bi wɔ ho. 

Mpɛtia yɛ ayɛneɛ bi Ghanafoɔ ntoto no ase koraa na ne titire ne Akanfoɔ. Akanfoɔ binom 

de bi hyɛ wɔn nsa tea ahodoɔ no ne wɔn nan, a nsɛnkyerɛnne ahodoɔ pii na ɛdi ahim wɔ 

so. Na ebi ne;  

Pitre 

Sebɔ 

Gyata 

Abuburo 

 

Agudie anaa nhweneɛ yɛ nnoɔma bi a ɛboa ma onipa ahosiesie di mu wɔ asetena mu ɛfiri 

sɛ eyi onipa no ahoɔfɛ pue ma ne ho yɛfɛ pa ara na afei nso ɛkyerɛ onipa korɔ no diberɛ 

anaa bɔberɛ bi. Mpɛn pii no sikadwinne ahodoɔ a wɔde agudie ayɛ no, ɛyɛ a ahemfo ne 

adehyeɛ na ɛtae hyɛ wɔ Akanman mu. 

   

2.2.3 Ahenema/ Mpaboa 

Mpaboa yɛ adeɛ bi a nipa hyɛ de bɔ ne nan ase ban na afei nso ɛma ne nan ase yɛfɛ. Kane 

no na mpaboa bi te sɛ abongo na wɔhyɛ. Ahenema yɛ mpaboa bi a ahemfo, ahemaa, 

adehyeɛ ne nnipa titire na ɛhyɛ de siesie wɔn ho kɔ dwabɔ bi anaa dwumadie bi ase wɔ 

Ghana ha a kane no na adehyeɛ nko ara na na wɔhyɛ (Frimpong, 2015).  

Ahenema nyaa ne din wɔ berɛ a na wɔyɛ mpaboa ma ahemfo ne ahemaa kakraa bi no. Tete 

no na wɔmmɔ ɔhene bi din kwa nti na wɔntumi mfa ahemfo no din nto so enti, wɔyɛɛ wɔn 

adwene sɛ wɔde mpaboa no bɛto ahemfo no mma a ɛyɛ ‘Ahene Mma’ ɛno nti na wɔfrɛ no 

ahenema. Mpo, ɛtɔ da bi a wɔfrɛ no ‘Chawchaw’ esiane dede a mpaboa no yɛ sɛ ‘chauchau’ 

wɔ berɛ a deɛ ɔhyɛ mpaboa no renante (Owusuwaa, 2015). Sɛdeɛ yɛn mpanimfoɔ ka wɔn 

asɛm bi sɛ, ‘Menkum trɔmoo nkɔ dware sasaduro’ no boa ma yɛhunu sɛdeɛ aboa trɔmoo 

ho yɛ den nkanka ne ne sunsum, ɛno nti na wɔde trɔmoo honam na ɛyɛ ahenema de ma 

adehyeɛ ne nnipa titire wɔ Ghanaman mu ha nkanka ne Akanman mu. 

 

Mpaboa yɛ adeɛ bi a ɛbɔ onipa nan ho ban firi epira ho, na afei nso ɛboa ma onipa ahosiesie 

nso di mu ɛfiri sɛ, ɛma nea ɔhyɛ no nan ase yɛfɛ na ɛde nsonsonoeɛ ba nnipakuo bi ahosiesie 

mu, ɛfiri sɛ sɛ obi hyɛ kyalewate na ɔfoforɔ nso hyɛ kyawkyaw anaa ahenema a saa 

nkorɔfoɔ mmienu no nan ase fɛ no nyɛ pɛ koraa. Mpo ahenema gye kyawkyaw ɛna 

kyalewate no nso gye tautau sɛ obi hyɛ bi na ɔrenante ɔhareso a saa ara na ɛgyegye ɛno nti 

ɛma nsonsonoeɛ ba mu. Mpaboa no bi din ne; 

Ԑpono 4: Mpaboa din 

MPABOA DIN 

Abusua te sɛ kwaeɛ 

Akokɔnan tia ba na ɛnkum ba 

Ɔbra te sɛ ahwehwɛ 

Gye Nyame 

Asesedwa 

Abuburo kosua 

Funtumfu Denkyemfunefu 

Ԑgyerɛtia 

Kramo nsuro adutoɔ 

 

2.3 Mmɛ 

Ԑbɛ yɛ kwatikwan anaa nnyinahɔma sɛm bi a atwerɛfoɔ de twa nsɛm so sɛ mpo ɛyɛ asɛm 

ya mpo a wɔtumi de pepa saa yaw no anaasɛ wɔde brɛ ase, na mpo nyansa farebae gyina 

ɛbɛ so (Akrofi, 1958). Ԑbɛ yɛ nsɛm a yɛn nananom tetefoɔ abɔ no te sɛ bɛde de da abrabɔ 

mu suahunu adi, na ɛyɛ nsɛm tiawa bi a ɛsi nsɛm so dua na ɛda adwenemusɛm a ɛfa ɔman 

bi suban, gyedie, nyansa, nneyɔeɛ ne asetena mu nsɛm adi, na afei nso ɛsanso yɛ Akanfoɔ 

agyapadeɛ a wɔntoto no ase koraa (Mensah, 1966).  

 

Lawrence (1973) kyerɛ sɛ, ɛbɛ yɛ adwiniiɛ bi a atwerɛfoɔ fa so de nsɛm to amanfoɔ ne 

akenkanfoɔ anim, nsɛm a wɔfa ɛbɛ so de to dwa no yɛ ntiantia a emu nso da hɔ ɛfiri sɛ, ɛbɛ 

de tete nyansa na ɛto dwa ma ɔkasafoɔ no kasa sisi so pɛpɛɛpɛ ma no yɛ dɛ, na ɛno nti 

atwerɛfoɔ beberee de di dwuma wɔ wɔn nwoma mu.  

Fabb (1993) nso kyerɛ sɛ, ɛyɛ nsɛm tiawa a etumi yi nsɛmfua, kasasin ne nsɛm bi a yɛtaa 

ka, na ɛnam onipa suahunu ne ne nyansa so na yɛhyehyɛ esiane sɛ afutuo wɔ mu. Afei nso 

ɛbɛ ahyeta Abibiman mu ne mmea beberee ɛfiri sɛ kasadwinfoɔ di di dwuma pii wɔ 

atosɛmmu, ayɛsɛm, anansesɛm ne deɛ ɛkeka ho mu na ɛho hia pa ara wɔ kasadwini mu.  

 

Prempeh (2016) kyerɛ mu sɛ, ɛbɛ yɛ nyansa kasa a emu dɔ pa ara a yɛn nananom nam wɔn 

nyansa ne wɔn suahunu ne nnoɔma a asisi wɔ wɔn abrabɔ mu de ahyehyɛ ato hɔ de agya 

nkyirimma, na afei nso ɛyɛ kasafrenkyemm bi a yɛde kyerɛ nsɛm bi a yɛpɛ sɛ yɛka ase 

tiawa. 

 

Mmɛ yɛ adeɛ bi a yɛnya mfasodeɛ pii wɔ ho te sɛ abɛ dua na ɛboa nnipa asetena nkanka 

ne Akanfoɔ asetena mu. Ԑbɛ boa ma kasa kɔ ntɛmtɛm na onipa kasa yɛ tiawa na nteaseɛ 

wɔ mu, na afei nso ɛboa ma mpanimfoɔ di nkɔmmɔ wɔ berɛ a mmɔfra anaa ananafoɔ wɔ 

hɔ nanso wɔn te aseɛ na wɔde akɔto abɔnten so. 

 

2.4 Nsɛnkyerɛnne Ho Adesua Ahodoɔ 

Nsɛnkyerɛnne yɛ ɔkwan a wɔfa so de kasa kyerɛ nnipakuo anaa ɔman bi na ɛho nso hia pa 

ara. Gottdiener (1995) kyerɛ sɛ, nsɛnkyerɛnne ho hia pa ara sɛ ɛkɔba sɛ wɔrekyerɛ nnoɔma 

bi mu anaa biribi ase. Esiane sɛ ɛgyina wɔ ma biribi nteaseɛ. Kaiser (1998), nso kyerɛ sɛ, 

nsɛnkyerɛnne yɛ nnoɔma bi a nnipa bɔ sɛneɛ ɛbɛma wɔn nkitahodie anaa nkɔmmɔdie bɛyɛ 

hare anaasɛ ɛbɛkɔ so waanowaano ama wɔn. 

Danesi (2004) kyerɛ sɛ, nsɛnkyerɛnne ho adesua boa yiyi nsɛmmisa ahodoɔ a ɛkyerɛ deɛ 

nsɛnkyerɛnne gyina hɔ ma sene deɛ ɛno ankasa ɛyɛ.  

 

Chandler (2006) kyerɛ nsɛnkyerɛnne ho adesua mu sɛ, ɛyɛ adesua bi a ɛfa nsɛnkyerɛnne 

ho na ɛboa ma nnoɔma bi te sɛ mfoni, nsɛmfua, ahosuo, nnyegyeeɛ, nka, dwumadie bi, ne 

nneyɛeɛ ahodoɔ mu ma emu da hɔ fann. Saussure hunu nsɛnkyerɛnne ho adesua sɛ ɛyɛ 

abɔdeɛ mu nyansapɛ bi a ɛhwɛ deɛ nsɛnkyerɛnne yɛ de boa abrabɔ mu suahunu anaa 

yɛabrabɔ de kyerɛ sɛ yɛ wɔ nsɛnkyerɛnne wiase na yɛbɛtumi ate wiase yi ase yie a gye sɛ 

yɛte mmara a wɔde ayɛ no ase (Narita, 2007).  

 

Priyanka (2018) kyerɛ nsɛnkyerɛnne ho adesua sɛ, ɛyɛ ɔkwan a wɔde te nkitahodie ase, ɛna 

afei nso ɛyɛ nyansapɛ anaa wiase nyansa nhwehwɛmu ne akwan ahodoɔ a ɛhwɛ 

nsɛnkyerɛnne ho adesua ne sɛdeɛ ɛyɛ adwuma. 

 

Dzobo (2001) kyerɛ sɛ, Afrikaman mu no wɔde nsɛnkyerɛnne ahodoɔ no na ɛdɔ asukɔ wɔ 

wɔn nteaseɛ a ɛfa abrabɔ ho, na mpo Afrika nyansapɛfoɔ a wɔhwɛ ntoma no de 

nsɛnkyerɛnne ahodoɔ no na ɛdi dwuma de kasa kyerɛ ɔmanfoɔ no de da wɔn gyedie, 

nneyɛeɛ ne wɔn adwenemupɔ ahodoɔ adi. 

Nsɛnkyerɛnne yɛ adeɛ bi a ɛboa ma onipa di nkitaho wɔ berɛ a ɔmfa kasa nko ara na mmom 

ɔtumi de nneyɛeɛ yɛ ma nteaseɛ di mu. Nsɛnkyerɛnne ahodoɔ a wɔde kasa no tumi di 

dwuma wɔ ntoma mu, akyeamepoma so, kukuo anaa nkonwa ahodoɔ a ɛsisi ahemfo anim 

ne mmoa ahodoɔ a wɔyɛ sisi ahenboboano anaasɛ nhemfie anim (sɛ wokɔ Dɛnkyira 

ahemfie a ɛwɔ Dunkwa-On-Offin a, ansa na wobɛwura ahemfie hɔ no deɛ wo dikan hunu 

ne gyata mmienu a ɛrekyerɛ sɛ worewura akokodurufoɔ fie). 

2.4.1 Nsɛnkyerɛnne a ɛkasa 

Prempeh (2016) kyerɛ sɛ, Akanfoɔ wɔ akwan ahodoɔ pii a wɔfa so kasa a wɔmfa wɔn ano 

nanso ɛne ano kasa no nyinaa yɛ pɛ. Ɔkyerɛɛ sɛ, ɛbɛtumi ayɛ asa mu nsɛnkyerɛnne, 

Ahemfie bankyiniiɛ ne Akyeamepoma so, wuram nsɛnkyerɛnne ahodoɔ, ne ade… 

 

i) Akyeamepoma so nsɛnkyerɛnne ahodoɔ (Prempeh, 2016) 

Akyekyedeɛ, nwa ne ɛtuo kyerɛ asomdwoeɛ. 

 

Kosua a onipa nsa kura mu kyerɛ ahwɛyie. 

 

Akokɔbaatan ne ne mma kyerɛ ɔdɔ ne koroyɛ. 

 

Onipa a ɔde ne nsatea kyerɛ n’ani ase ɛkyerɛ ahwɛyie ne asɛmyaa. 

 

Kɔtɔkɔ kyerɛ sɛ koroyɛ ne ɔdɔ hia wɔ asetena mu. 

Nsa a ɛkura safoa mu kyerɛ tumi. 

 

Onipa a adowa gyina ne so na ɔsono gyina ne nkyɛn 

 

Sankɔfa  

 

Akokɔbaatan a ɔhwɛ onini kyerɛ ɔdɔ ne nnidie.  

(Prempeh, 2016) 

 

 

ii) Asa mu nsɛnkyerɛnne ahodoɔ (Agyekum, 2011) ne (Prempeh, 2016)  

Obi resa na ɔde ne nsatea hyɛ n’anom a onipa korɔ no de kyerɛ asɛnyaa. 

 

Saa ara nso na sɛ obi de ne nsa gu n’akyi berɛ a ɔresa a , na onipa korɔ no rekyerɛ awerɛhoɔ. 

 

Sɛ obi resa na ɔde ne nan pempem fam dendennen a, na ɔderekyerɛ ahoɔden anaa tumi a 

saa nipa no wɔ. 

 

Afei nso sɛ obi de ne nsa baako to ne nsa yam berɛ a ɔresa a na ɔresrɛ adeɛ anaa adesrɛ. 

 

Obi resa na ɔtwa ne ho kɔ benkum ne nifa pagya ne nsa mmienu kɔ soro baebae ne nsam 

na ɔde ne nsa bɔ ne bo a, na ɔrekyerɛ sɛ ɔno ne kuro no wura anaasɛ ɔman mu no nyinaa 

wɔ no. 

Bio nso sɛ obi resa na ɔtwa ne ho kɔ benkum ne nifa na ɔde n’akyi bɛbare obi a na ɔrekyerɛ 

sɛ ɔdan onipa korɔ no. 

 

Obi resa na ɔde ne nsa gu ne tiri so a na onipa no de rekyerɛ ne mmɔborɔ, ebia na ne kunu 

anaa ne yere aka nkyene agu anaa afiri mu. 

(Agyekum, 2011) ne (Prempeh, 2016) 

 

2.4.2 Adinkra 

Adinkra yɛ ntoma din a wɔde too Gyaamanhene bi a na wɔfrɛ no Adinkra (Ofori-Ansa, 

1999).  Opoku (1980) kyerɛ mu sɛ, adinkra nsɛnkyerɛnne no kasa fa nnoɔma pii ho a ebi 

fa Onyankopɔn ho (Gye Nyame, Onyamedua, Nyame biribi wɔ soro, ne adeɛ.). Adinkra 

nsɛnkyerɛnne yɛ adeɛ bi a yɛde di nkitaho na afei nso ɛboa da Ghanafoɔ asetena ne kwan 

a wɔbɔ wɔn bra adi, na nsɛm a Adinkra ntoma no da no adi no kyerɛ Akanfoɔ amammerɛ 

ɛfiri sɛ Asantefoɔ de emu nsɛm no toto nipa kra ho sɛ ne fapem firi wɔn abosom no hɔ 

(Dzobo, 2001).  

 

Danzy (2009) nso kyerɛ mu sɛ, botaeɛ a wɔde yɛɛ Adinkra no ne sɛ, na wɔ nwene ntoma 

no de ma adehyeɛ titire sɛ ayiye ntoma. Adinkra ntoma no nyaa ne din Adinkra no firii 

Akan nsɛmfua ‘nkra’ sɛ woredi nkra mu. Afei nso Adinkra nsɛnkyerɛnne ahodoɔ no wɔ 

amammerɛ botaeɛ, ahyɛnsodeɛ ahodoɔ anaa mfoni ahodoɔ a ɛkyerɛ Ghanafoɔ 

nsɛnkyerɛnne anaasɛ mmɛ kasa ahodoɔ (Ventura, 2012).  

Adinkra ahyɛnsodeɛ anaa nsɛnkyerɛnne yɛ nsɛnkyerɛnne ahodoɔ a ɛkasa, na wɔnya firi 

koraa ahyɛnsodeɛ mu wɔ berɛ a wɔde koraa no abɔ anaa ahyɛ aduro no mu de asi adwini 

no so, na adinkra yɛ adeɛ bi a wɔhunu no sɛ ɛyɛ abɛbudeɛ a ɛka nsɛm na ɛwɔ ne nkyerɛaseɛ 

ahodoɔ a ɛne Akanfoɔ amammerɛ kɔ (Essel ne Opoku-Mensah, 2014). 

 

Adinkra yɛ ahyɛnsodeɛ a Akanfoɔ de da wɔn nsɛmpɔ bi adi kyerɛ afoforɔ ma wɔn nya mu 

nteaseɛ ma asomdweɛ ba wɔn ntɛm. Akanfoɔ de adinkra saesae wɔn ntoma ahodoɔ a 

wɔdekɔ dwumadie ahodoɔ ase. Mpo ebinom tumi de yɛ ahyɛnsodeɛ da wɔn nipadua ani, 

wɔn asomka ho, mpaboa ahodoɔ so, kawa ahodoɔ so ne deɛ ɛkeka ho, de to nkra anaa kasa 

kyerɛ wɔn ho wɔn ho.  

 

2.4.3 Ahosuo  

Antubam (1963), dwuma a ɔdi faa Ghana nimdeɛ a ɛfa ahosuo ho no kyerɛ sɛ kɔkɔɔ gyina 

hɔ ma asiane, mogya hwiegu, ɔko, owuo, awerɛhoɔ, aniberɛ, ahoɔden ne tumi a ɛboro owuo 

so. Ԑna buruu nso kyerɛ ɔdɔ, akomadwoɔ anaa abotare ne ɔpɛpa anaa mmɔdemmɔ. Yɛlo 

anaa ankaabereɛ hono kyerɛ adehyeɛ, diberɛ kɛseɛ, diberɛ a ɛwɔ soro, ahonya, ateyie anaa 

asetenapa, ahenniepa. 

Ahabammono no nso gyina hɔ ma ahoɔden, mmɔdemmɔ, bereyɛ, biribi a anyini ayɛ fɛ. Na 

tuntum deɛ ɛgyina hɔ ma owuo, awerɛhoɔ, ahoɔden ne abakɔsɛm. Fufuo anaa fitaa kyerɛ 

anigyeɛ, nkunimdie, ahotɔ, ahoteɛ ne mudie anaa mmababere. Saa ahosuo nkyerɛkyerɛmu 

yi boa ma botae ahodoɔ a obi de bɛfa ahosuo bi no di mu ma nsɛm pɔtee no da adi.  

 

Ghana mu no ahosuo ahodoɔ a ɛda adi wɔ nsɛnkyerɛnne a ɛwɔ ntoma mu no nteaseɛ tae 

gyina dwumadie korɔ a wɔde saa ntoma no rekɔ ase, ɛna afei nso kente wɔ ne nteaseɛ a 

obiara nim a ɛyɛ aniani ɛna ne nteaseɛ ankasa a emu dɔ pa ara. Nhwɛsoɔ ne African Union 

kuo no ahosuo bi te sɛ kɔkɔɔ, akokɔsradeɛ ne ahabanmono di akotene wɔ ɛnnɛ kente dwini 

ahodoɔ agye din te sɛ Ɔyokoman (Berzock, 2000).  

 

Afei nso biribiara di adanseɛ sɛ wɔhyɛ kɔkɔɔ dekɔ ayie na nhwɛsoɔ ne, Anlofoɔ de kɔkɔɔ 

kɔ wɔn adehyeɛ bi te sɛ Torgbui Adeladza ne Awoamefia a wanya ne baabi kɔ ayie 

(Akwetey, 2007). 

 

Ahosuo pii na ɛwɔ Ghana ha a wɔde di dwuma ahodoɔ pii bi te sɛ; Ghana frankaa mu 

(kɔkɔɔ, ahaban mono, akokɔsradeɛ/ sikakɔkɔɔ, tuntum), mpaboa ne ntaadeɛ ahodoɔ mu 

(kɔkɔɔ, tuntum, fitaa, ahabanmono, akokɔsradeɛ, sikakɔkɔɔ, buruu/ hoa, nnodoeɛ/ berawo, 

ne adeɛ.,). 

Akanman mu no tuntum ne kɔɔkɔɔ gyina hɔ ma anibrɛ, ɛno nti wɔde kɔ ayie anaa ɔde kyerɛ 

ɔyaw a obi wɔm. Fitaa no gyina hɔ ma anigyeɛ, yiedie ne nkɔsoɔ anaa anisɔ. Ԑno nti berɛ 

biara wɔde fitaa anaa fufuo to badin. Afei nso wɔde da Onyakopɔn anaa abosom ase de 

kyerɛ asomdwoeɛ. Ahosuo boa ma obi da n’atenka ne tebea a ɔwɔmu adi wɔ berɛ a ɔnkasa. 

 

2.5 Adwenemusɛm/ Nnyinasosɛm  

Adwenemusɛm yɛ biribi a nhwehwɛmufoɔ gyina so de yɛ ne nhwehwɛmu ma no di mu wɔ 

akwan ahodoɔ so. Saussure (1983) nsɛnkyerɛnne ho adesua adwenemusɛm a ɛbaa afe 1983 

mu no kyerɛ sɛ nsɛnkyerɛne hwɛ nnoɔma mmienu a deɛ ɛdi kan no yɛ, adwenesu anaa deɛ 

biribi gyina hɔ ma (signified), ɛna deɛ ɛtɔ so mmienu no nso ne, deɛ ɛrekyerɛ biribi 

(signifier), na ɛno ɛtumi yɛ nnyegyeeɛ, mfoni, akyidin anaasɛ honam kasa. Ma ɔtoaa so kaa 

sɛ ne nyinaa yɛ adwenemudehu.  

 

Peirce 1931 nso de ne tiɔri a ɔhwɛɛ Saussure deɛ no de baa akyire yi no bɛhyɛɛ mu kena. 

Peirce nsɛnkyerɛnne ho adesua adwenemusɛm no, ɔgyinaa annoɔma mmiɛnsa so na 

kyerɛkyerɛɛ mu. Deɛ ɛdi kan no kasa fa deɛ ɛsi biribi anan mu (representamen), ɛna deɛ 

adekorɔ no gyina hɔ ma pɔtee anaa deɛ biribi kyerɛ (object), ɛne deɛ ɔkyerɛ adekorɔ ase 

(interpretant). Afei ɔsanso hunu sɛ, deɛ ɛgyina hɔ ma nsɛnkyerɛnne no wɔ nkyekyɛmu 

mmiɛnsa a ɛnonom ne, akyerɛkyerɛkwandeɛ (indexicals), ahyɛnso mfoni (icons), ne 

agyinahyɛdeɛ anaa nsɛnkyerɛnne (symbols). Yei boa ma ɛtɔ asom yie sɛ, 

Sohyiɔlengwesteks mu no nnyinasosɛm anaa tiɔri pii na ɛwɔ hɔ a, dodoɔ no ara bɛtumi 

aboa me nhwehwɛmu yi. Na mmom adwenemusɛm nhyehyɛeɛ a nhwehwɛmufoɔ yi de bɛdi 

dwuma ne, Akwan ahodoɔ a wɔde yɛ kasa mfefeemu mpɛnsɛmpɛnsɛmu (Mɔɔtimodaa 

Keretekaa Desekɔɔso Analesese) adwenemusɛm a ɛboa ma wo tumi kyerɛkyerɛ 

nsɛnkyerɛnne ahodoɔ mu ne ɔkwan a saa nsɛnkyerɛnne no fa so boa nnipa a ɛhia sɛ wɔte 

aseɛ no. Machin (2007) kyerɛ sɛ, Mɔɔtimodaa Keretekaa Desekɔɔso Analesese yɛ 

nnyinasosɛm bi a ne mpɛnsɛnpɛnsɛmu mu no boa ma akenkanfoɔ anaa ahwɛfoɔ te aseɛ wɔ 

akwan hodoɔ pii so ɛfiri sɛ ɛde ahosuo, mfoni, nsɛnkyerɛnne ne nnoɔma titire a ɛboa biribi 

nteaseɛ na di dwuma. 

 

Atwerɛfoɔ a wɔde Akwan ahodoɔ a wɔde yɛ kasa mfefeemu mpɛnsɛmpɛnsɛmu 

(Mɔɔtimodaa Keretekaa Desekɔɔso Analesese) tiɔri no di dwuma no binom ne; Kress R. 

Gunther, Theo Van-Leeuwen, ne Kay L. O’Halloran. Na wɔn nyinaa mu no Kress Gunther 

na dii kan de adwenemusɛm yi dii dwuma wɔ n’adwuma a ɔde terafike kanea kyerɛɛ 

supamakɛte bi kwan no.  Mɔɔtimodaa Keretekaa Desekɔɔso Analesese adwenemusɛm yi 

boa ma nsɛm a afadeɛ no reda no adi ntiantia mu, na tiɔri no sanso boa ma nsɛnkyerɛnne 

ne ahosuo ahodoɔ da nnoɔma pii adi wɔ berɛ tiawa bi mu wɔ berɛ a wɔmfa atwerɛ 

tentennten biara na ɛkyerɛ mu. 

 

Adwenemusɛm Mɔɔtimodaa Keretekaa Desekɔɔso Analesese boa ma ɛyɛ anigyeɛ sɛ 

worehwɛ dwumadie bi sei, ɛfirisɛ ɛma wɔani gye sɛ worenya nimdeɛ bi te sei afiri afadeɛ 

ahodoɔ yi mu ɛnam nsɛnkyerɛnne ahodoɔ a ɛwɔ mu no nti. Afei nso adwenemusɛm yi boa 

ma nsɛmpɔtitire a afadeɛ no reda no adi no pue yie wɔberɛ a ne nteaseɛ no nyɛ den esiane 

ahyɛnsodeɛ ahodoɔ no nti. Nhwehwɛmufoɔ yi de Mɔɔtimodaa Keretekaa Desekɔɔso 

Analesese adwenemusɛm yi redi dwuma ɛfirisɛ, saa adwenemusɛm yi na ɛbɛtumi aboa ama 

dwumadie yi mu nteaseɛ atumi apue yie na aboa ama w’atumi abua nsɛmmisa no ano yie 

sɛdeɛ ɛbɛyɛ a akwansideɛ biara mma dwumadie yi ho. 

 

2.6 Dwuma ahodoɔ a Animdefoɔ binom ada no adi 

Foucault (1977) kyerɛ sɛ tumidie nyɛ adeɛ bi a ɔdasani firi prɛko pɛ nya na mmom tumi yɛ 

adeɛ bi a ɛma nyansa anaa nimdeɛ. Akwetey (2007) kyerɛ ahofadeɛ mu sɛ ɛyɛ nnoɔma 

anaasɛ ntaadeɛ ne koomuadeɛ ahodoɔ bi a nipa anaa senetwafoɔ de siesie wɔn ho de di 

dwuma bi anaa twa sene ma mudie ba.  

 

Arthur (2008), yɛɛ nhwehwɛmu faa Asantefoɔ (Kumasi) ne Bonofoɔ (Yamfo) adowa ho 

nnoɔma ahodoɔ a ɛhia no, ɛno nti ɔhwɛɛ adowa abakɔsɛm ma ɔdaa adowa asa ne ne nnwom 

ne ho mfasoɔ ahodoɔ, beaeɛ ne berɛ a wɔ yɛ no na ɔdaa sɛdeɛ wɔtu wɔn nan nyinaa nso 

kaa ho.  

 

Tamakloe (2016), nso hwɛɛ ɔkwan a Angwonafoɔ a wɔwɔ Ghana no ahofadeɛ a 

nsɛnkyerɛnne ahodoɔ wɔ mu no da wɔn amammerɛ ahodoɔ no adi. Na ɔkyerɛɛ sɛ 

nsɛnkyerɛnne ahodoɔ no bi wɔ hɔ a wɔnya firi wɔn mmɛ mu, ma ebi kasa fa wɔn ahemfo 

ho, wɔn mpanimfoɔ ne nkorɔfoɔ a wɔwɔ kuro no mu. Ɔmaa nhwɛsoɔ bi te sɛ, ‘Fianyi’ 

ɛkyerɛ tumi na wɔnya firii ɛbɛ ‘Nukoe wu ame wotso fiayi sea atie’ na ɛkyerɛ sɛ tebea a 

ano yɛden tumi ma wode adehye sekan twa dua’. ‘Ati alɔ etɔ’ a ɛkyerɛ ɔsom na wɔnya firii 

University of Education,Winneba http://ir.uew.edu.gh



38 
 

ɛbɛ ‘Nu etɔ yae wɔ agbe’ ɛkyerɛ sɛ nnoɔma mmiɛnsa na ɛma nkwa. ‘Zɛgbagba’ a ɛgyina 

hɔ ma nea ɛnwie pɛyɛ na wɔnya firii ɛbɛ ‘Tɔmedelae gbaa zɛ’ a ɛkyerɛ sɛ kɔ nsuo na ɛbɔ 

ahina’., ne adeɛ.  

 

Kumatia (2018) nso yɛɛ nhwehwɛmu faa, Anlo ahemfo mpanimfoɔ a wɔwɔ Ghana Firaw 

Mantam ho, na ɔhwɛɛ wɔn nnoɔma ahodoɔ a wɔde yɛ wɔn ho bi te sɛ Adanuvor (Ewe 

Kete), mpaboa (Fiafokpa), ahemfo no poma ahodoɔ a wɔde nante ne wɔn nhweneɛ ahodoɔ 

(Dzonu). Na ɔkyerɛɛ mu sɛ nhweneɛ bi te sɛ Esui ne Blotsi deɛ ahemfo anaa adehyeɛ nko 

ara na ɛtumi hyɛ.  

 

Mawuli (2019) nhwehwɛmu no fa, sɛdeɛ ɛnnɛ Ghanafoɔ a wɔwɔ Ntonso de Adinkra 

nsɛnkyerɛnne ahodoɔ no mu nkron di dwuma wɔ wɔn wedeɛ ani (wɔde yɛ taatuu wɔ wɔn 

ho), wɔn ntaadeɛ mu, nsomadeɛ so ne deɛ ɛkeka ho. Na ɛda adi wɔ ne nhwehwɛmu no mu 

sɛ Adinkra nsɛnkyerɛnne no boa ma yɛn Ghana amammerɛ ase tim wɔ yɛn asetena mu.  

 

Essel (2019) nso hwɛɛ, Ghana ɔmanpanimfoɔ a wɔde wɔn sii so firi 1960 kɔsi 2017 no 

ahofadeɛ anaa ntaadeɛ ahodoɔ a wɔde kɔɔ dwabɔ no ase ma no dii mu. Ɔkyerɛɛ sɛ botaeɛ 

ahodoɔ pii na ɛnam so ma ɔmanpanin ahodoɔ no faa wɔn ahofadeɛ no, na ebi de kyerɛɛ 

ɔdɔ, koroyɛ, tumi, anigyeɛ ne beaeɛ wɔ firi reba anaa wɔnkyiri wɔ Ghanaman mu. 

Ɔmanpanimfoɔ nwɔtwe a wɔatwam no mu num a ɛyɛ, Osagyefo Dr. Kwame Nkrumah, Ft. 

Lt. Jerry Raw lingd, John Agyekum Kuffuor, Prof. John Atta Mills, ne Nana Addo Dankwa 

Akufo-Addo hyɛɛ toga. Ԑna Hilla Limann ne John Mahama hyɛɛ batakari. Afei nso Edward 

Akufo-Addo nso hyɛɛ suutu na ɛkɔɔ dwumadie no ase.  

 

Polley (2020), yɛɛ nhwehwɛmu faa sɛdeɛ Nzemafoɔ de wɔn nipadua, ne titire ne wɔn nsa 

yɛ nsɛnkyerɛnne ahodoɔ di nkitaho wɔ berɛ a wɔmmue wɔn ano nkasa. Obi moa ne nsa nan 

no na ɔde kokromoti no bea so a na ɔrekyerɛ ahoɔden. Nnipa mmienu a wɔrekyea wɔn 

nsam kyerɛ nkabom anaa koroyɛ. Obi de ne nsa tea a ɛdi kokromoti no so kyerɛ ne 

tɛkyerɛma so de kyerɛ nsedie. Sɛ obi de ne nsa tea kyerɛ n’adwene a na ɔde redi atɛm sɛ 

oniikorɔ no abɔ dam. Afei nso sɛ obi de ne nsa num ne mmienu no akyi kata n’aso a na 

ɔredi obi atɛm sɛ n’aso kakraka te sɛ adanko deɛ. 

 

2.7 Ɔfa yi Mmuabɔ 

Ɔfa yi hwɛɛ atwerɛfoɔ anaa animdefoɔ adwenekyerɛ ahodoɔ, wɔn nteaseɛ ne wɔn suahunu 

a ɛfa, Asantefoɔ abɔseɛ anaa abakɔsɛm ho, wɔn gyedie, wɔn nneyɔeɛ, akyiwadeɛ, 

nsɛnkyerɛnne a ɛkasa/ ahyɛnsodeɛ, amammerɛ, ɛbɛ, wɔn kasa ne nkɔmɔdie, ahokekadeɛ 

anaa ahyehyɛdeɛ, ntoma, mpaboa, ne adinkra. Ԑna tiɔri a ɛfa me dwumadie no ho 

(Mɔɔtimodaa Keretekaa Desekɔɔso Analesese). 

ƆFA A ԐTƆ SO MMIԐNSA 

ƆKWAN A MEFAA SO YԐԐ NHWEHWԐMU NO 

3.0 Nnianimu 

Ɔfa mmiɛnsa yi kyerɛ ɔkwan a mefaa so yɛɛ me nhwehwɛmu yi. Saa ɔfa yi mu no, mɛhwɛ 

nhwehwɛmu no akwankyerɛ, beaeɛ a nhwehwɛmu no kɔɔ so, nnipa a mede wɔn dii dwuma, 

nhwehwɛmu no su, ne akwan a mefaa so nyaa nsɛm de dii dwuma yi. 

 

3.1 Nhwehwɛmu no su 

De vaus (2001) kyerɛ sɛ, akwankyerɛ ahodoɔ mmiɛnsa na yɛtumi fa so yɛ nhwehwɛmu. Na 

ɔtoa so kyerɛ mu sɛ, akwankyerɛ ahodoɔ no ne nhwehwɛmu a ɛde nsɛmfua kyerɛkyerɛ 

biribi mu, nhwehwɛmu a ɛde dodoɔ kyerɛkyerɛ biribi mu, ne afrafra akwankyerɛ. Best ne 

Khan (1981) kyerɛ sɛ, nhwehwɛmu a ɛde nsɛmfua kyerɛkyerɛ biribi mu yɛ akwankyerɛ bi 

a ɛboaboa ne nsɛm ano wɔ berɛ a nhwehwɛmufoɔ no hwɛ nnoɔma a ɛrekɔ so, ɔyɛ nhuanim 

nsɛmmisa, na afei nso w’ahwɛ nkrataa ahodoɔ a ɛbɛboa ne dwumadie no mu yie.  

 

Osuala, (2007) nso kyerɛ sɛ, nhwehwɛmu a ɛde nsɛmfua kyerɛkyerɛ biribi mu yɛ 

nhwehwɛmu bi a nhwehwɛmufoɔ no na ɛne nkorɔfoɔ a wɔwɔ beaeɛ hɔ no kasa anaa di 

nkɔmmɔ pɛ mmuayɛ ma ne nsɛmmisa ahodoɔ a ɛreboa no wɔ ne nhwehwɛmu no mu de 

nya ne deeta. Nhwehɛmufoɔ no no tumi hwɛ deɛ nkorɔfoɔ no reyɛ, ɔkenkan wɔn nwoma 

ahodoɔ a wɔwɔ wɔ hɔ, na ne nyinaa mu no ɔrekunkyere agu ne nwoma a ɛbɛboa no na ne 

were firi mpo a ɔbɛkan no wɔ mu anya nteaseɛ a ɔhia no.  

Owu-Ewie (2017), kyerɛ nhwehwɛmu a ɛde nsɛmfua na kyerɛkyerɛ biribi mu ase sɛ, ɛyɛ 

nhwehwɛmu akwankyerɛ bi a nhwehwɛmufoɔ no nam nsɛmmisa (ano nsɛmmisa so ne 

titire) ne atwerɛtwerɛ so na de nya ne nsɛmmisa no anoyie de yɛ ne mpɛnsɛmpɛnsɛmu. 

Ɔkyerɛ sɛ, ɛyɛ nhwehwɛmu kwan bi a ɛhwɛ ɔhaw bi, asekyerɛ, tebea, ne gyidie a nnipa 

binom wɔfa ho de pɛ nteaseɛ pa ma ne dwumadie na saa nhwehwɛmu yi nnyina nɔma so 

pii. 

 

Me nhwehwɛmu yi de nhwehwɛmu a ɛde nsɛmfua kyerɛkyerɛ biribi mu akwakyerɛ 

(kwalitetif nhwehwɛmu akwankyerɛ) na ɛbɛdi dwuma sɛdeɛ ɛbɛboa ama nokware biara a 

ɛhia ma dwumadie yi bɛpue a ɛrenhinta. Afei nso, ɛde asetena mu amammerɛsɛm 

(ɛtenografi) bɛdi dwuma ɛfiri sɛ, dwumadie yi fa Asantefoɔ Ahemfo afadeɛ ahodoɔ ho, ɛno 

nti nhwehwɛmu no bɛhia nnipakuo no adwenekyerɛ ahodoɔ a ɛfa wɔn asetena ho.   

 

3.2 Beaeɛ a Nhwehwɛmu no Kɔɔ so 

Leedy ne Ormood (2005) kyerɛ sɛ, beaeɛ a nhwehwɛmufoɔ de di ne dwuma yɛ adeɛ bi a 

ɛho hia pa ara wɔ nhwehwɛmu mu ɛfiri sɛ, ɛboa ma akenkanfoɔ no tumi de wɔn adwene 

ne wɔn ani di dwumadie no akyi yie na ɛma wɔhunu beaeɛ pɔtee a saa nhwehwɛmu no kɔɔ 

so ankasa. Nhwehwɛmu yi nyinaa kɔɔ so wɔ Asante Mantam a ɛwɔ Ghana. Asante Mantam 

na mede dii dwuma yi ɛfiri sɛ, ɛhɔ na ahemfo a mereyɛ nhwehwɛmu afa wɔn ahofadeɛ no 

wɔ. Osei (2012) kyerɛ sɛ, Asantefoɔ wɔ nkyekyɛmu ahodoɔ (wɔn a wɔte Kumase ne nkuro 

a ɛbemmɛn no yɛ Kwaberefoɔ, Amanseɛfoɔ wɔ Kumase anaafoɔ, Sɛkyerɛfoɔ nso wɔ 

Kumase nifa so trɛ kɔfa Kumase atifi fam, ɛna Atwimafoɔ nso wɔ Kumase atɔeɛ fam anaa 

bɛnkum so.  

 

Asante mantam kura nkuro akɛseɛ ne nketewa nyinaa bi a nhwehwɛmu no ntumi nhwɛ ne 

nyinaa nti nhwehwɛmu yi faa Kumase (Manhyia) a ɛyɛ Asanteman kuropɔn. 

 

3.3 Nnipa a mede wɔn dii dwuma 

Nhwehwɛmufoɔ tumi fa akwan ahodoɔ pi so de yiyi nipakuo a wɔde wɔn bɛdi wɔn dwuma 

(Boateng, 2016). Pilot ne Hunger (1999), ne Best ne Kahn (2016), kyerɛ sɛ, nnipakuo a 

wɔde wɔn yɛ nhwehwɛmu no yɛ nkorɔfoɔ anaa nnipakuo bi a wɔwɔ su ahodoɔ bi a ɛyɛpɛ 

na ɛbɛtumi aboa ama nhwehwɛmu bi awie mudie.  

 

Owu-Ewie (2017) nso kyerɛ sɛ, beaeɛ hɔ nnipa dodoɔ no yɛ ankorɛankorɛ bi a wɔwɔ su 

baako anaa deɛ ɛboro saa wɔ beaeɛ hɔ a nhwehwɛmufoɔ no hia ma ne dwumadie no. Ԑtumi 

yɛ nnipakuo no suahunu a ɛfa wiase ho ne wɔn nteaseɛ mu anaa nhunumu. 

 

Amammerɛ hia Asantefoɔ pa ara, ne saa ara nti yɛntoto no ase koraa. Yei nti nnipa dodoɔ 

a mede wɔn dii dwumasono yi yɛ ahemfo mmiɛnsa (3). Ahemfo na wɔyɛ kuro wuranom a 

wontumi nkwati wɔn nnya nimdeɛ korɔgyee biara wɔ kuro bi mu, ne saa ara nti wɔn ne 

nnipa bi a wɔwɔ nimdeɛ soronko a ɛbɛboa me dwumadie yi yie. 

 

3.4 Ɔkwan a Mefaa so Dii Dwuma yi 

Mede nhwehwɛmu a ɛde nsɛmfua kyerɛkyerɛ biribi mu na dii dwuma no. Milroy ne Gorden 

(2003) kyerɛ sɛ, sɛ nhwehwɛmu bi bɛdi mu a ɛgyina nhwehwɛmu no botaeɛ ne kwan a 

nhwehwɛmufoɔ no fa so nya ne nsɛmmuano.  

 

Nhwehwɛmufoɔ no nam nkɔmmɔtwetwe ne nsrahwɛ so. Deɛ ɛdi kan menam 

nkɔmmɔtwetwe so nyaa nsɛm ahodoɔ no ara firi ahemfo, mpanimfoɔ ne nnipa wɔwɔ kuro 

ahodoɔ no no mu a wɔwɔ nimdeɛ mapa wɔ dwumadie yi ho. Afei nso, menam nwoma 

ahodoɔ a nhwehwɛmufoɔ binom atwerɛ a ɛfa dwumadie yi ho so nyaa nsɛmmua ahodoɔ 

maa dwumadie yi nsɛm mmisa no bi. 

 

3.4.1 Nkɔmmɔtwetwe 

Nkɔmmɔtwetwe yɛ ɔkwan bi a nhwehwɛmufoɔ fa so ne nnipa a ɔhia wɔn suahunu ne wɔn 

nteaseɛ bɔ nkɔmmɔ bisa wɔn nsɛm pɛ mmuaeɛ ahodoɔ a ɛfa ne dwumadie botaeɛ ne ho 

(Schostak, 2006). Nkɔmmɔtwetwe yɛ adeɛ bi a ɛboa nhwehwɛmufoɔ wɔ akwan pii so. Ԑboa 

maa me ne ahemfo, kuro mpanimfoɔ, ne kuro ahodoɔ no mu nnipa binom a wɔn suahunu 

ne nteaseɛ ahodoɔ bɛboa dwumadie yi wɔ kwan ahodoɔ so twetwee nkɔmmɔ bisabisa wɔn 

University of Education,Winneba http://ir.uew.edu.gh



44 
 

nsɛm ahodoɔ pɛɛ mmuaeɛ de maa dwumadie no nsɛmmisa. Esiane sɛ Asantefoɔ ntoto wɔn 

amammerɛ ase na wɔbɔ ho ban berɛ biara no nti na ebinom mpɛsɛ wɔbɛyiyi nsɛm bi ano 

ahyɛaseɛ no nanso wɔbɛnya mu nteaseɛ sɛ, saa dwumadie yi mom bɛboa ama nnipa anaa 

nkyirimma ahunu bo a wɔn ahofadeɛ no so, na ɛbɛboa ama wɔn ahofadeɛ no atu mpɔn wɔ 

wɔn kuro ahodoɔ no mu ne ɔman mu no mu no nti, wɔnyaa anigyeɛ ne ɔpɛpa de dii 

nkɔmmɔtwetwe no akyire kaa wɔn abakɔsɛm ahodoɔ pii kaa ho a ɛboa ma me koraa me 

nimdeɛ a me wɔ wɔ dwumadie yi ho kɔɔ nkan pa ara. 

 

Ano nsɛmmisa yɛ ɔkwan a nhwehwɛmufoɔ fa so gye nsɛm a ɛho hia pa ara ma dwumadie 

bi wɔ nhwehwɛmu a wɔde akwankyerɛ a ɛyɛ nsɛmfua kyerɛkyerɛ biribi mu (Boateng, 

2016). Saa nkitahodie yi boa ma nsɛmpɔ a ɛho hia ma dwumadie yi ba wɔ berɛ a ɛnyɛ ɔhyɛ 

so ɛfiri sɛ, nnipakuo a wo ne wɔn redi dwuma no wɔ nteaseɛ ne su ahodoɔ a ɛne dwumadie 

no botaeɛ kɔ. Ansa na yɛbɛfiri yɛn nkitahodie a ɛyɛ ano nsɛmmisa no ase no, me ma wɔte 

aseɛ sɛ ɛnam dwuamadie no botaeɛ nti mɛhia sɛ mede me foono (infinx hot seven) no bɛtwe 

nkitahodie no na aboa ama m’atumi ayɛ mpɛnsɛmpɛsɛmu a ɛho te, ma nteaseɛ yɛ adwuma. 

Kasa a mede dii dwuma yɛ Asante Twi a me ne nsɛmmuafoɔ no nyinaa te aseɛ tumi ka nso.  

 

Nkɔmɔtwetwe no no kɔ so berɛ a mene ahemfo mmiɛnsa (3) no adi ahyia wɔ wɔn ahemfie 

ahodopɔ. Na mede afadeɛ mfoni a nsɛnkyerɛnne wɔ mu no kyerɛ de bisa nsɛm.  Dwumadie 

bi te sɛ yei hia atwerɛtwerɛ pa ara ɛfiri sɛ, ɛboa ma me kaakae nsɛm bi a yɛkaa yɛ berɛ a 

nkitahodie no rekɔ so no. Mpo atwerɛtwerɛ no boa twe adwene si nnoɔma a ɛho hia ma 

dwumadie yi, ɛna ɛboa ma me twerɛ nneyɛeɛ bi a nsɛmmuafoɔ no da no adi berɛ wɔreyiyi 

nsɛm no bi ano. Ԑno nti berɛ biara na me wɔ nwoma ne twerɛdua ka me ho a mede di saa 

dwuma no, na aboa me nso.  

 

3.4.2 Ahwɛeɛ/ Ɔhwɛ 

Asetena yi mu no, esiane sɛ “ti korɔ nkɔ agyina’ na “w’ani sa mu a yɛnni nnya wo” no nti 

ɛma mede kwan baako a ɛyɛ ɔhwɛ nso kaa dwumadie yi ho sɛdeɛ ɛbɛyɛ na nsɛmmoano no 

awie mudie.  

 

Ɔhwɛ yɛ ɔkwan bi a nhwehwɛmufoɔ bi fa so nya nsɛmmoano ma ne dwumadie bi wɔ berɛ 

a ɔtu anammɔn kɔ beaeɛ a dwumadie bi rekɔ so na ɔhunu no sɛ ɛbɛboa ne nhwehwɛmu no 

na wabɔ anan akɔ beaeɛ hɔ kɔpɛ nimdie wɔ berɛ a ɔmfa kasa na di dwuma (Owu-Ewie, 

2012). Wɔ dwumadie yi mu no mekɔɔ ahemfo nhyiaeɛ ahodoɔ a deɛ ɛdi kan no na ɛyɛ 

ɔhenepɔn baako awoda na ahemfo akɛseɛ ne nketewa ahyi redi ma no. Deɛ ɛdi hɔ no nso 

na wɔresi ɔhene wɔ Kumasi a ahemfo ahodoɔ adi ahyia ɛreyɛ amanneɛ ahodoɔ. Afei me 

sanso kɔɔ ahemfo nhyiamu bi ase a na ahemfo akɛseɛ ne nketewa nyinaa wɔ hɔ bi. Deɛ 

ɛtwa toɔ no yɛ ɔhenepɔn baako abusua panin ayie ase a wɔato nsa afrɛ ahemfo dodoɔ no 

ara wɔ Kumasi. Na ne nyinaa mu no metwetwaa mfoni ahodoɔ a ɛfa ahemfo no afadeɛ no 

ho na akyire no, me ne ahemfo mmiɛnsa a me ne wɔn retwetwe nkɔmmɔ no tenaa ase ma 

wɔ maa me emu nkyerɛmu biara a ɛhia, ɛfiri sɛ na mede mfoni a metwetwaae no kyerɛ wɔn 

ma wɔhunu deɛ me bisaa ho asɛm no. Na m’akwansrɛ nyinaa faa Ɔmanhene baako a n’ani 

di Asante amammerɛ akyi so na menyaa nananom hɔ mmoa kɛseɛ no. 

3.5 Ɔkwan a Mefaa so Yiyii Nnipa no 

Asante kuro Kumase yɛ kuro a ɛkura nipadɔm pa ara (Ahemfo akɛseɛ, ne nnipa ahodoɔ a 

wɔ kura diberɛ akɛseɛ wɔ ɔman yi mu). Ԑno nti na merentumi nyiyi nnipa biara kɛkɛ sɛ 

mede wɔn redi saa dwuma sono yi, yei nti ɛma me paa nnipa a wɔwɔ nimdeɛ fa Asante 

Ahemfo afadeɛ mu nsɛnkyerɛnne ahodoɔ a wɔde siesie wɔn ho kɔ dwumadie ahodoɔ ase 

na wɔ bɛtumi aboa ama dwumadie yi botaeɛ no atumi awie pɛyɛ. Ԑno nti mepaa Asante 

ahemfo mmiɛnsa (3) a wɔnim de. 

 

3.6 Ɔfa yi Tɔfabɔ 

Ɔfa mmiɛnsa yi mu na makyerɛ ɔkwan a mefaa so yɛɛ nhwehwɛmu yi. Saa ɔfa yi mu no, 

mada nhwehwɛmu no akwankyerɛ sɛ ɛyɛ afrafra nhwehwɛmu akwankyerɛ, beaeɛ a 

nhwehwɛmu no kɔɔ so sɛ Asante Mantam, nnipa a mepaa wɔn dii dwuma yi, nhwehwɛmu 

no su, ne akwan a mefaa so nyaa nsɛm de dii dwuma yi (nkɔmmɔtwetwe, ne ɔhwɛ). Ɔfa a 

ɛdi hɔ no yɛ ɔfa nan, na ɛmu na mɛtwe adwene asi me nhwehwɛmu a ɛyɛ, Asante ahemfo 

afadeɛ mu nsɛnkyerɛnne ho mpɛnsɛmpɛnsɛmu. 

ƆFA A ԐTƆ SO NAN 

DWUMADIE YI MPԐNSԐMPԐNSԐMU 

4.0 Nnianimu 

Ɔfa nan yi yɛ mpɛnsɛmpɛnsɛmu, na mpɛnsɛmpɛnsɛmu yi gyina nsɛmmisa no so.  Na ɔfa 

yi boa ma yɛhunu mpɛnsɛmpɛnsɛmu a ɛfa Asante Ahemfo afadeɛ mu nsɛnkyerɛnne ho. Na 

yɛahunu Asante ahemfo ahodoɔ no ne wɔn afadeɛ a wɔde siesie wɔn ho ne afadeɛ mu 

nsɛnkyerɛnne ahodoɔ no nkyerɛaseɛ ne ne botaeɛ. Afei nso yɛahunu mfasoɔ a afadeɛ no 

wɔ ma ɔmanfoɔ no, ɛna nsakraeɛ a aba afadeɛ ahodoɔ no mu.   

 

4.1 Asɛmmisa a ɛdi kan: Asante ahemfo afadeɛ mu nsɛnkyerɛnne bɛn na ahemfo de 

siesie wɔn ho? 

Afadeɛ mu nsɛnkyerɛnne ahodoɔ a Ahemfo (Asante) de siesie wɔn ho 

Ɔmanhene de afadeɛ bi te sɛ, ntoma, abɔtire, agudie ahodoɔ a wɔde gu wɔn nsa ne wɔn 

kɔmmu, ne deɛ wɔde to wɔn nan de siesie wɔn ho kɔ dwumadie ahodoɔ ase, na ama wada 

nso afiri afoforɔ mu. 

 

4.1.1 Abɔtire/ Ԑkyɛ 

Asanteman mu no ahemfo de abɔtire ne ɛkyɛ ahodoɔ na siesie wɔn ti so ma wɔn ahosiesie 

no di mu. Abɔtire gu ahodoɔ pii wɔ Asanteman mu, na deɛ ɛyɛ Asantefoɔ deɛ ankasa na 

merehwɛ wɔ saa ɔfa yi mu ɛfiri sɛ me dwumadie no botaeɛ yɛ Ɔmanhene afadeɛ. Wɔde 

nkrawoɔ na ɛyɛ Ɔmanhene abɔtire no pii. Abɔtire ahodoɔ no pii wɔ hɔ a watwa napampam 

sɛdeɛ ɛbɛyɛ a mframa bɛtumi afa wɔn tiri ase ɛfiri sɛ, ahemfo no tumi tena faako bɛyɛ 

nɔnhwere num ne akyi koraa wɔ berɛ dwumadie bi rekɔ so. Mpɛn pii no abɔtire ne din no 

gyina adinkra nsɛnkyerɛnne a ɛwɔ mu, ɛna wɔtumi hwɛ obi abusuaban a ɔfiri mu na wayɛ 

abɔtire ama saa ɔhene no. Abɔtire no bi ne; 

Ԑpono 5: Ahemfo abɔtire ahodoɔ din 

AHEMFO ABƆTIRE AHODOƆ 

Gye Nyame ne mfofo abɔtire 

Efie abosea abɔtire 

Gye Nyame, Nyansapɔ, ne obi nkaa bi a obi nso nka bi kyɛ 

Korɔbɔnkyɛ 

Funtumfunefu Dɛnkyɛmfunefu ne mfofo abɔtire 

Mfofo ne nkwantanan abɔtire 

Mmusuyideɛ ne mfofo abɔtire 

Aya ne Gye Nyame abɔtire 

Nsoroma abɔtire 

Nsoroma ne ɔsrane abɔtire 

Ԑse ne tɛkyerɛma abɔtire 

Akokɔnan abɔtire 

Aniwa abɔtire 

Sɛbɛkorɔ kyɛ 

Ahaherata abɔtire 

Sɛbɛhoma abɔtire 

Nana Duku ne Nana Amoah (05/01/2021) 

4.1.2 Kɔmmudeɛ/ Ayaneɛ 

Kɔmmudeɛ yɛ ahosiesie nnoɔma no mu baako a ɛboa yi nipa ahoɔfɛ pue na ɛma ahosiesie 

no nya mudie. Ɔmanhene kɔmmudeɛ gu ahodoɔ a dodoɔ no ara yɛ agudie, ɛna ebi nso wɔ 

hɔ a wɔde nhoma na ɛyɛ. Ԑha yi ahemfo ahodoɔ no kɔmmudeɛ no bi ne; 

Ԑpono 6: Asante ahemfo ayaneɛ ahodoɔ din 

KƆMMUDEԐ/ AYANEԐ AHODOƆ 

Adaaboɔ (Adaaboɔ kɛseɛ, Adaaboɔ a ɛyɛ adantɛm, ne Adaaboɔ ketewa) 

Sika asinadeɛ kɔmmu kawa ahodoɔ 

Sɛbɛhoma kɔmmu kawa ahodoɔ 

Wansenkawa (Agudeɛ wansenkawa ne seleba wansenkaw) 

Kanta (Agudeɛ anaa sikakɔkɔɔ kanta ne lɛda kanta) 

Nana Duku (05/01/2021) 

 

4.1.3 Nsa kɔn kawa (Nsa dua kawa) 

 Kawa a ahemfo de gu wɔn nsa no gu ahodoɔ pii, na ɛma wɔn ahosiesie no wie pɛyɛ ma 

wɔda nso. Kawa a Ɔmanhene de gu wɔn nsa nifa ne benkum no mu bi ne; 

Ԑpono 7: Asante ahemfo nsadua kawa ahodoɔ 

NSA DUA KAWA 

Nifa kawa (nifa kaa) kyerɛ tumidie a ɛwɔ ahennie mu. 

Sɛbɛhoma nsa kawa 

Benkum kawa (benkum kaa) ɛkerɛ tumi a ɔhene korɔ no wɔ. 

Asinadeɛ kawa ahodoɔ 

Sradaa kawa kyerɛ sɛ ahwɛyie. 

Nkyimkyim kawa kyerɛ sɛ ahennie mu wɔ nsɛm pii te sɛ deɛ abrabɔ nyɛ tɔɔtenn no. 

Mmɛmfena 

Dɔnkyɔn ahodoɔ no kyerɛ ahwɛyie ne mfasodeɛ a ɛwɔ obuo ne anidahɔ mu wɔ abrabɔ 

mu. 

i. Akɔnfɛm tikorɔ 

ii. Burodua 

iii. Kuntumas 

iv. Asansatoɔ 

Nana Amoah (05/01/2021) 

4.1.4 Nsatea kawa ahodoɔ 

Kawa yɛ adeɛ bi a ɛboa ma wotumi hunu ɔhene bi kɛseɛ, abusua anaa ntɔn korɔ a saa ɔhene 

no bɔ na kawa no sanso boa wɔn ahosiesie. Kawa no ho nhwɛsoɔ bi ne; 

 

 

University of Education,Winneba http://ir.uew.edu.gh



51 
 

Ԑpono 8: Asante ahemfo nsatea kawa ahodoɔ din 

NSATEA KAWA AHODOƆ 

Ɔsebɔ kawa kyerɛ akokoduro 

Pitire kawa kyerɛ anidie a ɔhene ketewa de ma ne henempɔn 

Gye Nyame kawa kyerɛ sɛ Nyame tumi yɛ adeɛ nyinaa 

Asommorɔdwe kawa 

Dɛnkyɛm kawa 

Nsoroma kawa 

Akyekyedeɛ a nwa ne etuo si ne so kawa 

Mfofo kawa 

Pirammire kawa 

Anomaa a etuo hyɛ n’ano kawa 

Yenyankyerɛ kawa 

Apɔnkyerɛnne kawa 

Tikora anaa nipa ti kawa 

Bi nka bi a bi nso nka bi kawa 

Sankɔfa kawa 

Dua afe kawa 

Nana Ampofo (09/01/2021) 

4.1.5 Ɔmanhene Ntoma  

Ntoma yɛ afadeɛ bi a ɛdi akotene wɔ ahemfo dodoɔ no ara ahosiesie mu nkanka ne kente. 

Kente yɛ ntoma a Asante ahemfo de siesie wɔn ho kɔ adwabɔ anaa dwumadie ahodoɔ ase, 

ɛfiri sɛ ɛnyɛ biribiara kɛkɛ na ahemfo de siesie wɔn ho. Kente nso yɛ ntoma bi a wontumi 

nhyɛ nkɔ baabi ara kɛkɛ. Kente ntoma gu ahodoɔ a emu bi ne adwini ntoma a wɔde wɔn 

nsa na ɛnwene. Ԑna deɛ ɛtɔ so mmienu nso ne Obama kente ntoma ahodoɔ, na ɛno wɔde 

mfidie na ɛde nsɛnkyerɛnne ahodoɔ no gu ntoma no mu. Ntoma no ho nhwɛsoɔ no bi ne 

deɛ ɛdidisoɔ yi; 

Ԑpono 9: Asante ahemfo ntoma ahodoɔ din 

NTOMA DIN HO NHWԐSOƆ 

Wosene wo yɔnko a ɔtan wo kyerɛ sɛ ahwɛyie yɛ wɔ asetena mu.  

Kɛtɛpa kyerɛ sɛ asetena pa yɛ sene ahonya. 

Sika frɛ bogya kyerɛ sɛ anibrɛ nyɛ. 

Fa ohia kɔkyɛ Agyeman kyerɛ sɛ nkoden na ɛbu ohia abasa mu. 

Nyame biribi wɔ soro kyerɛ sɛ deɛ ɛbɛsi biara no dan Awurade. 

Ԑmmaa kyerɛ sɛ ɔbaa papa boa awareɛ mputuo na ɔbaa bɔne tumi kum nipa. 

Nsatea kyerɛ sɛ hwɛ Nyame berɛ biara. 

Sikafuturo 

Toku akratoa 

Kyeretwie 

Gye Nyame 

Fofo 

Bese saka 

Nsoroma 

Sankɔfa 

Kyinkyim 

Adinkrahene 

Aya 

Ɔyokoman 

Akoma 

Dua afe 

Mmusuyideɛ 

Ɔbodam 

Sankene 

Kyene 

Okubi 

Nana Duku ne Nana Amoah (05/01/2021) 

 

4.2 Asɛmmisa a ɛtɔ so mmienu: Asante ahemfo afadeɛ mu nsɛnkyerɛnne biara 

asekyerɛ ne ne botaeɛ ne sɛn? 

Asante ahemfo afadeɛ mu nsɛnkyerɛnne ahodoɔ yi asekyerɛ, ne botaeɛ ne ahemfo a 

wɔde siesie wɔn ho 

Ԑha yi hwɛ ahemfo ahodoɔ mmiɛnsa a ɛyɛ (Ɔmanhene, Abirempɔn hene, ne Odikoro) 

afadeɛ ahodoɔ ne afadeɛ no mu nsɛnkyerɛnne ahodoɔ asekyerɛ. Ԑno nti ɛhwɛ abɔtire, nkawa 

ahodoɔ, ntoma ne mpɛtea ahodoɔ. Nsɛmmoano a mede yɛɛ saa ɔfa yi menya firii ahemfo 

mmiɛnsa (Nana Amoah, Nana Duku ne Nana Ampofo) yi hɔ. 

 

4.2.1 Ɔmanhene abɔtire 

Abɔtire ne ɛkyɛ gu ahodoɔ, na sɛ ɛba deɛ Ɔmanhene de siesie ne ho a, ɔtumi fa abɔtire 

ahodoɔ no mu biara a ɛne dwumadie a ɔrekɔ aseɛ no fa na ɔne ɔhene foforɔ biara mfa 

abɔtire korɔ wɔ saa dwumadie no ase. Mpɛn pii no nso Ɔmanhene tae de abɔtire a 

nsɛnkyerɛnne a ɛwɔ mu no nnɔɔso na ɛsiesie ne ho sɛdeɛ ɛbɛyɛ a botaeɛ a ɛtae ahosiesie 

no akyi bɛtumi apue.  

 

Afei nso, ansa na Ɔmanhene bɛba dwabɔ anaa dwumadie a ɔne n’ahemfo ahodoɔ bi te sɛ 

abirempɔn hene anaa ɔmanhene ɛredi ahyia no, gye sɛ ɔpanin anaa ɔhene a ɔhwɛ 

n’ahosiesie so no kɔ dwumadie no ase kɔ hwɛ sɛ abɔtire anaasɛ afadeɛ a Ɔmanhene de 

resiesie ne ho no n’ahemfo no mu biara mfaa bi nsiesie ne ho ansa na w’asiesie ne ho aba 

dwam, ɛfiri sɛ Ɔmanhene tae soma abirempɔnhene no mu bi ma wɔkɔ di dwuma ahodoɔ 

ma no nti ɛma wɔtumi de afadeɛ ahodoɔ bi a Ɔmanhene siesie ne ho no siesie wɔn ho (sɛdeɛ 

ɛbɛyɛ a wɔduru beaeɛ a wɔrekɔdi dwuma no ama Ɔmanhene a wɔremmu wɔn abɔmfea).   

 

Esiane sɛ Ɔmanhene tae tena ase kyɛ no nti n’abɔtire ahodoɔ no ara apampam da hɔ sɛdeɛ 

ɛbɛyɛ a mframa bɛfa ne tiri ase. Saa abɔtire ahodoɔ yɛrebɛka ho asɛm wɔ aseɛ ha sɛ 

Ɔmanhene kyɛ anaa abɔtire yi, Nana Ampofo (02/02/2021) kyerɛɛ mu sɛ; ahemfo ahodoɔ 

a aka no tumi de di dwuma wɔ wɔn kuro nketewa mu na mmom wɔntumi nhyɛ mma manhyia 

anaasɛ wɔntumi nhyɛ nkɔ ɔhene kɛseɛ anim. Ɔmanhene abɔtire ahodoɔ no mu bi ne;  

 

a) Ɔmanhene nsoromma abɔtire 

Nana Duku (10/01/2021) kyerɛ sɛ nsoromma yɛ adinkra nsɛnkyereɛnne bi a ɛnyaa ne din 

firi ‘soro ne mma ‘mu. Na saa abɔtire yi yɛ abɔtire bi a Asante ahemfo (Ɔmanhene) hyɛ de 

kɔ dwabɔ bi a ɛyɛ anigye deɛ de kyerɛ ne gyedie wɔ Onyankopɔn mu mu. Afei nso, Nana 

Duku (10/01/2021) kaa sɛ, ɔhene no de abɔtire yi kyerɛ sɛ, ɔno deɛ ɔdwene papa ma ne 

man ɛfiri sɛ ɔwɔ hann mu.  

 

Nana Duku (10/01/2021) kyerɛɛ botaeɛ aɛtae akyi no ne sɛ, saa ɔhene no mpɛ bɔne. Wɔde 

kyerɛ anigyeɛ bi a ɔwɔ mu saa berɛ no. Yei nti ɔwɔ ahotɔsoɔ ne awerɛhyɛmu esiane sɛ 

Onyame ka ne ho. Ԑno nti ne mamfoɔ no nnwene papa berɛ biara na ama ɔman no at umpɔn 

na ɔdɔ mapa atena wɔn kuro no mu, esiane sɛ, sɛ woreyɛ adeɛ na wofiri pɛpa mu yɛ no yie 

a w’anim te, na ɛma nkɔsoɔ wɔ abrabɔ mu.  

 

Asantefoɔ gye di sɛ nsoromma yɛ adeɛ bi a ɛde nkunimdie ba. Na sɛ nsoromma bɛtumi 

ahyerɛn wɔ ɔman anaa kuro bi mu ama yiedie ne nkɔsoɔ aba mu a ne fapem no gyina 

kurowura anaa ɔhene no suban, nneyɛeɛ ne sɛdeɛ ɔsi ne ne manfoɔ teɛ so, esiane sɛ wɔnsom 

wɔnsom agye nnipa anaa ɔmanfoɔ a ɔne wɔn wɔ kuro no mu. Ԑno nti ɛwɔ sɛ ɔhene biara 

ne ne manfoɔ ne n’ahemfo nkaeɛ no nyinaa tena yie wɔ saa ɔman anaa kuro no mu na aboa 

ama w’atu mpɔn akɔ wɔn anim wɔ asetena mu, na kuro no anka akyire. Yei ne nsɛmpɔtitire 

anaa ahiasɛm ahodoɔ no bi a Asante ahemfo de saa abɔtire yi da no adi. 

 

Antubam (1963) kyerɛ ahosuo buruu mu sɛɛgyina hɔ ma ɔdɔ, akomadwoɔ, mmɔdemmɔ ne 

abotare. Yei nti Nana Duku (10/10/2021) kyerɛɛ abɔtire a wɔde ntoma ahosuo buruu ayɛ 

no mu sɛ, ɔhene no de saa abɔtire no kyerɛ ahemfo nkaeɛ ne nnipa aka sɛ abotare hia wɔ 

ɔdasani abrabɔ mu. Na afei nso mmɔdemmɔ bu musuo aba mu. Ԑno nti berɛ biara wɔmmɔ 

wɔn ho mɔden na ɔdɔ ntena wɔn ntɛm. Ԑna sika kɔkɔɔ no a wɔde ayɛ nsoroma nsɛnkyerɛnne 

no nso kyerɛ ahenniepa ne diberɛ kɛseɛ a ɔhene no wɔ. 

Mfoni 1a: Nsoromma abɔtire kyerɛ adwene papa ne ahotɔsoɔ (Menyaa mfoni yi wɔ 

nhwehwɛmubea hɔ) 

4.2.1b  Ani (Aniwa) abɔtire 

 

 

 

 

Mfoni 1b: Ani abɔtire kyerɛ ahwɛyie ne ahodasoɔ (Ani yɛ na) (Menyaa mfoni yi wɔ 

nhwehwɛmubea hɔ) 

Nana Amoah (10/01/2021) kyerɛ sɛ, ɛbɛ a wɔnam so de nyaa abɔtire a wɔfrɛ no ani abɔtire 

ne, Aka m’ani, “aniwa bɔ a ɛkɔ tirim”, ɛfiri sɛ onipa ani ne ne kanea wɔ wiase, ɛno nti deɛ 

n’ani bɛhunu no na mpɛn pii no ɔdwene ho. Ɔmanhene de abɔtire yi siesie ne ho de kyerɛ 

ahwɛyie ne ahodasoɔ, sɛ berɛ biara no ɔbɛtutu n’anamɔn yie ɛfiri sɛ ɔno ne kuro anaa ɔman 

no aniwa esiane sɛ ɔno na ɔda wɔn ano. Ԑno nti wantutu n’anamɔn yie a ɛma wabɔ ne man 

ma n’ahemfo ne ne manfoɔ adi ne ho yaw pii.  

 

Ԑno nti Ɔpanin baako katoo so sɛ; “Mpo sɛ kanea yera wɔ onipa abrabɔ mu a ɛde esum na 

ɛba asetena mu”. Wɔn botaeɛ ne sɛ wɔde tufo sanso bɔ ahemfo nkaeɛ ne ɔmanfoɔ no kɔkɔ 

fa suban ahodoɔ bi a ɛmmoa wɔ asetena mu. Aka m’ani no nso kyerɛ sɛ biribi asi na ɛyɛya 

pa ara, anaasɛ biribi bɛtumi asi a ɛbɛha ɔhene korɔ anaa nipa korɔ wɔ abrabɔ mu nti ɛsɛsɛ 

berɛ biara ɔda ne ho so. Na ɔhunu sɛ nnipa ho adwuma na ɔreyɛ ɛno nti ɛnyɛ berɛ biara na 

nnoɔma bɛkɔ sɛdeɛ wopɛ no no (berɛ papa ne berɛ bɔne nyinaa wɔ hɔ). 

 

Yei maa Nana Duku papa (21/01/201) de deɛ ɛsii ne mmerante berɛ mu a wannya abotare 

anka ankyerɛ abusuafoɔ ma wɔn ankɔ ware aketesia bi a ɔne nyisɛn wɔ nkyɛn a ɔma 

abaayewa no yi guui a na ɛtia adehye mmara nti, amma no antumi anni akonwa no. 

Ɔdekyerɛɛ sɛ ɛnyɛ biribi ara na yɛpɛ ntɛm bua, na ɛno nti na wɔka sɛ yɛnnyina nkranee mu 

ntete nkranee. Ԑno nti asɛm ba a dwene ho yie na sɛ ansene wotiri amma woanya mmuaeɛ 

pa nso a susu ho kyerɛ obi a ɔnim de wɔ abrabɔ mu ho ansa na wasi agyinaeɛ. 

Nana Amoah (10/10/2021) kerɛɛ ani abɔtire a wɔde ntoma ahosuo buruu ayɛ no mu 

sɛɛkyerɛ ɔpɛpa ne akomadwoɔ a ɔhene no wɔ wɔ asetena mu. Ԑna aniwa sika kɔkɔɔ 

nsɛnkyerɛnne no nso kyerɛ tumi ne ahonya a ɔhene no wɔ. Na wɔde kyerɛ kuromma ne 

ahemfo no sɛ, ɛmfa ho ne wɔn tumi ne ahonya a wɔn wɔ, ɛsɛsɛ wɔnya ɔpɛpa ma wɔn kuro 

ne ɔman noɛfiri sɛ kuro no mpuntuo gyina emu nipa so. 

 

4.2.1d  Fofo (Mfofo) 

Nana Amoah (10/03/2021) kyerɛ sɛ, mfofo yɛ adinkra ahyɛnsodeɛ anaa nsɛnkyerɛnne a 

yɛtae frɛ no fofo, na ɛbɛ a ɛnam so ma wɔ nwene saa mfofo abɔtire yi ne “ɛkaa mfofo nko 

ara anka gyinantwi abɔ bedie”. Yei kyerɛ ɔtan a mfofo dua wɔ ma gyinantwi aba sɛ anka 

ɔnhye nyɛ tumm. Ɔmanhene de abɔtire yi siesie ne ho de kyerɛ sɛ ahoɔyaa ne anibere nyɛ 

ade papa nti ɛsɛ sɛ onipa biara yɛ ahwɛyie ne titire ne ahemfo nkaeɛ ne ɔmanfoɔ no. Na 

ama watumi aka wɔn ho abo mama ɔman no atumi akɔ nkan, ɛfiri sɛ, sɛ wɔdɔ wɔn ho a 

anibrɛ bɛyera ama watumi aboaboa wɔn ho wɔ asetena mu.  

 

Nana Amoah ne Nana Duku (10/03/2021) kyerɛɛ mu sɛ Asante yɛ ɔdɔ man a ɛnsɛ sɛ ɔtan, 

ahoɔyaa ne anibrɛ ba emu nipa no afa. Na wɔtoaso kyerɛɛ mu esiane ɔdɔ ne koroyɛ no nti 

na wɔde obuo ne nnidie ma nnipa bibire biara a wɔne wɔn bɛdi ahyia wɔ asetena yi mu, na 

ɛnam ɛno so nti na sɛ woba Asante mantam a kasahodoɔ mu nnipa ahyɛ ha ma a wɔn nyinaa 

te asomdwoeɛ mu no. Sɛdeɛ Asante bu bɛ bi sɛ; “praeɛ wɔ hɔ yi wo ka bom a ɛmmu na 

mmom sɛ wo yi baako a ɛbu, Asante kɔtɔkɔ wokum apem a apem bɛba, esiane ɔdɔ ne 

koroyɛ a wɔde te nti.  

Yei kyerɛ sɛ asetena pa yɛ sene ahonyadeɛ, ɛfiri sɛ, sɛ wo ne wonua tena ɔfɛ so a daakyi bi 

wo hia ne mmoa a ɔrenkame wo da, ɔbɛboa wo akwannuasa nyinaa so. Ԑno nti menko me 

tirim ɛporɔ, ɛna ɛsi m’ano na ɛsi wonso w’ano na ɛyɛ onuadɔ (atenapa yɛ wɔ abrabɔ mu). 

 

Nana Amoah (10/03/2021) kyerɛɛ ntoma ahosuo a wɔde ayɛ mfofo abɔtire tuntum no mu 

sɛ wɔhyɛ no anibrɛ mu de kyerɛ ɔhene no ahoɔden ne kuro no abakɔsɛm. Ԑna sika kɔkɔɔ 

no nso kyerɛ ɔhene no ahenniepa. 

Mfoni 1d: Mfofo abɔtire (ahoɔyaa ne anibrɛ nyɛ) (Menyaa mfoni yi wɔ 

nhwehwɛmubea hɔ) 

 

4.2.1e  Efie abose 

 

 

 

 

 

 

 

Mfoni 1e: Efie abosea abɔtire kyerɛ ahwɛyie (Menyaa mfoni yi wɔ nhwehwɛmubea hɔ)  

University of Education,Winneba http://ir.uew.edu.gh



62 
 

Nana Ampofo (21/09/2021) kaa sɛ, Mpanimfoɔ ka asɛm bi sɛ “efie abosea twa wo a ɛsene 

yewan anaasɛ ɛpa wo a ɛyɛya” de kyerɛ sɛ abosea so na yɛnante wɔ fie na mpo sɛ nsu tɔ a 

ɛboa ma efie nanteɛ yɛ bɔkɔɔ ne ɔhare so sene sɛ mmosea nni fie hɔ na nsuo atɔ ama efie 

hɔ fam ayɛ toro, nanso sɛ saa efie abosea no ara twa wo anaasɛ ɛpa wo a ɛyɛ ya pa ara. Ԑno 

nti, wɔde kyerɛ ahemfo nkaeɛ no sɛ, sɛ wɔte akonwa so bu man yi wɔnhwɛ nnipa yie wɔ 

wɔn asetena mu ne titire ne wɔn a wɔ bɛn wɔn.  

 

Nana Ampofo (21/09/2021) toa so sɛ, efie abosea abɔtire yi boa ma ahemfo no da wɔn ho 

so wɔ abrabɔ mu. Na ɛboa ma kuro no mu mpanimfoɔ ne nnipa dɔm no nyinaa yɛ ahodasoɔ 

sɛ, wɔne nnipa na ɛte na wɔn a wɔda wɔn ano anaa wɔn a wɔdi wɔn so no nso yɛ nipa ɛno 

nti ɛduru berɛ bi a wɔbɛtumi afom wɔn wɔ kwan bi so a ɛyɛ anidaho anaasɛ ɛnyɛ anidaho.  

 

Nana Ampofo (21/09/2021) kyerɛ sɛ Asantefoɔ yɛ nnipa bi wɔ yɛ ayɛmuyɛ na wɔte wɔn 

ho ase yie sɛ ɛba wɔn asetena mu nnoɔma ne titire ne wɔn amammerɛ. Wɔde kyerɛ sɛ, sɛ 

yɛyɛ nipa yi deɛ mfomsoɔ wɔ yɛn ho nanso ɛnni kwan sɛ yɛde anidaho yɛ deɛ ɛbɛha nipa 

biara na akyire no ɔkɔyɛ biribi tia yɛn ɛnam abufuo anaa asɛm yaw bi nti amma wannya 

din bɔne, ɛfiri sɛ wɔn a worekɔ a wo bɛhyia wɔn no, saa nnipa no ara na sɛ woreba wo ne 

wɔn bɛdi ahyia wɔ kwan so. Yei nti ahwɛyie ne atenayie ho hia pa ara wɔ ɔdasani asetena 

mu. 

Nana Ampofo (21/09/2021) kaa ntoma ahosuo ahabammono ne sika kɔkɔɔ a wɔde ayɛ 

efie abosea abɔtire no ho asɛm sɛ wɔde kyerɛ ɔhene ne kuro no mmɔdemmɔ, ahoɔden ne 

asetenapa. 

 

4.2.1ɛ Akokɔnan 

Mpanin se, “Akokɔnan tia ba na ɛnkum ba”. Saa abɔtire a wɔde akokɔnan nsɛnkyerɛnne 

abobɔ mu no kyerɛ ahumɔborɔ, nkabom ne ɔdɔ. Ɔhene no yɛ panin anaa kuro no ti a 

kuromma no dan no. Ԑno nti biribi bɛtumi asi a ɛbɛkɔ yie ama obi na ɛnkɔ yie mma ɔfoforɔ 

esiane ɔhene no anaa ɔpanin bi agyinasie bi nti, nanso ɛno nkyerɛ sɛ ɔhene no tan onipa 

korɔ na mmom kuro no yiedie nti na ama no aba saa. Ԑna ɛnyɛ berɛ biara na wo bɛnya deɛ 

wopɛ wɔ asetena yi mu (Nana Duku, 12/01/2021).  

 

Afei nso ɛsanso kyerɛ sɛ ɔhene no ayɛ kuromma no nyinaa agya yi deɛ sɛ obi fom na sɛ 

ɔtea no ma onipa no nya nnuho a ɛsɛsɛ ɔde kyɛ no na ɔsane fa ne ba prɛko na mmom ɛnsɛ 

sɛ ɔpo onipakorɔ no sɛdeɛ ɛbɛyɛ a koroyɛ ne ɔdɔ bɛtena ne mamfoɔ mu ma kuro no atumi 

afa ne ntomapa afura (Nana Duku, 12/01/2021).  

 

Nana Duku ne Nana Ampofo (12/01/2021) kyerɛ mu sɛ Akokɔnan gyina hɔ ma ɔdɔ a ɛsɛ 

sɛ ɔhene anaa awofoɔ nya ma wɔn mma anaa nnipa a wɔ bɛn wɔn wɔ asetena mu, sɛdeɛ 

ɛbɛyɛ a wɔkɔhyia ɔhaw a wɔntumi nsi ano daakye bi a wɔ hia saa nnipa no mmoa nanso 

esiane ntawantawa bi a ɛbaa wɔn ntam na wampɛ ano sibea anaa nso sɛ wansiesie no nti 

ɔntumi nkɔ ne nua no nkyɛn nkɔgye mmoa korɔ no. Ԑba no saa a, ɛmmoa kuro anaa ɔman 

no na kampɛsɛ aboa abusua a wɔ firi mu no kankɔ. Ԑnam yeinom nyinaa so nti na Asante 

ahemfo de afadeɛ ahodoɔ ne titire ne abɔtire yi di ahim wɔ wɔn ahosiesie mu, ɛfiri sɛ, obi 

fom kum a obi mfo nnwa. Ԑno nti yɛn yɛ baako berɛ biara. 

 

Nana Duku (12/01/2021) kyerɛ ahosuo yɛlo ne ahabammono a wɔde ayɛ akokɔnan abɔtire 

yi mu sɛ, ɛkyerɛ ɔhene no diberɛ aɛwɔ soro, mmɔdemmɔ ne ahennie aɛyɛfɛ. 

 

 

 

Mfoni 1ɛ: Akokɔnan abɔtire kyerɛ nkabom ne fakyɛ honhom (Menyaa mfoni yi firii 

Kumase Manhyia ahemfo afadeɛ sotɔɔ hɔ) 

 

4.2.1f  Sɛbɛkorɔ 

Sɛbɛ yɛ adeɛ bi a ɛnna hɔ kwa, ɛfiri sɛ wɔhyɛda na wɔnwene saa adekorɔ no ma no yɛ fɛ 

na wɔde adi wɔn dwuma ahodoɔ.    

 

 

 

Mfoni 1f: Sɛbɛkorɔ abɔtire (Menyaa mfoni yi wɔ nhwehwɛmubea hɔ) 

Nana Duku, (01/01/2021) kyerɛ sɛ, Sɛbɛkorɔ yɛ abɔtire bi a wɔde ntoma ahosuo bɛyɛ 

mmienu anaa deɛ ɛboro saa akeka abom de anwene de sika kɔkɔɔ ayɛ nsɛnkyerɛnne ahyɛm 

a sɛ Ɔmanhene hyɛ a na ɔde deɛ wɔde sika kɔkɔɔ ayɛ no ato n’ani benkum no so fɛfɛɛfɛ de 

kyerɛ diberɛ anaa tumi. Wɔde sika kɔkɔɔ na ɛyɛ adinkra nsɛnkyerɛnne ahodoɔ no hyɛ mu. 

Mfoni a ɛwɔ ɛsoro ha yi wɔde obi nkaa bi a, obi nso nka bi na ahyɛ mu de kyerɛ obuo wɔ 

asetena mu (ɔpanin nkasae a akwadaa ntumi nkasa).  

 

Asante ahemfo de saa abɔtire yi kyerɛ obuo a ɛsɛ sɛ ahemfo nketewa nya ma wɔn 

abrempɔn, anaasɛ obuo a ɛwɔ sɛ kuromma nya ma wɔn hene. Sɛbɛkorɔ yɛ abɔtire bi a wɔde 

kɔ anigyeɛ dwabɔ ahodoɔ ase. Senti baako ne sɛ, yɛn asetena mu no obuo hia ma nkɔsoɔ 

ne tumidie. Sɛdeɛ wɔka sɛ yɛn hyɛ obi sɛ ɔmmu ne panin anaa onipa bi, na mmom sɛ wopɛ 

sɛ obi bu wo a wo nso bu saa nipa no ɔsua anaa sɛ wanyini sene wo. Na sɛ woyɛ saa a berɛ 

biara w’aani bɛgye wɔ w’asetena mu na ama nkɔsoɔ no fa kɛseɛ no ara aka kuro anaa ɔman 

a wo firi mu (Nana Duku, 01/01/2021). 

 

Nana Duku (01/01/2021) kyerɛ sɛbɛkorɔ abɔtire a wɔde ahosuo buruu, kɔkɔɔ, ne yɛlo asae 

de sika kɔkɔɔ aka ho mu sɛ ɔdɔ ne ahoɔden hia, naɛsanso kyerɛ tumi aɛboro owuo so. 

4.2.1g  Korɔbɔnkyɛ 

Korɔbɔnkyɛ yɛ ɛkyɛ bi a Ɔmanhene (anaa sɛ abirempɔn a Ɔmanhene soma wɔn ma wɔkɔ 

si n’anan mu wɔ dwumadie bi ase) de siesie wɔn ho kɔ adwabɔ ahodoɔ ase. Nana Ampofo 

(16/02/2021) kyerɛ sɛ, Korɔbɔnkyɛ wɔ aso mmienu a baako ware sene baako. Na wɔde 

kyerɛ sɛ kɔnkɔnsa nyɛ. Ԑno nti wɔka sɛ “aso korɔ due” de kyerɛ ɔmamfoɔ no sɛ sɛ wote 

asɛm wɔ ahemfie a yɛmfa nto yɛano ɛfiri sɛ, sɛ wɔkye wo a wɔbɛtwa w’aso baako afiri hɔ 

anaa sɛ wɔ bɛyɛ wo ayayawdeɛ bi a wompɛ. Korɔbɔnkyɛ wɔ ahodoɔ mmienu, deɛ wɔde kɔ 

ayie ne deɛ wɔde kɔ anigyeɛ dwabɔ ase. 

 

Yei nti obiara nyɛ ahwɛyie wɔ n’anamɔntuo biara mu na amfa no ankɔ to asɛm mu. Sɛ wo 

hunu biribi a fa w’ani hwɛ na mmom ɛmfa w’ano nka na ɛde asɛm bɛbrɛ wo daakyi bi. 

Mpo sɛ wo nua bi na afom wo na anyɛ wo dɛ a kakyerɛ no na sɛ, kyɛwpa bi na ɛsɛ sɛ ɔpa 

wo a na wayɛ ma no afiri hɔ sene sɛ wo bɛbu w’ani agu so na daakyi bi wakɔ fa abɛsɛe mo 

ntam. Ԑba no saa ara ɛnyɛ kwan papa so (siesie no animanim yi ara na ɛmfiri hɔ, na onuadɔ 

na ɛyɛ). 

 

i) Anigyeɛ Korɔbɔnkyɛ 

Nnan Ampofo ne Nana Duku (21/12/2021) kyerɛɛ mu sɛ; Ɔsono a ɔsi korɔbɔnkyɛ so no 

kyerɛ sɛdeɛ Ɔmanhene si so fa wɔ diberɛ, tumi mu anaasɛ ahennie mu. Pitere yɛ adwene bi 

a ɔmemene nnepa de ba fie. Ԑbɛ “pitere memene adeɛ a, ɔmene ma ne wura” boa yi adinkra 

nsɛnkyerɛnne pitere nteaseɛ ba prɛko pɛ. Na ɛkyerɛ sɛ yɛte kuro mu a ɔhenepɔn bi di yɛn 

so yi deɛ sɛ yɛnya adepa bi de ba fie a, ɛso nhyira anaa anigyeɛ no ka kuro mu no nyinaa 

ne titire ne ɔhene no. Ԑno nti ɛsɛsɛ yɛbɔ yɛn bra yie na ama yɛde nnepa aba fie.  

 

Gye Nyame nsɛnkyerɛnne nso kyerɛ sɛ, Onyankopɔn na ɔtumi yɛ adeɛ nyinaa na ahemfo 

no ne kuromma no nyinaa hia no wɔ wɔn asetena mu, esiane sɛ ahemfo no na wɔbu man 

nti wɔn na kuromma no dan wɔn, ɛna wɔne kuromma no nyinaa nso dan Onyankopɔn. 

Wɔhyɛ korɔbɔnkyɛ yi deɛ kyerɛ tumidie ne anidasoɔ a wɔwɔ wɔ Onyankopɔn ne wɔn 

kuromma mu.  

 

Mpɛn pii no korɔbɔnkyɛ a wɔhyɛ no anigyeɛ berɛ de kɔ dwabɔ ase no wɔde sika kɔkɔɔ na 

ɛyɛ adinkra nsɛnkyerɛnne ahodoɔ no bobɔ ho. Wɔde sikakɔkɔɔ na ɛsae ɛfiri sɛ, sɛ wonyɛ 

ɔhenepɔn anaa ɔhene a wakonnwa no ho no sikakɔkɔɔ anaa agudie wɔ ho a wontumi mfa 

nni dwuma. Afei nso korɔbɔnkyɛ yi bɔ ahemfo yi ti ho ban firi akwanhyia ahodoɔ a ɛbɛtumi 

de ɛdɛmdie abrɛ saa ahemfo yi, esiane sɛ deɛ wɔde yɛ ɛkyɛ no sɛ kora no, ɛyɛ den sɛ ɛbɛ 

sɛe mprempren yi sɛ biribi bɔ so a. Ԑkyɛ yi kyerɛ ahobanbɔ, ahwɛyie, ne anonareka toɔ wɔ 

asetena mu. Nkɔmmɔ hwea nyɛ mma ɔdasani asetena.  

 

Nana Ampofo (21/12/2021) kyerɛ mu sɛ, anigyeɛ korɔbɔkyɛ a wɔde ahosuo tuntum ne sika 

kɔkɔɔ ayɛ no kyerɛ ɔhene no ahonya, ahoɔden ne diberɛ aɛwɔ soro. 

Mfoni 1gi: Anigyeɛ korɔbɔnkyɛ (Menyaa mfoni yi firii Kumase Manhyia ahemfo 

afadeɛ sotɔɔ hɔ) 

 

ii)  Ayie korɔbɔnkyɛ 

 

 

 

 

 

 

 

Mfoni 1gii: Ayie Korɔbɔnkyɛ (Menyaa mfoni yi firii Kumase Manhyia ahemfo 

afadeɛ sotɔɔ hɔ) 

Ahemfo (21/12/2021) yi kyerɛ sɛ, ayie korɔbɔnkyɛ no Ɔmanhene hyɛ no ayie berɛ anaasɛ 

anibrɛ berɛ de kyerɛ ɔyaw a wɔnam mu. Wɔde nsɛnkyerɛnne bi te sɛ, akɔkono, aya, 

akofena, etuo ne sekan, abɛ bɛtem na wɔde kyerɛ ɔyaw ne anibere a wɔwɔ mu saa berɛ no. 

Akɔkono se; ɔde bɔkɔbɔkɔ bɛkɔ akɔduru, a ɛkyerɛ sɛ saa ɔhene no ani abere anaa nso sɛ 

ɔwɔwɔ ɔyaw mu deɛ nanso nkakrankakra ɔbɛdi yaw no so nkunim anaasɛ ɔbɛfiri mu.  

 

Wɔ ayie korɔbɔnkyɛ a wɔde aya ato so no kyerɛ sɛ, deɛ asɛm ato no no bɛtumi agyina ɔhaw 

no nyinaa ano wɔberɛ a ɔmmɔ hu. Yei nti na yɛn mpanimfoɔ ka wɔn asɛm bi sɛ, deɛ ɔda 

fam no nsuro ahweaseɛ, ɛno nti deɛ ɛyɛ no sɛ ɔgyina hɔ no, ɔnhwɛ yie na w’anhwe ase. 

Ԑfiri sɛ deɛ wagyare awie no nhia agyareɛ (Nana Duku, 21/12/2021). 

 

Nana Duku (12/01/2021) kyerɛ etuo ne sekan no mu sɛ ɔhene no redi yaw, ɛno nti ɔmpɛ 

nantini twitwa biara anaasɛ ɛmma obi mfa ntokwa nhyia no saa berɛ no ɛfiri sɛ, wayɛ krado 

na wode hyia no a ɔde bɛbɔ so. Afei nso abɛ wɔ mfasodeɛ pii wɔ nipa asetena, nanso abɛ 

bɛtem no sɛ woretutu na wanyɛ ahwɛyie na ɛwɔ wo a wote nka sɛ ɛyɛya pa ara (ɛkyerɛ sɛ 

ɔhene no yɛden). Ԑno nti ɛmfa wo haw mmɛ fɔre no na ɔnya wo a ɔrennyae wo koraa, 

esiane sɛ n’ani abere sɛ korɔdɔn anaa nso sɛ n’ani asɔ kɔɔ sɛ mogya nti yɛ ahwɛyie. 

 

Nana Ampofo (12/01/2021) kyerɛ ayie korɔbɔnkyɛ a etuo, sekan, abɛ bɛtem, ne aya redi 

ahim wɔ ho yi kyerɛ ahemfo nkaeɛ ne kuromma no sɛ, ɛwɔ mu sɛ ani bere a ɛnsɔ gya nanso 

ɛnyɛ berɛ biara na ɛsɛ sɛ yɛde yɛn nsɛmmɔne kɔ afoforɔ so, ɛfiri sɛ berɛ papa wɔ hɔ na berɛ 

bɔne nso wɔ hɔ, ɛno nti yɛnyɛ ahwɛyie. Na yɛnhunu berɛ a obi hia yɛn mmoa ɛna berɛ a 

mmoa no nhia, na ɛde asomdwoeɛ aba yɛ ne yɛn hofoɔ ntam. Ԑna ahosuo tuntum no nso 

kyerɛ awerɛhoɔ a saa ɔhene no wɔ mu anaa ɔhene no ahoɔden. 

 

4.2.2 Abirempɔnhene abɔtire 

Sɛ yɛ hwɛ Asante ahennie mu yie a, berɛ a ɛsɛsɛ Ɔmanhene kɔ dwumadie bi ase na ɔhwɛ 

hunu sɛ ɔrentumi nkɔ a, ɔsoma n’abirempɔnhene anaa nso sɛ ɔmanhene ma no kɔ si n’anan 

mu wɔ saa dwumadie no ase te sɛ ɔno ankasa.  

 

Nana Duku (21/01/2021) kyerɛ sɛ, ne saa nti ɛma saa ahemfo yi tumi siesie wɔn ho te sɛ 

Ɔmanhene sɛdeɛ ɛbɛyɛ na afoforɔ mmu wɔn abomfia, ɛfiri sɛ Ɔmanhene yɛ ɔhene kɛseɛ. 

Ԑnam so ma ɔmanhene ne abirempɔnhene tumi de abɔtire ahodoɔ bi a Ɔmanhene de siesie 

ne ho siesie wɔn ho na mmom ɛnyɛ berɛ a wɔrekɔhyia Ɔmanhene anaa berɛ a wɔre kɔ 

manhyia. Abɔtire a abirempɔn hene de siesie wɔn ho no bi ne; 

 

4.2.2a Nsoroma ne Ɔsrane 

Abirempɔnhene abɔtire ɔsrane ne nsoroma yɛ adinkra nsɛnkyerɛnne bi a ɛgyina hɔ ma 

ɛhann na asomdwoeɛ. Nana Ampofo ne Nana Duku (21/01/2021) kyerɛɛ mu sɛ, saa adinkra 

nsɛnkyerɛnne a ɛwɔ abɔtire yi mu kyerɛ koroyɛ ne nkabom. 

Na ɔtoaa so kaa sɛ, sɛdeɛ Akanfoɔ bu bɛ bi sɛ; “praeɛ wɔ hɔ yi wo yi baako a ɛbu, na woka 

bɔ mu a ɛmmu” de kyerɛ koroyɛ ne nkabom, saa ara nso na sɛ nsoromma ne ɔsrane kabom 

a ɛde hann mapa ne anigyeɛ na ɛba asetena mu. Ԑno nti asetena yi mu ahemfo no ne wɔn 

mpanimfoɔ ne ɔmanfoɔ no titirew hia nkabom ne koroyɛ wɔ wɔn asetena mu sɛdeɛ ɛbɛyɛ 

na wɔn kuro no bɛtumi atu mpɔn.  

 

Nana Ampofo (12/01/2021). Akanfoɔ bu bɛ bi sɛ; sɛ ɛfa ne fa nka na ɛnkyerɛ sɛ 

abɔntensofoɔ mmɛ fa nkɔ, na mmom ɛfa ne fa ka bɔ mu a na ɛyɛ. Yei nti nsoromma ne 

ɔsrane ka bɔ mu ma ɔdasani ɛhan wɔ asetena mu. Saa ara nso na ahemfo no hia kuromma 

no wɔ wɔn asetena mu sɛdeɛ nkuromma no hia ahemfo no banbɔ, afutuo, atenetene anaa 

akwankyerɛ na aboa ama wɔn kuro anaa ɔman no atumi atu mpɔn na aboa wɔn asetena. 

Esiane sɛ, sɛ kuro anaa ɔman no tu mpɔn a na emufoɔ no nso bɛnya wɔn asomdwoeɛ adi 

dwuma ahodoɔ a ɛsɛ sɛ wɔnya kwan di na aboa wɔ ne wɔn abusua. Na ahosuo ahabammono 

ne sika kɔkɔɔ no kyerɛ sɛdeɛ ɔhene no ahennie ayɛfɛ. 

Mfoni 2a:  Nsoromma ne Ɔsrane abɔtire kyerɛ koroyɛ ne nkabom (Menyaa mfoni yi 

firii Kumase Manhyia ahemfo afadeɛ sotɔɔ hɔ) 

 

4.2.2b  Gye Nyame ne Aya abɔtire (Abirempɔn) 

 

 

 

 

 

 

Mfoni 2b: Abirempɔn Aya ne Gye Nyame abɔtire kyerɛ sɛ abrabɔ di adaneadane 

(Menyaa mfoni yi firii Kumase Manhyia ahemfo afadeɛ sotɔɔ hɔ) 

Nana Ampofo (21/01/2021) kyerɛ sɛ, sɛ yɛ hwɛ Abirempɔn abɔtire a Gye Nyame 

nsɛnkyerɛnne wɔ mu no a ɛkyerɛ sɛ Nyame na ɔyɛ adeɛ nyinaa. Wɔde Gye Nyame yɛ 

abɔtire yi de kyerɛ sɛdeɛ Nyankopɔn tumi si so fa, na nnipa ntumi nkwati no nyɛ biribi ne 

titire ne ahemfo no (ɛno nti ahemfo nketewa no ɛsɛsɛ wɔde obuo ne nidie ma wɔn ahemfo 

mpanimfoɔ no na aboa ama watumi adi wɔn kuro ahodoɔ no so yie wɔ berɛ a wɔnya asɛm 

bɔne biara).  

 

Onyankopɔn na ɔtumi yɛ adeɛ nyinaa na ahemfo no hia no wɔ wɔn asetena mu, esiane sɛ 

wɔn na wɔbu man na wɔn kuromma dan wɔn. Aya nsɛnkyerɛnne kyerɛ sɛdeɛ ahemfo no 

bɛtumi agyina wɔn nan so berɛ biara esiane sɛ abrabɔ nyɛ tɔɔtee. Ɔhaw deɛ yɛyɛ nipa nko 

ara deɛ ɛbɛba yɛabrabɔ mu, ɛna ɔbra di adaneadane ɛno nti berebɔne bɛba. Na ɛsɛsɛ wɔtumi 

gyina ano te sɛ aya dua no, sɛdeɛ ɛbɛyɛ a wɔbɛtumi de atu afoforɔ fo nkanka ne wɔn 

kuromma, na aboa ama kuro no agyina ne nan so na adi ne ho so nso aka ho (Nana Ampofo, 

21/01/2021). 

 

4.2.2d  Abirempɔnhene abɔtire a mmusuyideɛ, gye Nyame, bi nka bi, huruiɛ   

 ne akyekyedeɛ wɔ mu 

Nana Amoah (10/01/2021), kyerɛ sɛ, wɔ ɔmanhene ne abirempɔnhene abɔtire a ɛwɔ ha yi 

mu no, mmusuyideɛ yɛ nsɛnkyerɛnne bi a wɔde to ahemfo no kyɛ mu de kyerɛ sɛ nnoɔma 

bi wɔ hɔ a Nyankopɔn fa so de yi nnoɔma bɔne firi yɛn akwan mu de nnoɔma papa ba 

yɛabrabɔ mu, ma yɛdi yie. Gye Nyame ahyɛnsodeɛ no nso de foa so kyerɛ sɛ Onyankopɔn 

nko ara na otumi adeɛ nyinaa yɛ wɔ onipa asetena mu.  

Nana Amoah (10/01/2021) toa so sɛ, bi nka bi (obi nkaa bi a, obi nso nka obi) nsɛnkyerɛnne 

kyerɛ asomdwoeɛ ne koroyɛ wɔ abrabɔ mu, ɛfiri sɛ, sɛ obi ankɔ ka onipa foforɔ a saa nipa 

no nso nka no. Huruiɛ si akyekyedeɛ akyi kwa kyerɛ sɛ biribi ara ɛbɛsi no abotare ne obuo 

na ɛtumi boa ma biribiara da din. Ԑno nti obi ntumi ne ne hene ntwe asɛm mu nkɔ si sɛ 

onipa korɔ no bɛdi nim, ɛfiri sɛ ɔyɛ dɛn koraa ɔhyɛ ɔhene no ase. Saa ara nso na ɔhene 

ketewa bi ntumi ne ne henempɔn ntwe asɛm mu pii anaa abɔfra ntumi ne n’agya ntwe asɛm, 

ɛfiri sɛ ɛnkyerɛ obuo.  

 

Ԑkyɛ yi kyerɛ abotare, asomdwoeɛ ne obuo wɔ kuro bi mu anaa ɔman mu. Ԑnsɛ sɛ obi yɛ 

obi bɔne. Ԑno nti sɛ yɛyɛ nnipa baako na yɛka kasa korɔ yi deɛ ɛnsɛ sɛ yɛtiatia yɛnua 

n’antini, sɛdeɛ ɛbɛ boa ama onuadɔ atumi atena yɛ ntɛ berɛ biara. Ԑno nti na Akanfoɔ ka 

wɔasɛm bi sɛ, hwɛ m’akyiri ma me no nti na atwe mmienu nam. Wɔka saa de kyerɛ deɛ 

ɛkyɛ yi reka no sɛ, ɛsɛ sɛ yɛ ne obiara tena asomdwoeɛ ne nokorɛ mu na aboa Asanteman 

kankɔ (Nana Amoah, 10/01/2021).  

Mfoni 2d: Mmusuyideɛ, Gye Nyame, bi nka bi, huruiɛ ne akyekyedeɛ (Menyaa 

mfoni yi wɔ nhwehwɛmubea hɔ) 

 

4.2.2e  Abirempɔnhene abɔtire a Dɛnkyɛm ne Nsoromma wɔ mu 

Sɛ yɛhwɛ saa abɔtire yi mu a, dɛnkyɛm no gyina hɔ ma ahoɔden ne akokoduro, ɛna 

nsoromma no nso gyina hɔ ma ɛhan wɔ wiase. Yei nti abɔtire yi mu no, dɛnkyɛm 

nsɛnkyerɛnne no kyerɛ sɛ, deɛ ɛbɛsi biara no ɔhene no anaa nnipa no nnyina ano wɔ abrabɔ 

mu na wɔnko nni nkunim dabiara (Nana Amoah, 10/01/2021).  

 

Nsoromma kyerɛ ɛhan wɔ asetena mu. Ԑno nti nsɛnkyerɛnne yi mmienu boa ma ahemfo a 

wɔde abɔtire no siesie wɔn ho ne nnipa a wɔhunu abɔtire no hunu sɛ, ɛmfa ho ne deɛ ɛbɛsi 

biara no ɛsɛsɛ wɔtumi gyina na awieeɛ no ɛhann a ɛyɛ nkunimdie mu no bɛba.  Abɔtire yi 

senti anaa botaeɛ kɛse pa ara ne sɛ, ɔhene ne kuromma no nyinaa mmɔ wɔn ho mmɔden na 

wɔnni nokorɛ, na wɔnko nkoden na ama wɔn asetena papa (Nana Amoah, 10/01/2021).  

Ԑno nti na Akanfoɔ ka sɛ, “abɔfra hunu ne nsa hohoro a ɔne mpanimfoɔ na ɛto nsa didi”, 

ɛna deɛ ɔpotɔ ma no fe no nso nkyiri sɛ ɔde bom. Nsuo a ɔdɔ wo no na ɔkyerɛ wo 

n’akyiwadeɛ enti a adwenemu fann hia wɔ nnipa asetena mu (Nana Amoah, 12/01/2021). 

 

 

 

 

 

 

 

Mfoni 2e: Dɛnkyɛm ne Nsoromma (Menyaa mfoni yi wɔ nhwehwɛmubea hɔ) 

 

4.2.2ɛ  Mfofo ne Nkwantanan abɔtire (Abirempɔn abɔtire) 

 

 

 

 

Mfoni 2ɛ: Mfofo ne nkwantanan abɔtire kyerɛ sɛ anibrɛ ne ahoɔyaa nyɛ 

 (Menyaa mfoni yi wɔ nhwehwɛmubea hɔ) 

Ahemfo yi kyerɛ sɛ abɔtire yi mu no, wɔde nkwantanan nsɛnkyerɛnne no kyerɛ sɛ yɛ wɔ 

akwan ahodoɔ pii a yɛfa so yɛ adeɛ wɔ abrabɔ mu. Ԑno nti biribi ɛresɛe no na ne yie mu a 

ɛfiri sɛ, ebi a na ɛnyɛ saa na ɛsɛsɛ wo yɛ no. Mfofo nsɛnkyerɛnne kyerɛ wɔn a wɔhunu 

abɔtire no sɛ, wɔn ani nsɔ deɛ wɔwɔ. Ԑna ahemfo no nso ani nsɔ diberɛ biara wɔwɔ wɔ 

asetena mu. Yei kyerɛ sɛ deɛ obi yɔɔi a ɛsii no yie no nkyerɛ sɛ, sɛ won so wo yɛ adekorɔ 

no ara ɛbɛsi wo yie (Nana Amoah, 10/01/2021). 

 

Ne nyinaa mu deɛ abɔtire yi reda no adi ne sɛ abrabɔ mu nnipa ahodoɔ pii na ɛwɔ hɔ saa 

ara nso na akwan pii wɔ hɔ a yɛfa so yɛ adeɛ, nanso ne nyinaa mu no ɛnsɛ sɛ yɛpere yɛn ho 

bu atɛn. Na mmom yɛnto yɛn bo ase na yɛanyɛ mfomsoɔ wɔ asetena mu, na asetena te sɛ 

ɛhyɛn a ɛretwam, dabiara yɛhyia nnipa foforɔ ka wɔn a yɛnim wɔn dada no nyinaa. Yei nti 

atena yie hia ma onipa asetena sene biribiara (Nana Amoah, 10/01/2021). 

 

4.2.3 Odikuro abɔtire ahodoɔ   

Odikuro yɛ ɔhene ketewa a wɔhwɛ kuro nketewa no so. Ne saa nti afadeɛ a wɔde siesie 

wɔn ho no nnɔɔso te sɛ ahemfo akɛseɛ no. Odikuro afadeɛ no bi ne; 

Sɛbɛ 

Sɛbɛ yɛ adeɛ bi ɛnna wɔ kwa, ɛfiri sɛ wɔhyɛda na wɔnwene saa adekorɔ no ma no yɛ fɛ 

na wɔde adi wɔn dwuma ahodoɔ.   

 

3a)  Sɛbɛkyɛ 

Sɛbɛkyɛ yɛ ɛkyɛ bi a wɔde ntoma ayɛ na wɔde sɛbɛnwoma abobɔ mu, na ahemfo no tae de 

kɔ ayie ase de kyerɛ anibere (wɔtumi hyɛ no ayie berɛ). Kane no wɔde nnuro hyɛ mu de bɔ 

wɔn ho ban nanso Ԑnnɛ yi deɛ dodoɔ no ara nnuro nnim (Nana Amoah, 10/01/2021). 

 

 

 

 

 

 

 

Mfoni 3a: Sɛbɛkyɛ (Menyaa mfoni yi wɔ nhwehwɛmubea hɔ) 

 

University of Education,Winneba http://ir.uew.edu.gh



79 
 

4.2.4 Kɔmmudeɛ/ Ayaneɛ 

Asante ahemfo kɔmudeɛ gu ahodoɔ a dodoɔ no ara yɛ agudie, ɛna ebi nso wɔ hɔ a wɔde 

nhoma na ɛyɛ. Ԑha yi ahemfo akɛseɛ (Ɔmanhene abrempɔn) na wɔde adaaboɔ to wɔn kɔn 

mu na wɔde wansenkawa nso abɔ wɔn kɔn mu ɛde kɔ wɔabatiri no. Adaaboɔ no mu no yɛ 

wɔ ketewa, deɛ ɛda ntɛm, ne kɛseɛ a ɛwɔ mu no.  

 

Wansenkawa no wɔwɔ deɛ ɛfa sikakɔkɔɔ ahosuo ɛna deɛ ɛfa dwetɛ ahosuo (silver). 

Adaaboɔ no ebi yɛ sikakɔkɔɔ nko ara, ɛna ebi nso wɔ hɔ a wɔde ntoma asa so wɔ ne kɔn 

no. Wɔde nsɛnkyerɛnne ahodoɔ bi te sɛ, etuo ne sekan, akokɔnan, afena, mmusuyideɛ, 

sankɔfa, ne aya. Ԑboa ma ahemfo no kɔmmu yɛfɛ ma wɔn ahosiesie no da nso. Afei 

nsoɛkyerɛ tumidie. 

 

4.2.4a  Adaaboɔ a ɛdi kan (Abirempɔnhene adaaboɔ) 

Saa adaaboɔ a ne mfoni wɔ ɛsoro ha yi yɛ ketewa a abirempɔn na wɔde siesie wɔn ho, na 

wɔde Gye Nyame ahyɛnsodeɛ na ato so. Wɔde Gye Nyame nsɛnkyerɛnne na kyerɛ sɛ 

abrabɔ yi mu Onyankopɔn nko ara na otumi adeɛ nyinaa yɛ wɔ asetena mu, na ɔno na ɔhene 

no dan no. Ԑna ɛsanso kyerɛ afoforɔ a wɔhunu saa adaaboɔ no sɛ wɔmfa wɔn ho nto 

Awurade so na ɔtumi yɛ biribiara. Onipa bɛtumi adi wo nhwammɔ wɔ abrabɔ mu gye sɛ 

Onyankopɔn nko ara na Ɔnni hwammɔ wɔ asetena yi mu. Adaaboɔ yi kyerɛ tumi a ɔhene 

no wɔ. 

Mfoni 4a:  Abirempɔnhene (Menyaa mfoni yi firii Kumase Manhyia ahemfo afadeɛ 

sotɔɔ hɔ) 

 

4.2.4b Ɔmanhene adaaboɔ 

 

 

 

 

 

 

 

Mfoni 4b: Ɔmanhene adaaboɔ (Menyaa mfoni yi wɔ nhwehwɛmubea hɔ)  

Ahemfoɔ akɛseɛ mmiɛnsa (21/01/2021) yi, katoo so sɛ, Ɔmanhene adaaboɔ no ne deɛ ɛdi 

kɛseɛ no akyi na ɛda ketewa no ne kɛseɛ no ntam. Ԑno nso wɔde sikakɔkɔɔ nko ara na ayɛ, 

na wɔde dɛnkyɛm ahyɛnso ato so. Deɛ ɛwɔ ɛsoro ha yi wɔde dɛnkyɛm nsɛnkyerɛnne na ato 

so de kyerɛ ahoɔden ne akokoɔduro a ɔtumi de gyina berɛ biara mpo sɛ ɔhaw koraa ɔtumi 

gyina sɔ ano.  

 

Ԑno nti wɔka sɛ “dɛnkyɛm da nsuo mu, nanso ɔhome mframa”, de kyerɛ sɛ, deɛ ɛbɛsi biara 

no ɔde akokoduro sɔ mu prɛko pɛ si ano. Esiane sɛ Ɔmanhene yɛ ɔhene bi a ɔhia akokoduro 

ne akoma a emu yɛ fann na ɔde asom ne manfoɔ yie. 

 

4.2.4d  Ɔmanhene adaaboɔ  

Adaaboɔ a ɛtɔ so mmiɛnsa a ne mfoni no da ɛsoro ha no yɛ adaaboɔ kɛseɛ no bi a Ɔmanhene 

de siesie ne ho de kyerɛ ne kɛseyɛ ne tumi a ɔwɔ. Na nhwɛsoɔ a ɛda soro ha yi deɛ wɔde 

akyekyedeɛ, nwa, ne etuo ahyɛnso na ato so de kyerɛ asomdwoeɛ ne ntoboaseɛ. 

Akyekyedeɛ de bɔkɔbɔkɔ bɛkɔ akɔ duru baabi a ɔrekɔ, na ɔyɛ aboa bi a, ɔnyɛ basabasa wɔ 

nwuram.  

 

Saa ara nso na nwa nso da din wɔ nwuram, ɛna wɔmfa tuo nkum wɔn baanu no mu biara, 

ɛno nti na wɔbu bɛ bi sɛ “ɛkaa nwa ne akyekyedeɛ nko ara, anka etuo nto wɔ wuram da” 

de kyerɛ sɛdeɛ saa mmoa mmienu yi te. Yei nti Ɔmanhene de saa adaaboɔ yi siesie ne ho 

de kyerɛ n’ahemfo nketewa no sɛ wɔ abrabɔ anaa amammuo mu no yɛmfa menim menim 

ne kokotii nni ɔman anim ɛno nti berɛ biara wɔmfa boasetɔ ne koroyɛ nni ɔman anaa nkuro 

no anim.  

 

 

 

 

 

 

Mfoni 4d: Adaaboɔ a ɛtɔ so mmiɛnsa (Menyaa mfoni yi wɔ nhwehwɛmubea hɔ) 

 

4.2.4e  Nwansenkawa 

 

 

 

 

 

 

Mfoni 4e: Nwansenkawa (Menyaa mfoni yi wɔ nhwehwɛmubea hɔ) 

Nana Amoah (10/03/2021) kyerɛ sɛ nwansenkawa yɛ kawa bi a ahemfo akɛseɛ (Ɔmanhene 

ne abirempɔn) na wɔde siesie wɔn ho ebi tumi de sikakɔkɔɔ deɛ nko ara na gu wɔn abatiri, 

ebinom nso tumi gu dwetɛ deɛ no nko ara, ɛna ebinom nso de sikakɔkɔɔ deɛ no ne dwetɛ 

deɛ no di afra wɔ wɔn ahosiesie mu. Sɛ wo hwɛ nwansenkawa a akoakoa, a ɛrekyerɛ sɛ 

abrabɔ te sɛ nkyimkyim na ɛdi adaneadane. Senti ne sɛ, wɔpɛ sɛ ahemfo ne kuromma no 

nyinaa hunu sɛ abrabɔ yi mu no berɛ papa bɛba, saa ara nso na berɛ bɔne nso wɔ hɔ, ɛno 

nti wɔnhyɛ no nso wɔ wɔn asetena mu. 

 

4.2.4ɛ   Kanta (Ɔmanhene ne Abirempɔn) 

Kanta yɛ akudie anaa lɛda ntoma kɔmmudeɛ a Ɔmanhene ne abrempɔn de to wɔn kɔn mu 

wɔ dwabɔ bi ase de kyerɛ sɛ saa dwumadie no si ɔhene korɔ no nan so. Nana Nyarko kyerɛɛ 

mu sɛ: Ɔhene ketewa bi bɛtumi de adi dwuma wɔ ne kuro mu berɛ a dwumadie bi rekɔ so 

de kyerɛ sɛ ɔyɛ onipa titire anaa ɔhenempɔn bi wɔ saa dwumadi no ase a n’animuonyam 

hia. Na mmom ɔhene ketewa bi ntumi nhyɛ nkɔ dwumadie a ahemfo akɛseɛ sene no wɔ aseɛ 

anaasɛ manhyia, esiane sɛ saa agudie yi kyerɛ tumi a saa ɔhene no wɔ beaeɛ hɔ. Ԑna 

Odikuro yɛ ɔhene ketewa no nti ɔrentumi nhyɛ (Nana Amoah, 10/03/2021). 

Mfoni 4ɛ: Agudie Kanta (Menyaa mfoni yi wɔ nhwehwɛmubea hɔ) 

 

 

4.2.4f  Sɛbɛhoma (Odikuro) 

 

 

 

 

 

 

Mfoni 4f:  Sɛbɛhoma a wɔde ntoma ahodoɔ ayɛ ama ɔdikuro (kɔkɔɔ, aboa nwoma, ntoma 

tuntum ne ahaban mono) (Menyaa mfoni yi wɔ nhwehwɛmubea hɔ) 

Nana Amoah (19/01/2021), kyerɛ sɛ, sɛbɛhoma yɛ adeɛ bi wahyɛda de nhoma anwene ma 

no yɛ fɛ a ahemfo de siesie wɔn ho kɔ dwabɔ ahodoɔ ase. Na ɛgu ahodoɔ, ebi wɔ hɔ a wɔde 

nhoma na ayɛ, ɛna ebi nso wɔ hɔ a wɔde ntoma na anwene no kamakama. Ahemfo akɛseɛ 

ne nketewa nyinaa tumi de sɛbɛhoma siesie wɔn ho nanso, esiane sɛ odikuro yɛ ɔhene 

ketewa bi a ɔhwɛ akyire no nti ɛma afadeɛ ɔde siesie ne ho no mu fa kɛseɛ no ara ne 

sɛbɛhoma abɔtire, kɔnmudeɛ ne sɛbɛhoma nsa kawa a wɔde gu wɔn nsa kɔ dwumadie 

ahodoɔ ase. Emu bi na ɛwɔ aseɛ ha no. 

 

4.2.4g Ayie Sɛbɛhoma 

Saa lɛda sɛbɛhoma yi wɔde di dwuma berɛ a asɛm yaw bi asi, ayie anaa sɛ berɛ a wɔresi 

ɔhene foforɔ bi wɔ kuro bi mu de kyerɛ anibrɛ. Ahemfo mmiɛnsa (10/01/2021), yi kyerɛɛ 

mu sɛ, ɛtɔ dabi a ahemfo akɛseɛ mpo de saa sɛbɛhoma yi ne kanta lɛda deɛ no na ɛdi dwuma 

ma nsonsonoeɛ ba wɔn ne adikuro no ntɛm wɔ aniberɛ berɛ mu.  

Mfoni 4g: Ayie Sɛbɛhoma a wɔde nhoma anwene (Menyaa mfoni yi wɔ 

nhwehwɛmubea hɔ) 

 

 

 

 

 

 

 

 

 

 

 

Mfoni 4h: Odikuro anigyeɛ Sɛbɛhoma a wɔde ntoma ahodoɔ anwene (Menyaa mfoni yi 

wɔ nhwehwɛmubea hɔ) 

Deɛ ɛtɔ so mmienu no nso wɔbɔ no anigyeɛ berɛ, na wɔde ntoma ayɛ. Esiane sɛ ɛyɛ anigyeɛ 

sɛbɛhoma no nti wɔde ntoma ahosuo ahodoɔ a ɛyɛfɛ na asaesae ayɛ saa ayaneɛ yi dekyerɛ 

sɛ, anigyeɛ hia wɔ ɔdasani asetena mu pa ara, nti ɔmamma no mfa koroyɛ ne boasetɔ nyɛ 

wɔn adeɛ nyinaa na wɔbɛdi nkunim (Nana Amoah, 10/01/2021). 

 

4.2.5 Agudie ahodoɔ a Asante Ahemfo de gu wɔn nsa/ Nsa Kawa 

Nana Duku ne Nana Amoah (21/01/2021) kyerɛɛ mu sɛ; wɔ Asante ahemfo ahosiesie mu 

no, wɔwɔ agudeɛ ahodoɔ ne sɛbɛhoma a wanwene no kama a wɔde gu wɔn nsa ma wɔn 

ahosiesie no di mu. Na wɔwɔ deɛ wɔde gu wɔn abasa a wɔfrɛ no dɔnkyɔn, ne deɛ wɔde gu 

ba wɔn nsapɔso. Asante ahemfo gu wɔn nsa nifa ne benkum nyinaa kawa, ɛno nti wɔwɔ 

benkum kawa ne nifa kawa. Nanso wɔ siesie wɔn nsa nifa no kyɛn benkum no ɛfiri sɛ, nifa 

no na wɔde gye nkyea sanso de kyerɛ. Ԑnam ntoma a wɔfura no benkum so no nti, ntoma 

no kata nsa benkum no fa pii, ɛno nti sɛ wɔsiesie ɛno so beberee a ntoma no bɛkata so. 

 

4.2.5 Dɔnkyɔn 

Nana Duku (21/01/2021) kyerɛ sɛ, dɔnkyɔn yɛ ayɛneɛ a Ɔmanhene ne ahemfo abirempɔn 

de gu wɔn nsa.  Dɔnkyɔn ahodoɔ no bi ne, kuntumas, ɛfa ne fa, asansantoɔ, burodua, ne 

akɔnfɛm ti korɔ. Otumfoɔ nko ara na ɔtumi de dɔnkyɔn nnan gu ne nsa, ɛna abirempɔn 

nkaeɛ no nso tumi gu mmienu bom. Wɔde dɔnkyɔn siesie wɔn ho de kyerɛ tumidie ne 

diberɛ wɔ Asante ahennie mu, ɛfiri sɛ wɔde sika kɔkɔɔ na ayɛ no fɛfɛɛfɛ. Afei nso dɔnkyɔn 

yɛ afadeɛ bi a wɔhyɛ kɔ anigyeɛ dwabɔ ase de siesie wɔn nsakɔn. Na mpɛn pii no, ahenpɔn 

no de dɔnkyɔn ne naasenaase anaa abirempɔ naase na siesie wɔn ho ma no yi wɔn nsakɔn 

ne wɔn nankɔn mu fɛ pue. Ahosuo aɛyɛ kente ntoma ahabammono, yɛlo, kɔkɔɔ, ne sika 

kɔkɔɔ na wɔde yɛ dɔnkyɔn de kyerɛ tumidie, ahonya ne asetenapa wɔ ɔhene no abrabɔ mu. 

 

4.2.5a  Kuntumas Dɔnkyɔn (Ɔmanhene ne Abirempɔn hene) 

Nana Amoah (21/01/2021), kyerɛɛ mu sɛ; kuntumas kyerɛ sɛ ɛmmerɛ m’ase (ɛmmerɛ 

m’ahinnie anaa me tumi ase), ɛfiri sɛ ɛnyɛ biribiara na wo bɛtumi de akɔ ɔhenepɔn anim. 

Na ɛyɛ dɔnkyɔn bi a ɛho yɛ den sɛ ɔhene bi benya anaa sɛ wobɛhunu (ɛfiri sɛ, ɛyɛ tete 

dɔnkyɔn bi wɔnni ho agorɔ koraa). Ԑnyɛ baabiara na ahemfo akɛseɛ yi tumi hyɛ kɔ gye sɛ 

Ɔmanhene. 

 

Saa tete dɔnkyɔn kuntumas yi bɔ ahemfo nkaeɛ ne kuromma anna nnipa a atwa saa ɔhene 

no ho ahyia ne sɛ, wɔmfa adwene mu fann, ɔdɔ ne ahobraseɛ nnante wɔ abrabɔ mu na 

ɛbɛboa ama watu mpɔ.  

Na wɔfiti prɛkopɛ pɔ wɔn se a mogya na wɔ bɛhunu, saa ara nso na wantoto wɔn nnoɔma 

yie a ɛbɛkɔ atia wɔn. Ԑno nto ɛnsɛ obi bɛdwene kwati kwan so sɛ ɔreyi ne nua ase atwedeɛ 

da. Mpanin se; worewe ɔfoɔ nsa a na w’ahwɛ wo deɛ.  

Mfoni 5a: Kuntumas (Menyaa mfoni yi firii Kumase Manhyia ahemfo afadeɛ sotɔɔ 

hɔ) 

  

4.2.5b  Akɔnfɛm ti korɔ dɔnkyɔn (Ɔmanhene ne abirempɔn) 

 

 

 

 

 

 

Mfoni 5b: Akɔnfɛm ti korɔ dɔnkyɔn (Menyaa mfoni yi wɔ nhwehwɛmubea hɔ) 

Akɔmfɛm ti korɔ yɛ dɔnkyɔn bi a ɛkyerɛ anidie a ɛsɛ sɛ ahemfo nketewa de ma wɔn ahemfo 

akɛseɛ (Nana Ampofo, 21/01/2021). Ahemfo a ɛtumi hyɛ saa dɔnkyɔn yi ne Ɔmanhene, ne 

abirempɔn. Ԑyɛ dɔnkyɔn bi a ɛkyerɛ sɛdeɛ saa ɔhene no yɛnni ne ho agorɔ anaa wɔntoto no 

ase (ɔhene ne ho yɛhu). Nsɛnkyerɛnne no ayɛ te sɛ akɔnfɛm ati kɔn na ɛnya wo a ɛbɛ wɔ 

wo anaa ɛbɛ pira wo, ɛfiri sɛ ano yɛnam. Ԑkyerɛ anidahɔ ne ahwɛyie. 

 

4.2.6a Ɔmanhene ne Abirempɔn asinadeɛ, nifa ne benkum kawa 

Nana Ampofo (21/01/2021), kyerɛ sɛ, asinadeɛ yɛ ahemfo no sika ayaneɛ bi a wɔde ahoma 

fitaa na ɛsina de kyerɛ nkunimdie wɔ ahennie mu. Ɔmanhene anaa abirempɔn nifa ne 

benkum kawa ahodoɔ a asinadeɛ ka ho no boa ma ahemfo akɛseɛ no nsa hyerɛn ma obi a 

ɔwɔ akyire koraa hunu sɛ saa ɔhene no yɛ ɔhene kɛseɛ na ɔte sika akonwa so, ɛno nti yɛmmu 

n’animtia anaa yɛnni ne ho agorɔ. Afei nso Ɔmanhene anaa Ɔhenepɔ nko ara na ɔtumi de 

sika benkum ne nifa kawa no mmienu mmienu kaboom ma no nan siesie ne nsa so. 

Abirempɔn hene deɛ ɔde nifa deɛ baako ne benkum nso deɛ baako na siesie ne nsa so (ɛfiri 

sɛ ahemfo kyiniiɛ, ebi didi ebi akyi).  

Mfoni 6a Nifa ne benkum kawa (Menyaa mfoni yi wɔ nhwehwɛmubea hɔ) 

 

4.2.6b  Sɛbɛhoma nsa kawa  

 

 

 

 

 

 

 

Mfoni 6b: Sɛbɛhoma kawa a Asante Ahemfo de kɔ dwumadie bi ase (Menyaa mfoni yi 

wɔ nhwehwɛmubea hɔ) 

Sɛbɛhoma kawa a Asante ahemfo (Odikuro) de gu wɔn nsa kɔ ayie ne anibrɛ dwumadie 

ahodoɔ ase. Wɔde ntoma anaasɛ nhoma na ayɛ. Wɔde kyerɛ anibrɛ ne akokoduro a saa 

ɔhene no wɔ. Na ahosuo kɔkɔɔ ne tuntum a wɔde yɛ sɛbɛhoma kawa yi kyerɛ kuro ne ɔhene 

no abakɔsɛm, akokoduro ne anibrɛ 

 

4.2.7 Asante Ahemfo kawa ahodoɔ a wɔde hyɛ wɔn Nsatea/ Mpɛtea 

Mpɛtea yɛ afadeɛ bi a wɔde hyɛ nsa tea num no. Asante ahemfo kawa ahodoɔ no deɛ wɔde 

sika kɔkɔɔ ne adinkra nsɛnkyerɛnne no na ɛyɛ dodoɔ no ara. Mpɛn pii no kawa dodoɔ no 

ara gyina abusua korɔ a saa ɔhene no firi mu ne n’akraboa. Ԑha yi kasa fa ahemfo ahodoɔ 

no ne mpɛtea ahodoɔ a wɔtumi de siesie wɔn ho. 

 

4.2.7a Ɔmanhene Mpɛtea ahodoɔ 

Nana Ampofo ne Nana Amoah (21/01/2021) kyerɛ sɛ, Ɔmanhene yɛ ɔhene kɛseɛ a ɔtumi 

de mpɛtea biara ɛkyerɛ Asante amammerɛ siesie ne ho kɔ dwumadie ahodoɔ ase (ayie, ne 

anigyeɛ dwabɔ ahodoɔ). Na mmom ahemfo nketewa no na wɔntumi mfa mpɛtea biara nni 

dwuma wɔ berɛ bi mu. Asante ahemfo mpɛtea ahodoɔ no wɔde sika kɔkɔɔ naɛy de kyerɛ 

diberɛ kɛseɛ, tumi, ne asetenapa a ɔhene no wɔ mu.  Ԑho nhwɛsoɔ no bi ne; 

4.2.7a  Nwa ne Etuo a ɛsi akyekyedeɛ so kawa (Ɔmanhene) 

Nananom (21/01/2021) kyerɛɛ mu sɛ, Ɔmanhene mpɛtea a wɔde akyekyedeɛ, etuo ne nwa 

asi so no gyina hɔ ma ahobraseɛ, asomdwoeɛ ne abotare. Ԑfiri sɛ, akyekyedeɛ ne nwa yɛ 

mmoa mmienu bi a wɔnyɛ basabasa na mpo yɛde nsa na ɛsesa wɔn na wɔmfa etuo na ekum 

wɔn. Ԑno nti na wɔbu bɛ bi sɛ, “ɛkaa akyekyedeɛ ne nwa nko ara anka etuo nto wɔ wuram”. 

Kawa no kyerɛ ahemfo ne kuro no mu nnipa sɛ, yɛyɛ nipa a yɛ wɔ kuro bi mu no suban 

ahodoɔ no ara na adi afra, nanso ne nyinaa mu no ntoboaseɛ ne ahobraseɛ hia pa ara.  

 

Akyekyedeɛ ne nwa de nkakrankakra bɛkɔ akɔ duru baabi a wɔrekɔ. Saa ara nso na ahemfo 

no mfa ntoboaseɛ ne adwenem kann nni wɔn kuro no so, na ama emu nipa nso de ɔdɔ ne 

ɔpɛpa asom wɔn. Kawa yi kyerɛ sɛ abrabɔ yi mu no ntoboaseɛ yɛ na ewie nkunimdie, na 

woyɛ no yie nso a w’anim bɛte, ɛfiri sɛ wo bɛnya dinpa, na din papa yɛ sene ahonyadeɛ wɔ 

asetena mu. Ewiase yi mu wo firi prɛko bua asɛm a, anhwɛ a na wayɛ mfomsoɔ, ɛno nti na 

akyekyedeɛ sɛ; “mede bɔkɔbɔkɔ bɛduru” de kyerɛ mfasoɔ a ɛwɔ abotare mu. 

Mfoni 7a: Nwa ne Etuo a ɛsi akyekyedeɛ so kawa a ɛkyerɛ abotare (Menyaa mfoni yi 

wɔ nhwehwɛmubea hɔ) 

 

4.2.7b  Ɔmanhene sebɔ kawa 

 

 

 

 

 

 

Mfoni 7b: Ɔsebɔ kawa a ɛkyerɛ ahoɔden ne akokoduro (Menyaa mfoni yi firii Kumase 

Manhyia ahemfo afadeɛ sotɔɔ hɔ) 

Ɔsebɔ nsɛnkyerɛnne a wɔde ayɛ kawa yi kyerɛ sɛ saa ɔhene no yɛ akokodurufoɔ. Afei nso 

n’ani ɛyɛden, ɛno nti yɛnni ne ho agorɔ, ɛfiri sɛ sɛ ɔnya wo a ɔmfa wo ho nkyɛ wo koraa. 

Ԑsanso kyerɛ sɛ ɔhene no yɛ kɛseɛ. na ɛbɔ ɔmanfoɔ kɔkɔ sɛ sɛ wɔfa wɔn afoforo afoforo a 

wɔmfa mfa n’afikyire anaa n’aboboano. 

 

Kawa yi bɔ ahemfo ne ɔmanfoɔ kɔkɔ sɛ, yɛmfa kukuku nyɛ adeɛ ɛmma no nyɛ yie. Ԑno 

nti ɛmfa ho ne nimdeɛ, nyansa anaa ahoɔden a wo wɔ no, fa boasetɔ yɛ w’adeɛ nyinaa. 

Asetena mu no, ɛduru berɛ bi a berɛ wo ho ase sua firi w’abadiakyirefoɔ hɔ, ɛmfa ho sɛ 

nipa korɔ no yɛ akwadaa anaa panyin na aboa w’anamɔntuo nyinaa. Na ntoboaseɛ wie 

nkunimdie. 

 

4.2.7d  Ɔmanhene Nsoromma kawa  

Ɔmanhene nsoromma kawa no kyerɛ anigyeɛ ne ɛhann wɔ abrabɔ mu. Ԑkyerɛ sɛ Ɔmanhene 

ne ɔman no hann na asomdwoeɛ a ɛhia ma ɔman no titire gyina ɔhene no so, ɛfiri sɛ ɔno ne 

ɔman no ti.  

Sɛ yɛhwɛ nsoromma kawa yi ho bɛ “kotoku sae borobe” a na ɛkyerɛ sɛ, ayɛ sɛ ɔyɛ nanso 

ɔnyɛ. Ԑno nti sɛdeɛ ɛbɛyɛ na obi nya ɔman no din bɔne anaa tirimuka nti ɛsɛsɛ ɔmanfoɔ no 

nso hunu wɔn ho sɛ wɔhyerɛn sɛ nsoromma nti wɔmmɔ abrabɔ pa. Na wɔde kyerɛ kuromma 

no sɛ, sɛdeɛ ahemfo no yɛ yɛhann no saa ara nso na kuromma no nso yɛ kuro no hann. Ԑfiri 

sɛ deɛ kuro ma no bɛyɛ biara no ɛka kuro mu no nyinaa, ne saa nti wɔnyɛ ahwɛyie wɔ wɔn 

asetena mu.  

Mfoni 7d: Nsoromma kawa (Menyaa mfoni yi wɔ nhwehwɛmubea hɔ)  

 

4.2.7e  Ɔmanhene yenyankyerɛ mpɛtea 

 

 

 

 

 

 

 

Mfoni 7e: Yenyankyerɛ kawa (Menyaa mfoni yi wɔ nhwehwɛmubea hɔ) 

Nana kyerɛɛ mu sɛ yenyankyerɛ yɛ aboa bi a ɔnyɛ koraa, ɛno nti ɔreba na ɔde ne bɔne no 

adikan ɛrebɔ wo kɔkɔ sɛ yɛ ahwɛyie na ɔnya wo a ɔbɛku wo. Yenyankyerɛ kawa no kyerɛ 

sɛ ɔhenepɔn no ho yɛhu na ɔnya wo a ɔbɛha wo anaa ɔbɛka wo, nti yɛnni ne ho agorɔ.  

 

Ɔhene a ɔde saa kawa yi asiesie ne ho rekyerɛ amansan sɛ, yɛnka no mfa yɛho nni kwa. Na 

ahemfo yi botaeɛ a ɛtae kawa yi akyi ne sɛ, yɛn yɛ ahwɛyie wɔ abrabɔ mu. Ɔmanhene de 

mpɛtea a yenyankyerɛ si so no bɔ n’ahemfo ne nnipa a atwa ne ho ahyia no kɔkɔ sɛ berɛ 

biara wɔnyɛ ahwɛyie na wanyɛ deɛ ɛnni kwan sɛ wɔyɛ wɔ abrabɔ mu na wannu wɔn ho 

dabi (Nana Duku, 26/01/2021). 

 

4.2.7ɛ  Anomaa a etuo hyɛ n’ano kawa (Ɔmanhene ne Abirempɔn mpɛtea) 

Abirempɔn ne Ɔmanhene adwetakyi anomaa weremfoɔ kawa no kyerɛ nkoden ne nkabom 

wɔ abrabɔ mu. Ԑmfa ho ne ɔhaw a wobɛdi kan afa mu no ɛsɛ sɛ wo hyɛ wo ho den sɛ 

nkoden no akyi yɛ nkunimdie ne anigyeɛ. Yei nti wɔde kyerɛ ahemfo nketewa ne 

nkuromma no sɛ, wɔmma wɔn ani nna hɔ na wɔn ko nkɔ kan berɛ biara.  

 

Na wɔnnyae nantini twitwa wɔ asetena mu, sɛdeɛ ɛbɛboa ama wɔn nyinaa bɛboa ɔman no 

kankɔ, ɛfiri sɛ wɔnsom wɔnsom ɛno ne nipa. Esiane sɛ, adwetakyi anomaa werɛmfoɔ yɛ 

aboa bi a, ɔbɔ mɔden sɛ deɛ ɔrekɔ no ɔbɛduru hɔ na w’ayɛ deɛ ɔbɛtumi ayɛ aboa ne 

nkorɔfoɔ. Ԑno nti ɛsɛ sɛ ahemfo ne nnipa a atwa ahyia, na wɔ hunu saa kawa yi hunu sɛ, 

asetena yi mu ɛwɔ sɛ obiara nya ne botaeɛ na ɔhwɛ hunu sɛ, ne botaeɛ no ɔbɛduru. Na wo 

yɛ no yie a w’anim te. (Nananom, 21/01/2021). 

 

 

 

 

 

 

 

 

Mfoni 7ɛ: Adwetakyi anomaa weremfoɔ kawa (Menyaa mfoni yi wɔ nhwehwɛmubea 

hɔ) 

 

4.2.7f  Abirempɔn mfofo kawa 

 

 

 

 

 

Mfoni 7f: Mfofo kawa (Menyaa mfoni yi wɔ nhwehwɛmubea hɔ) 

Abirempɔn anaa Ɔmanhene hyɛ mfofo kawa yi de kyerɛ sɛ, sɛ wo yɛ ɔhene anaasɛ 

kuromani a ɔtan, ahoɔyaa ne anibereɛ nyɛ adepa wɔ asetena mu na ɛmmoa ɔman mpuntuo. 

Ԑno nti ɛsɛ sɛ obiara ani sɔ deɛ ɔwɔ wɔ abrabɔ mu na wabɔ wɔn ho mɔden berɛ biara.  

 

Nana Ampofo (21/02/2021) kyerɛɛ sɛ; Ԑbɛ “akwantifi firekyewa, ankɔ wo a ɛbɛhehan wo” 

ɛkyerɛ sɛ deɛ adeɛ wɔ no no na ɔdie na ɛnyɛ deɛ ɛkɔm de no. Ԑfiri sɛ, sɛ wo nam na sɛ wofa 

kawa bi wɔ fam a, ɛbɛtumi ne wo ayɛpɛ anaa nso sɛ ɛne wo nyɛpɛ esiane sɛ ɛnyɛ wodea. 

Saa ara nso na wamfa kwan papa so ammɔ wo bra yie wɔ ɔman no mu a, ɛkyɛ sɛ deɛn 

koraa, ɛbɛhwere wo dakoro. 

 

Ԑno nti saa kawa yi tu ahemfo ne temammufoɔ no nyinaa fo sɛ, abrabɔ nnyɛ mmirikatuo. 

Ԑno nti sɛ wo yɛ biribi wɔ asetena mu na ankɔ yie a, na w’asesa w’akwan ntɛm pa ara ansa 

na aka akyi ama wo, ɛno nti na wɔka sɛ; “sankɔfa wɔ hɔ yi yɛnkyiri”. Na obi a ɔnyɛɛ 

n’adwene sɛ ɔbɛbɔ bra no na ɔsuro sɛ, ɔyɛ biri na ankɔ yie a w’aka. 

 

 

4.2.7g  Ahempɔn kawa pitre 

Ahemfo akɛseɛ bi te sɛ abirempɔn hyɛ pitre kawa yi de kyerɛ ahemfo nketewa ne nnipa a 

atwa wɔn ho ahyia sɛ, wiase yi mu sɛ woreyɛ biribi a yɛ no yie. Na ɛso animuonyam ne 

mfasoɔ no ka wo, ne wɔn a wɔwɔ wo nkyɛn no nyinaa. Nkanka ɔhene a wohyɛ n’ase no, 

w’awofoɔ ne kuro a wofiri mu. 

Yei maa Nana Amoah (10/12/2020), kaa sɛ, sɛ obi bu bɛ sɛ; “pitre memene adeɛ a ɔmene 

ma ne wura” a onipa korɔ no de kyerɛ sɛ, yɛte ase yi yɛnte mma yɛnko ara yɛn ho. Na sɛ 

wonnim mu a, ɛfa wo nnɔmum, na mmom wohunu mu a, berɛ no boa wo ma woyɛ wo ho 

yie. Ԑne sɛ, sɛ wo hunu sɛ w’anamɔntuo biara ho hia ma ne wɔn a wɔwɔ wo nkyɛn a ɛboa 

wo ma wo bɔ ɔbra pa, na esi wo yie nso. 

 

 

 

 

 

 

Mfoni 7g: Pitere sika kawa a ɛkyerɛ sɛ ahemfo kyiniiɛ ebi didi ebi akyi (Menyaa mfoni yi 

wɔ nhwehwɛmubea hɔ) 

 

4.2.7h  Ɔmanhene ne Abirempɔnhene apɔnkyerɛnne mpɛtea 

 

 

 

 

Mfoni 7h: Apɔnkyerɛnne kawa (Menyaa mfoni yi wɔ nhwehwɛmubea hɔ) 

Nana Amoah (23/01/2021), kyerɛ sɛ, ahempɔn yi hyɛ saa apɔnkyerɛnne kawa yi de kyerɛ 

sɛdeɛ asɛm hye obi kyɛ a ɔkasa ho. Ԑbɛ “nsuo tae apɔnkyerɛnne a, ɔgye wɔɔ” kyerɛ sɛ, 

woyɛ obi adebɔne toatoaso na ɛboroso a ɔno nso ma wo mmuaeɛ na wanhwɛ a, ɛnyɛ wodɛ 

ɛno nti ahwɛyie hia.  

 

Ahemfo akɛseɛ yi de apɔnkyerɛnne mpɛtea yi kyerɛ sɛ wɔyɛ nipa, ɛno nti sɛ nnoɔma a ɛnyɛ 

bi kɔso kyɛ na wɔhwɛ ɔmanfoɔ anaa ahemfo nketewa no sɛ wɔbɛhwɛ asi ano na sɛ wanhwɛ 

ansi ano a, wɔn nso bɛtumi ada suban bi adi akyerɛ wɔn wɔ saa nneyɔeɛ no ho a ɛnyɛ wɔn 

dɛ ɛno nti wɔnhwɛ wɔn ho yie (Nana Amoah, 23/01/2021).  

 

Sɛdeɛ apɔnkyernne kaa sɛ; “w’antɔ nsuo hyeɛ mu a, anka onim sɛ nsuo mu gu ahodoɔ no”. 

Saa ara nso nnipa nso gu ahodoɔ, ɛno nti wofa w’afoforoafoforo a na w’ayɛ ahwɛyie na 

ɛnyɛ obiara na yɛtia ne nan so fa yɛn ho di tɔtorɔtɔ wɔ asetena yi mu. 

 

4.2.7i  Ɔmanhene Gye Nyame kawa 

Abirempɔn kawa a Gye Nyame nsɛnkyerɛnne wɔ so no kyerɛ ɔhene no gyedie a ɛwɔ 

Onyankopɔn mu, esiane sɛ Onyame nko ara na ɔtumi adeɛ nyinaa yɛ. Na ɔnni atorɔ nso nti 

kuromma no nso mfa wɔn ho nto ne so na ama kuro no afa ne ntoma pa afura ma wakɔ 

nkan (ɛfiri sɛ praeɛ wɔ hɔ yi wo yi baako a ɛbun a mmom sɛ woka bom a ɛmmu). Ԑno nti 

ɔman no mpontuo gyina ɔhene ne kuromma no so, ɛno nti ɛsɛ sɛ kuromma no nso hunu bo 

a Onyankopɔn so. 

Mfoni 7i: Abirempɔn Gye Nyame kawa (Menyaa mfoni yi wɔ nhwehwɛmubea hɔ) 

 

4.2.7k Odikuro mpɛtea ahodoɔ 

Esiane sɛ odikuro yɛ ɔhene bi a ɔhwɛ akyire na ɔnsiesie ne kuntann anaasɛ ɔnsiesie ne pii 

no nti, wɔnhyɛda nni mpɛtea a wɔhyɛ kɔ dwumadie ahodoɔ aseɛ. Mmom deɛ ɛsɛ sɛ wɔhyɛ 

no nso ne sɛ wɔmf ampɛtea anaa kawa a ɛkyerɛ tumidie ne akutia nhyɛ nkɔ dwumadie a 

ahemfo akɛseɛ wɔ aseɛ anaasɛ wɔnhyɛ nkɔ manhyia. Na mmon sɛ wɔwɔ wɔn kurom a 

wɔredi wɔn dwuma bi deɛ a wɔbɛtumi de mpɛtea ahodoɔ adi dwuma (Gye Nyame, 

nsoromma ne ade….).  

 

4.2.8 Sika mpaboa/ Ahenema 

Sika mpaboa yɛ mpaboa bi Asante ahemfo de siesie wɔn nan ase ma wɔn ahosiesie no di 

mu. Wɔde nkrawoɔ, sɛbɛhoma, sika kɔkɔɔ ne adinkra nsɛnkyerɛnne ahodoɔ na ɛyɛ 

ahenema.  Mpɛn pii no sika mpaboa no Ɔmanhene na ɛhyɛ. Nana Amoah (10/11/2020), ka 

too so sɛ, ahemfo nketewa no tumi hyɛ wɔberɛ a wɔwɔ wɔn kuro ketewa bi mu redi wɔn 

dwuma anaa rebɔ wɔn dwa ketewa bi.  

 

4.2.8a   Pitere ahenema (Ɔmanhene) 

Ɔmanhene yɛ ɔhenempɔn a ɔtumi de sika mpaboa biara kɔ dwumadie biara ase. Pitere sika 

mpaboa yi kyerɛ sɛ, sɛ ahemfo nketewa no mu bi nya biribi ara animuonyam no ka 

ɔhenepɔn no. Esiane sɛ, ɔhyɛ saa ɔhene kɛseɛ no ase. 

 

Nana Duku (21/12/2020) kyerɛ sɛ, wo yɛ abɔfra na wo nya adepa bi ba fie a, emu 

animuonyam kɛseɛ no ka w’agya anaa awofoɔ. Afei nso sɛ ɔhene ketewa nya adeɛ a, ɔde 

ma ne hene kɛseɛ. Wɔyɛ no saa ara ɛfiri sɛ yɛde anidie ma deɛ anidie sɛ no, ɛna ahemfo 

kyiniiɛ ebi didi ebi akyi. Ahosuo ahabammono ne ne sika kɔkɔɔ a wɔ de yɛ pitere sika 

mpaboa no kyerɛ ahoɔden ne ahonya a ɔhene no wɔ.  

Mfoni 8a: Pitre sika mpaboa (Menyaa mfoni yi firii Kumase Manhyia ahemfo afadeɛ 

sotɔɔ hɔ) 

 

4.2.8b  Ԑse ne Tɛkyerɛma (Ɔmanhene) 

 

 

 

 

 

 

Mfoni 8b: Ԑse ne tɛkyerɛma ahenema (Menyaa mfoni yi firii Kumase Manhyia 

ahemfo afadeɛ sotɔɔ hɔ 

Ɔmanhene hyɛ sika mpaboa a ɛse ne tɛkyerɛma ahyɛnso no da so no kyerɛ sɛ yɛyɛ nipa 

na mfomsoɔ wɔ yɛn ho (sɛdeɛ ɛse ne tɛkyerɛma da ɛdan baako mu nanso berɛ biara wɔko 

no). Ԑno nti ɔhaw ne mfomsoɔ bɛba nanso ne nyinaa mu no ɛsɛ sɛ ɔdɔ ne koroyɛ na ɛdi 

kan berɛ biara.  

 

Botae nti a wɔ hyɛ saa sika mpaboa yi ne sɛ, wɔde kyerɛ fakyɛ honhom wɔ asetena mu. Na 

mpo ɛfa ne ɛfa nka a na ɛnkyerɛ sɛ abɔntensofoɔ mmɛfa nkɔ, na ɛnam yei so kasa kyerɛ 

ahemfo a wɔhyɛ n’ase no ne nkuromma no nyinaa sɛ nkabom ne ɔdɔ na ɛyɛ ma wɔn. Ԑno 

nti ɛnsɛ sɛ wɔdi yɛseyɛsee biara akyi na wankɔfa ɔhaw biara ammrɛ Asanteman anaa kuro 

a wɔfiri mu. Na suban bɔne de ntawantawa anaa ntetemu brɛ nnipa na ɛbɔ ɔman. Afei nso 

wɔde ahosuo buruu ne sika kɔkɔɔ na ayɛ de kyerɛ ɔpɛpa a ɔhene no wɔ ma ne man ne 

ahenniepa (Nana Ampofo, 21/12/2020). 

 

4.2.8d Mmusuyideɛ ne Nyasapɔ sika mpaboa (Ɔmanhene) 

Nyansapɔ yɛ ɛpɔ bi wontumi nsane no traa kɛkɛ, agye sɛ wode nyansa to ho. Ɔmanhene 

ahenema a wɔde mmusuyideɛ ne nyansapɔ nsɛnkyerɛnne ayɛ no kyerɛ sɛ, abrabɔ yi mu no 

yɛ wɔ akwan pii a ɛtumi ma nnoɔma a ɛnyɛ firi yɛn asetena mu nanso gye sɛ nyansa di mu 

kan ansa na yiedie no aba. Ԑkyerɛ ahemfo nketewa ne ɔman no mu nipa sɛ yɛmfa nyansa 

nto biribiara ho wɔ abrabɔ mu na ama yɛadi yie. Ahosuo tuntum ne sika kɔkɔɔ no kyerɛ 

ɔhene no abakɔsɛm ne ne tumi (Nana Ampofo, 21/12/2020).  

Mfoni 8d: Mmusuyideɛ ne Nyansapɔ kyerɛ sɛ nyansa boa onipa asetena (Menyaa mfoni 

yi firii Kumase Manhyia ahemfo afadeɛ sotɔɔ hɔ) 

 

4.2.8e  Abirempɔn Gye Nyame ne Sankɔfa ahenema 

 

 

 

 

 

 

 

Mfoni 8e: Sankɔfa ne Gye Nyame sika mpaboa (Menyaa mfoni yi wɔ nhwehwɛmubea 

hɔ) 

Nana Ampofo (21/12/2020), kyerɛ mu sɛ, Abirempɔn sankɔfa ne gye Nyame sika mpaboa 

yi kyerɛ sɛ Onyame tumi so na ɔtumi adeɛ nyinaa yɛ. Ԑno nti sɛ yɛyɛ biribi na ankɔ yie a 

ɛnni sɛ yɛpa aba na mmom, yɛnsese nhwɛ deɛ ankɔ yie no na yɛnyɛ no yie na yɛbɛdi nkunim 

berɛ biara na aboa ɔman mpuntuo ne kankɔ. Ahemfo no hia Onyankopɔn mu dɔ ne nteaseɛ 

na wɔde abu man no ma asi yie. 

 

4.2.8ɛ Sankɔfa ne Mfofo ahenema ma Abirempɔn 

Abirempɔn ahenema a wɔde mfofo ne sankɔfa nsɛnkyerɛnne atoto so no kyerɛ ahemfo 

nketewa ne nipa a wɔhunu mpaboa no sɛ anibereɛ, ahoɔyaa ne ɔtan nyɛ na ɛtumi sɛe 

nnoɔma papa pii esiane sɛ ɛde ahomasoɔ na ɛnam.  

 

Ԑno nti sɛ yɛyi saa nnoɔma mmiɛnsa yi firi yɛabrabɔ mu na yɛyɛ biribi na ankɔ yie a 

yɛbɛtumi asese ahunu deɛ ankɔ yie no na yɛasesa no (ɛfiri sɛ sankɔfa wɔ hɔ yi yɛnkyi wɔ 

Asante). Ԑna sɛ obi fom kum a wo nso wo mfom nnwa, sɛdeɛ ɛbɛyɛ a ɛde asomdwoeɛ, ɔdɔ 

ne koroyɛ bɛba asetena ne amammuo mu (Nana Ampofo, 21/12/2020). 

Mfoni 8ɛ: Abirempɔn Sankɔfa ne Mfofo ahenema (Menyaa mfoni yi firii Kumase 

Manhyia ahemfo afadeɛ sotɔɔ hɔ) 

 

4.2.8f  Abirempɔn ne Ɔmanhene funtumfu dɛnkyɛmfunefu ne Mfofo sika mpaboa 

 

 

 

 

 

 

Mfoni 8f: Funtumfu Dɛnkyɛmfunefu ne Mfofo ahenema kyerɛ sɛ ɔdɔ tumi yɛ   

    adeɛ nyinaa (Menyaa mfoni yi wɔ nhwehwɛmubea hɔ) 

 

University of Education,Winneba http://ir.uew.edu.gh



109 
 

Nana Duku (15/11/2020), kyerɛɛ mu sɛ Abirempɔn ne Ɔmanhene sika mpaboa a funtumfu 

dɛnkyɛmfunefu ne mfofo ahyɛnsodeɛ wɔ so no kyerɛ sɛ, ɛmfa ho ne nipakuo a wadi afra 

wɔ Asanteman mu no ɔtan ne nantini twitwa nyɛ, ɛno nti yɛnyɛ baako berɛ biara, na ka bi 

ma menka bi nso nkɔ so sɛdeɛ ɛbɛyɛ a asomdwoeɛ bɛtena Asante dabiara.  

 

Ahemfo akɛseɛ yi de saa mpaboa yi kyerɛ ahemfo nkaeɛ ne nipa sɛ koroyɛ hia ma kuro 

anaa ɔman biara kankɔ na ayi ntotoyɛ biara afiri asetena mu. 

 

Asante ahemfo de ahema a funtumfu dɛnkyɛmfunefu ne mfofo sikakɔkɔɔ nsɛnkyerɛnne yi 

kyerɛ ɔmanfoɔ sɛ, ɛmfa ho ne obi a ɔbɛba w’akwan mu anaasɛ wone no bɛdi ahyia wɔ 

asetena yi mu no, sɛ ɔyɛ Asanteni anaasɛ kasa foforɔ, sɛ panyini anaa abɔfra. Fa obuo ne 

nidie ma no na gye no ɔfɛ so, na wonnim baabi a wo nhyira anaasɛ wo mmoa bɛfiri aba. 

Na ne nyinaa mu no yɛyɛ nipa baako (sɛdeɛ funtumfu dɛnkyɛmfunefu ti yɛ mmienu na ne 

yɛfunu yɛ baako no saa ara nso na yɛnso yɛyɛ nipa koro) (Nana Duku, 15/11/2020). 

 

4.2.8g   Odikuro Gye Nyame mpaboa  

Ԑwɔ mu sɛ ahemfo akɛseɛ nyinaa tumi hyɛ saa mpaboa yi nanso odikuro na tae de di dwuma 

pa ara. Ahenema mpaboa a wɔde gye Nyame nsɛnkyerɛnne ato so yi yɛ mpaboa bi a wɔde 

kɔ ayie ase. Na ɛkyerɛ sɛ ɛmfa ho ne ɔyaw a ɔrefa mu no Onyankopɔn nko ara na ɔdane no 

ɛfiri sɛ ɔno na ɔtumi adeɛ nyinaa yɛ wɔ wiase yi mu. Saa ara nso na ɔyaw a ɔnam mu no, 

ɔno na ɔbɛtumi ayi no afiri mu saa berɛ no. Ahosuo kɔkɔɔ ne tuntum a wɔde asae no kyerɛ 

anibrɛ ne awerɛhoɔ (Nana Amoah, 21/01/2021). 

 

 

 

 

 

 

Mfoni 8g: Gye Nyame ayie ahenema (Me dan Nyame) (Menyaa mfoni yi wɔ 

nhwehwɛmubea hɔ) 

 

4.2.8h  Odikuro sɛbɛhoma ahenema 

 

 

 

 

 

 

Mfoni 8h: Sɛbɛhoma ahenema kyerɛ bammɔ (Menyaa mfoni yi wɔ nhwehwɛmubea hɔ) 

Ԑyɛ ahenema bi a wɔde aboa nwoma na ayɛ no fɛfɛɛfɛ a, ahemfo adikuro no tumi hyɛ no 

berɛ biara, sɛ anibrɛ bere anaa nso sɛ berɛ a wɔwɔ yawdie mu mpo. Mpɛn pii no wɔde kyerɛ 

sɛ wɔwɔ bammɔ.  

Afoforɔ bɔ hu wɔ saa ɔhene yi ho sɛ wɔhunu aboa nwoma a wɔde ayɛ ahenema yi. Esiane 

nwoma a wɔde abɔ so no nti wɔdwene sɛ ɔhene no wɔ aduro bi a ɛbɔ ne ho ban firi ani 

bɔne ho. Ԑno nti wɔnni saa ɔhene no ho agorɔ na wodi agorɔ na abufuo ba mu a, agorɔ bɛdi 

wo pa ara (Nana Duku, 12/01/2021). 

 

4.2.9 Abirempɔn nan ase/ Naasenaase 

Naasenaase yɛ sika kawa a Ɔmanhene anaa Abirempɔnhene de to wɔn nan de hyɛ sika 

mpaboa kɔ dwumadie bi ase de kyerɛ tumi a wɔwɔ. Na ɛsanso kyerɛ sɛ ɔhene korɔ no ne 

diberɛ wɔ soro pa ara, na ɔdi sika kɔkɔɔ. Nana Ampofo (21/12/2020), kyerɛɛ mu sɛ: Ɔhene 

a ɔde naasenaase no bi to ne nan no te sikakɔkɔɔ so anaa sɛ ɔwɔ agudie pa ara.  

 

Botaeɛ a ɛtae naasenaase kawa yi akyi ne sɛ, ɛma ɔhene a ɔde asiesie ne ho no da nso wɔ 

afoforɔ mu, na ɛkyerɛ saa ɔhene no tumi ne ne diberɛ wɔ Asante ahennie mu. Afei nso 

ɛkyerɛ ahwɛyie ne nkoden. 

Mfoni 9: Abirempɔn nan ase kyerɛ tumidie (Menyaa mfoni yi wɔ nhwehwɛmubea hɔ) 

 

4.2.10   Ntoma (Kente) 

Kente yɛ ntoma a Asante ahemfo de siesie wɔn ho kɔ adwabɔ ase, ɛfiri sɛ ɛnyɛ biribiara 

kɛkɛ na ahemfo de siesie wɔn ho. Kente nso yɛ ntoma bi a wontumi nhyɛ nkɔ baabi ara 

kɛkɛ. Kente ntoma gu ahodoɔ a emu bi ne adwini ntoma a wɔde wɔn nsa na ɛnwene. Ԑna 

deɛ ɛtɔ so mmienu nso ne Obama kente ntoma ahodoɔ no, na ɛno wɔde mfidie na ɛde 

nsɛnkyerɛnne ahodoɔ no gu ntoma no mu. 

 

4.2.10a Wosene wo yɔnko a ɔtan wo (Ɔmanhene ne Abirempɔn kente) 

Wosene wo yɔnko a ɔtan wo yɛ kente ntoma a wɔde siesie wɔn ho de kyerɛ sɛ ahwɛyie hia 

wɔ onipa abrabɔ mu. Afei nso ɛnyɛ wɔn a wɔne wo sere nyinaa na wɔpɛ woasɛm. Wɔde 

adwini bi te sɛ nkyimkyim, kuduo, mprenum, ne babadua na anwene ntoma no.  

Ahemfo akɛseɛ no fura saa ntoma yi de kyerɛ sɛ abrabɔ mu no yɛ deɛ wonim sɛ ɛyɛ papa 

na ɛmfa wo ho nto afoforɔ ho, ɛfiri sɛ nipa tiri nyɛ bɔɔfrɛ na wahunu deɛ ɔredwene fa wo 

ho. Na wokɔ to sɛ obi retu ne ba fo a na wode bi abɔ wo ntoma ano de abɔ wo bra na ɔbra 

yɛnni nka so. Ԑno nti ahwɛyie hia wɔ onipa asetena mu (Nana Amoah, 10/12/2020). 

 

Botaeɛ nti a ahemfo yi fura wosene wo yɔnko a ɔtan wo ne sɛ, wɔbɔ ahemfo nkaeɛ ne nnipa 

watwa ne ho ahyia no kɔkɔ. Sɛ ɛnyɛ wɔn a wɔne wo sere no nyinaa na wɔpɛ wasɛm, ɛno 

nti ahwɛyie ma asetena papa ne nyini kyɛ.  

 

Ԑno nti sɛ wɔpɛ sɛ wɔ nyini kyɛ na wɔbɔ brapa deɛ a na ɛsɛ sɛ wɔ hwɛ wɔn ho so yie na 

wɔbu nipa bibire biara a wɔne wɔn bɛdi ahyia. Mpo wɔ bɛtumi a wɔnnwane mfiri apoobɔ 

ne asisie ho. 

 

Adwini ahodoɔ a wɔde ayɛ saa ntoma yi ne; nkyinkyim, babadua, kuduo, ne mprenum de 

kyerɛ sɛ abrabɔ di adaneadaneɛno nti berɛ biaraɛsɛsɛ yɛde nidie ne ahobraseɛ tena. Afe 

nso yɛmfa nokwaredie nyɛ biribiara na aboa yɛn wɔ abrabɔ yi mu ma kuro no atumi atu 

mpɔn. Wɔde ahosuo yɛlo, kɔkɔɔ, buruu. Ahabammono ne fitaa na adi afra de kyerɛ ɔdɔ, 

ateyie ne mmɔden a ɔhene no abɔ ama kuro no (Nana Amoah, 10/12/2020). 

Mfoni 10a: Wosene wo yɔnko a ɔtan wo kente kyerɛ ahwɛyie ne ahodasoɔ (Menyaa 

mfoni yi wɔ nhwehwɛmubea hɔ)    

 

 

4.2.10b Ahempɔn Obama Kente 

 

 

  

 

 

Mfoni 4.2.10b: Ɔmanhene Obama Kente a ɛkyerɛ asomdwoe ne akokoduro (Menyaa 

mfoni yi wɔ nhwehwɛmubea hɔ) 

Ɔmanhene ne abirempɔn hene fura kente a ahyɛnsodeɛ bi te sɛ, mfofo, mpre nwɔtwe ne 

kɔtɔkɔ boa ma ntoma no nkyerɛaseɛ a ɛyɛ ahoɔden, akokoduro ne nkabom pue na emu nso 

da hɔ (wokum apem a apem bɛba).  

 

Kente ntoma yi kyerɛ sɛ Asante yɛ asomdwoe ne ɔdɔ man ma obiara, ɛno nti yɛmfa 

basabasaeɛ ne adwene bɔne mma wɔaboboano mfa yɛn ho nni kwa. Wɔde kyerɛ Asante 

ahemfo akokoduro, nteaseɛ ne ahofama a wɔwɔ ma ɔman no. 

 

Ԑha yi Nana Ampofo (02/12/2020), kyerɛ sɛ, ntoma yi mu no wɔde kɔtɔkɔ gyina hɔ ma 

ɔhene korɔ no ahoɔden ne krado a wayɛ berɛ biara. Ԑna wɔde mfofo gyina hɔ ma ahwɛyie 

ne anidahɔ. Wɔ sanso de mpre nwɔtwe kaa ho gyinaa hɔ maa ahoboa a wayɛ ama tebea 

ahodoɔ a ɛwɔ ɔdasani abrabɔ mu. Wɔde mfofo, mprenwɔtwe ne kɔtɔkɔ nsɛnkyerɛnne na 

asae de kyerɛ ɔman nkabom ne ɔhene no akokoduro. Saa ara nso na wɔde ahosuo kɔkɔɔ, 

buruu, fitaa ne yɛlo de kyerɛ sɛ ɔman anaa kuro biara hia asomdwoe, ɔdɔ ne kankɔ. 

 

Ne nyinaa nkamfua no, ntoma yi botaeɛ ne sɛ ahemfo ne nkuromma bɛhunu sɛ, ɛmfa ho ne 

deɛ abrabɔ no de wo akɔ duru no yɛ ahwɛyie, nya akokoduro na yɛ krado sɛ papa mu oo, 

bɔne mu oo, wobɛgyina ano ako nkoden. 

4.2.10d Ɔmanhene ne Abirempɔn Obama Kente 

Nana Duku (11/01/2021) kyerɛ sɛ, Obama kente a wɔde Gye Nyame, mmusuyideɛ, 

nkyimkyim ne kuduo nsɛnkyerɛnne atoto mu ama no ahosuo fɛfɛɛfɛ sei no, Ɔmanhene de 

saa ntoma yi kyerɛ sɛ, n’ahemfo a aka no ne Asanteman mma nyinaa sɛ ɔbra di adaneadaneɛ 

na Onyankopɔn nko ara na ɔbɛtumi de wo asi yie.  

Abrabɔ mu wɔ akukuru hweaseɛ pii nanso ne nyinaa mu no, ɛsɛ sɛ ahemfo ne ɔman no mu 

nnipa no tumi gyina wɔn nan so, na wɔhunu sɛ wɔwɔ botae papa bi a ɛsɛ sɛ wɔn nsa tumi 

ka na emu animuonyam ne mfasoɔ no bi ka Asanteman anaa kuro a saa nipa no firi mu ne 

n’abusua nyinaa. 

 

Nana Duku (11/01/2021), toaa so sɛ, sɛdeɛ abrabɔ te sɛ ɛhyɛn a ɛretwam na obiara tumi fo 

na saa nipa no tumi si baabi biara a ɔpɛ no. Saa ara nso na abrabɔ di adaneadane nti sɛ wo 

bɔ no yie a, ɛbɛsi wo yie. Nanso ne nyinaa mu no gyesɛ Nyame ba mu ma wo, na wo yɛ 

ahwɛyie. Nsɛnkyerɛnne aɛwɔ ntoma yi mu ne, Gye Nyame, kuduo, nkyinkyim ne 

mmusuyideɛ kyerɛ sɛ biribiara mu no Nyame ne hene, ɛfiri sɛ Nyame na ɔfa deɛ asɛe na 

ɔsiesie ma no boro adwene ne nteaseɛ so wɔ asetena mu. Ntoma no mu ahosuo ahodoɔ aɛyɛ 

yɛlo, ahabammono, kɔkɔɔ, ne fitaa da asetena mu ahwɛyie, yiedie ne nkunimdie. 

Mfoni 10d: Obama kente a ɛkyerɛ sɛ ɔbra di adaneadane (Menyaa mfoni yi wɔ 

nhwehwɛmubea hɔ)  

 

4.2.10e: Abirempɔn Obama kente  

 

 

 

 

 

 

Mfoni 10e: Obama kente a ɛkyerɛ nkoden ne ahoɔden (Menyaa mfoni yi wɔ 

nhwehwɛmubea hɔ) 

Nana Duku (09/01/2021) kyerɛ sɛ Abirempɔn kente ntoma yi wɔ nsɛnkyerɛnne bi te sɛ, 

akofena, mmusuyideɛ, nkyimkyim ne kɛtɛ pa. Na wɔ fura ntoma yi de kyerɛ sɛ yɛ wɔ 

akwannya a yɛbɛtumi de ayɛ adeɛ nyinaa nanso ɛnyɛ ne nyinaa na ɛyɛ papa. Afei nso wɔde 

ahosuo buruu, ftaa, kɔkɔɔ, yɛlo ne ahabammono nsɛnkyerɛnne ahodoɔ ne ntoma fɛfɛɛfɛ de 

kyerɛ sɛ tumidie, abotare, koroyɛ ne asetenapa boa ɔman mpuntuo. 

 

Yei nti ɛsɛsɛ yɛyɛ ahwɛyie na yɛko kɔ nkan berɛ biara, na wo hwe ase a na ɛno nkyerɛ sɛ 

wawieeɛ ara ne no wɔ asetena mu. Mmerɛ papa wɔ hɔ ma ɔdasani biara nkanka ne ahemfo 

no. Wɔde kyerɛ sɛ abrabɔ yɛ nkakrankakra, na yɛmfiri brɛkopɛ nni yie wɔ asetena mu. 

 

Saa ara nso na wɔde kente ntoma yi kyerɛ sɛ, ɔhene a w’afura ntoma no gye di sɛ ɔwɔ 

banbɔ ɛwɔ n’asetena mu. Ԑno nti wɔde kente yi tu afoforɔ fo sɛ, sɛ wo wɔ banbɔ hia wɔ 

asetena yi mu. Ԑna yɛmfa yɛ werɛ nyinaa nhyɛ nipa mu. 

 

Kente ntoma yi kyerɛ awerɛhyɛmu ne gyedie a saa ɔhene a w’afura ntoma no wɔ wɔne mu, 

ɛfiri sɛ wɔde ntoma kyerɛ ahwɛfoɔ anaa nnipa a watwa ahyia beaeɛ hɔ sɛ, ɛsɛ sɛ onipa biara 

nya ne mu anidasoɔ wɔ abrabɔ yi mu na ɔpere kankɔ wɔ n’asetena mu. Na mɔdemmɔ ne 

nkoden bu musuo ne nkorɔbɛsie aba mu, esiane sɛ, sɛ woyɛ onipa a wobɔ wo ho mɔden a 

berɛ biara nkunimdie na ɛyɛ wo kyɛfa wɔ abrabɔ mu (Nana Duku, 09/01/2021). 

 

University of Education,Winneba http://ir.uew.edu.gh



119 
 

4.2.10ɛ: Ahempɔn Obama Kente  

Nana Duku, (21/12/2020) kyerɛ sɛ, obi nka obi, akofena, kɛtɛ pa, mpre nwɔtwe, ne 

nsoromma nsɛnkyerɛnne a wɔde ayɛ ahempɔn obama kente yi kyerɛ sɛ, tumi, asomdwoeɛ, 

ahohyɛsoɔ ne anigyeɛ anaa ɛhann na ɛhia wɔ abrabɔ mu. Ԑno nti ahemfo no nhwɛ wɔn ntɛm 

ne wɔn mmanfoɔ ntɛm na basabasayɛ nyɛ ade papa wɔ asetena mu. Sɛdeɛ ɛbɛyɛ na nkabom 

atena Asanteman na ama mpuntuo ne nkosoɔ atena ase akɔsi awieeɛ. 

 

Asante ahemfo de saa kente ntoma yi kyerɛ sɛ, asetena yi mu no deɛ woreyɛ biara no nnipa 

ɛrehwɛ, ɛno nti yɛ deɛ ɛtene berɛ biara. Na kaeɛ hunu sɛ deɛ wodua no ɛno ara na wobu, 

enti ɛnkyɛn na waka sɛ mehunuiɛ anka esiane sɛ, saa berɛ no na aka akyi. Afei nso 

nwononwo akyi wɔ dɛdɛɛdɛ ɛno nti di deɛ ɛyɛ nwono no ntɛm na awieeɛ no w’adi deɛ 

ɛyɛdɛ no. Yei nti dɔ obiara na fa nidie ma wɔn na wonsa aka deɛ wonso worehwehwɛ no. 

Ahosuo no yɛ fitaa, tuntum, buruu, yɛlo, kirimo, ne ahabammono esiane sɛ wɔde kɔ anigyeɛ 

anaa nnaase dwabɔ ase de kyerɛ ɔdɔ, anigyeɛ ne nkunimdie wɔ asetena mu (Nana Duku, 

21/12/2020). 

Mfoni 10ɛ: Ahempɔn Obama Kente kyerɛ sɛ basabasa yɛ nyɛ (Menyaa mfoni yi firii 

Kumase Manhyia ahemfo afadeɛ sotɔɔ hɔ) 

 

 

4.2.10f  Ɔmanhene Obama Kente 

 

 

 

 

 

 

Mfoni 10f:  Ɔmanhene Obama Kente a ɛkyerɛ ahoɔden ne tumidie wɔ ahennie mu 

(Menyaa mfoni yi firii Kumase Manhyia ahemfo afadeɛ sotɔɔ hɔ) 

Nananom (12/12/2020), kyerɛɛ mu sɛ, Dwannimmɛn, Gye Nyame, mpre nsia, babadua ne 

kuduo yɛ ahyɛnsodeɛ ahodoɔ a wɔde ayɛ Obama kente a ɛwɔ ɛsoro ha yi de kyerɛ ahoɔden, 

akokoduru ne tumi. Ԑda ɔdɔ a ɔmanhene anaa ahempɔn no wɔ ma ahemfo nketewa no nipa 

a wɔwɔ Asanteman mu.  

 

Ԑsanso kyerɛ ɔhene a ɔfura saa kente no diberɛ wɔ Asante no so na ɔwɔ tumi nso. Ԑma 

ɔmanfoɔ no hunu sɛ ɔhene no yɛ ahoɔdenfoɔ na bon so yɛduru ɛno nti wɔn nsesa mfiri wɔn 

nneyɛe bɔne ho na wɔmmu bra pa wɔ wɔn asetena mu na wankɔtɔ asɛm mu. 

 

Wɔtoa so kyerɛɛ mu sɛ, saa kente ntoma yi kyerɛ sɛ fa ɔdɔ, obuo ne ahofama tena ase. Na 

wo firi prɛko pɔ wo se a mogya ba, ɛno nti sɛ biribi nyɛ wo deɛ a ɛmfa patapaa nnye, na 

wonsa mu yɛ den a yɛbu mu. Enti fa asobrakyeɛ ne ɔdwoɔ nante wiase yi mu na ɛbɛsi wo 

yie. Ntoma yi mu ahosuo kɔkɔɔ, yɛlo, tuntum, buruu ne ahabammono no kyerɛ ahonya, 

ɔdɔ, asomdwoeɛ ne abakɔsɛm (Nana Amoah ne Nana Duku, 09/01/2021). 

4.2.10g:  Obama Kente (Odikuro)  

 

 

 

 

 

 

Mfoni 10g: Odikuro Obama Kente a ɛkyerɛ sɛ abotare yɛ. Menyaa mfoni yi firii 

nhwehwɛmu beae hɔ (Kumase Manhyia ahemfo afadeɛ sotɔɔ) 

 

 

Nana Duku (01/12/2020), kyerɛ sɛ, saa kente yi mu no yɛnya nsɛnkyerɛnne bi te sɛ, kɛtɛ 

pa, akoma ntoaso ne adinkrahene. Na ahemfo no de ntoma yi kyerɛ sɛ nteaseɛ, tumi, ne 

suban pa boa ma onipa abrabɔ papa na ɛma ɔman tu mpɔn. Na berɛ biara ɛsɛ sɛ ahemfo no 

nya abotare na ama wɔn manfo atumi asom wɔn yie aboa kuro no kankɔ ɛfiri sɛ Asante 

ahennie mu no odikuro na ɔhwɛ akyire na ɔno na ɔmanfoɔ no bɛn no pa ara. 

 

Saa kente ntoma yi kyerɛ sɛ, abrabɔpa mu wɔ nhyira adeɛ. Ԑno nti wɔde kɛtɛ pa yi rehyɛ 

mmabunu, kuromma ne ahemfo nkaeɛ no nkuran sɛ abrabɔ mu wɔ akukuruhweaseɛ pii 

nanso ne nyinaa mu no ɛmma wɔn aba mu mmu na wɔntintim na ɔbrɛ no akyi no yɛ yiedie, 

nkunim ne ɔsereɛ. 

University of Education,Winneba http://ir.uew.edu.gh



123 
 

Afei nso wɔde adinkrahene ne akoma ntoasoɔ no rekenyan wɔn sɛ, abrabɔ pa hia sotie, 

ahobraseɛ, nkoden ne ɔdɔ wɔ asetena mu. Sɛdeɛ ɛbɛyɛ na womfa wo ho ntoto afoforɔ, na 

mmerɛ papa wɔ w’anim, ɛno nti wo berɛ bɛ so ama wonso w’ani agye. Wɔde ahosuo 

tuntum ne fufuo na ayɛ aseda kente ntoma yi de kyerɛ nkunimdie, abakɔsɛm ne anigyeɛ. 

 

4.2.11  Ɔfa yi Tɔfabɔ 

Ɔfa yi ahwɛ Asante ahemfo afadeɛ ahodoɔ. Deɛ ɛdi kan ɔtwerɛfoɔ no hwɛɛ abɔtire ahodoɔ 

a asante ahemfo de siesie wɔn ho na ɔkyɛ mu akuo mmiɛnsa a ɛyɛ, abɔtire a Ɔmanhene de 

siesie ne ho, abɔtire a abirempɔn anaa ɔmanhene de siesie ne ho, ne abɔtire a odikuro a ɔyɛ 

ɔhene ketewa a ɔhwɛ akyire no nso de siesie ne ho. 

 

Deɛ ɛtɔ so mmienu no nso hwɛɛ ayaneɛ ahodoɔ a Ɔmanhene, Ɔbirempɔnhene ne odikuro 

de siesie wɔn kɔn mu ne nsɛnkyerɛnne ahodoɔ a ɛwɔ mu ne wɔn nkyerɛaseɛ. Bio, ɔtwerɛfoɔ 

no hwɛɛ nsa kawa ne mpɛtea ahodoɔ a ahemfo mmiɛnsa yi de siesie wɔn nsa ho.  

 

Afei ɔtwerɛfoɔ no hwɛɛ sika mpaboa anaa ahenema ne abirempɔn naase a ahemfo no de 

siesie wɔn nan ase. Deɛ ɛtwa toɔ, ɔtwerɛfoɔ no hwɛɛ kente ntoma pa ahemfo yi de siesie 

wɔn ho. Na yɛhunu sɛ Ɔmanhene tumi soma Abirempɔnhene no mu bi, ɛno nti wɔtumi 

siesie wɔn ho sɛ ɔhempɔn na mmom ɛnyɛ berɛ biara na abirempɔnhene no bɛtumi afa 

afadeɛ a Ɔmanhene de siesie ne ho no bi asiesie ne ho.  

Saa ara nso na odikuro anaa ɔhene ketewa bi tumi de afadeɛ akɛseɛ no bi siesie ne ho wɔ 

ne kurom nanso ɔrentumi mfa nkɔ manhyia anaa ɔhene kɛseɛ bi anim. 

ƆFA NNUM 

AWIEEԐ: MMUABƆ NE ADWENEKYERԐ 

5.0 Nnianimu 

Ɔfa yi bɛhwɛ dwumadie no nyinaa mmuabɔ ne adwenkyerɛ ahodoɔ a ɔtwerɛfoɔ no susu 

sɛ ɛbɛboa ɔman no kankɔ ne afoforɔ. Na ɛbɛhwɛ afadeɛ ahodoɔ a ɛdaa adi no ne ɛho 

mfasoɔ wɔ me mpɛnsɛmpɛnsɛmu no mu. Sɛdeɛ ɛbɛyɛ a yɛbɛhunu kwan a dwumadie yi fa 

baa n’awieeɛ. Afei mɛda m’adwenekyerɛ adi. 

 

5.1 Afaafa ahodoɔ no tɔfabɔ 

Ɔfa a ɛdi kan no boa ma yɛhunuu biribi faa nhwehwɛmu yi nnyinasoɔ, na ɛma yɛhunuu 

ɔhaw a ɛnam so ma saa nhwehwɛmu yi kɔɔ so, botaeɛ a ɛsi m’aniso a mede yɛɛ saa 

nhwehwɛmu yi, ne nsɛmmisa ahodoɔ a m’ahyehyɛ ato hɔ a megyina so pɛɛ mmuaeɛ sɛdeɛ 

ɛbɛyɛ na me botaeɛ no bɛdi mu. 

 

 Mfasodeɛ a saa nhwehwɛmu yi de bɛboa adesuafoɔ, nhwehwɛmufoɔ ne nipa bibire biara 

wɔwɔ wiase ne ɔman yi mu. Afei nso ɔfa yi kasa fa mpɛmpɛnsoɔ a saa nhwehwɛmu yi 

kɔpem, ne akwansideɛ ahodoɔ a mehyiaeɛ berɛ a mereyɛ nhwehwɛmu no ne ɔkwan a mefaa 

so sii ano. 

 

Ɔfa mmienu no nso kasa faa deɛ animdefoɔ binom aka afa dwumadie yi ho. Asantefoɔ 

abɔseɛ anaa abakɔsɛm, Akanfoɔ ahemfo ne ahennie, nsɛnkyerɛne a ɛkasa/ ahyɛnsodeɛ, 

amammerɛ, tumi, ɛbɛ, wɔn kasa ne nkɔmɔdie, afadeɛ anaa ahyehyɛdeɛ; ntoma ahodoɔ, 

mpaboa ahodoɔ, ayaneɛ ahodoɔ, ne adinkra.  

 

Ɔfa mmiɛnsa no nso hwɛɛ nhwehwɛmu no akwankyerɛ, nnipa dodoɔ a mede wɔn dii 

dwuma no sɛdeɛ me paa nnipa no, beaeɛ a meyɛɛ nhwehwɛmu no, kwan a nhwehwɛmufoɔ 

no nyaa nsɛmmisa no anoyie (ahwɛe, ne nkɔmmɔtwetwe) ne mpɛnsɛnpɛnsɛmu.  

 

Ɔfa nan no mu na nhwehwɛmufoɔ no pɛnsɛnpɛnsɛn Asante ahemfo afadeɛ ahodoɔ no mu 

ma ne nhwehwɛmu no nsɛmmoano no tɔɔ asomu. Ɔdii kan hwɛɛ asɛmmisa a ɛdi kan no 

(Afadeɛ bɛn na ahemfo de siesie wɔ ho?). Yei nti me hwɛɛ Asante ahemfo afadeɛ ahodoɔ 

a wɔde siesie wɔn ho no. Emu bi ne; Nsa dua kawa no bi ne (Nifa ne benkum kawa, 

Asinadeɛ kawa, Sradaa kawa, Burodua dɔnkyɔn, akɔnfɛm tikorɔ dɔnkyɔn, asansatoɔ 

dɔnkyɔn ne kuntumas dɔnkyɔn, Mmɛmfena, ne, Nkyimkyim kawa, ne adeɛ…). 

 

Kɔmmudeɛ ahodoɔ no mu bi ne (Sika asinadeɛ ahodoɔ no bi wɔ hɔ a wɔde etuo ne sikan 

na ato so de kyerɛ bammɔ, Agudie ne lɛda kɔn mu kanta a wɔde kyerɛ tumidie, Sikakɔkɔɔ 

ne seleba wansenkawa ahodoɔ a ɛno nso gyina hɔ ma tumi ne abrabɔ mu nsɛm a ɛdi 

adaneadaneɛ, Sɛbɛhoma kɔmmudeɛ, ne, Adaaboɔ kɛseɛ, ketewa ne deɛ ɛwɔ mfimfini a 

wɔde gu wɔn kɔn mu). 

Abɔtire ahodoɔ no mu bi yɛ (Aniwa abɔtire, Sɛbɛhoma abɔtire, Ahaherata abɔtire, Sɛbɛkorɔ 

kyɛ, Nsoromma abɔtire, Akokɔnan abɔtire, Ԑse ne tɛkyerɛma abɔtire, Aya ne Gye Nyame 

abɔtire, Ɔsrane ne Nsoromma abɔtire, Korɔbɔnkyɛ, Mmusuyideɛ ne fofo abɔtire, Efie 

abosea abɔtire, Mfofo ne nkwantanan abɔtire, Funtumfu Dɛnkyɛmfunefu, aya ne mfofo 

abɔtire, ne ade….). 

 

 Nsatea kawa (Dɛnkyɛm kawa, Pirammire kawa, Nsoromma kawa, Akyekyedeɛ a etuo ne 

nwa si ne so kawa, Ɔsebɔ kawa, Pitire kawa, Asommorɔdwe kawa, Dua afe kawa, Sankɔfa 

kawa, Yenyankyerɛ kawa, Tikora kawa, Apɔnkyerɛnne kawa, ne adeɛ….). 

 

Kente ntoma ahodoɔ no mu bi ne (Kɛtɛ pa kente ntoma, Wosene wo yɔnko a ɔtan wo kente 

ntoma, Ɔyokoman kente, Sikafuturo kente, Ԑmmaa kente ntoma, Nyame biribi wɔ soro 

kente, Obama kente ntoma ahodoɔ; Adinkrahene kente, Mmusuyideɛ kente, Gye Nyame 

kente ntoma, ne adeɛ…). 

 

Asɛmmisa a ɛtɔ so mmienu: Afadeɛ biara asekyerɛ ne ne botaeɛ ne sɛn? no nso boaa 

nhwehwɛmufoɔ no ma no hwɛɛ ahemfo akɛseɛ ne nketewa no afadeɛ no bi. Ɔmanhene 

afadeɛ ahodoɔ no bi ne: Abɔtire bi te sɛ (Aniwa abɔtire, Nsoroma abɔtire, Mfofo abɔtire, 

Efie abosea abɔtire, Akokɔnan abɔtire, Sɛbɛhoma abɔtire anaa ɛkyɛ, Korɔbɔnkyɛ, 

Ahaheranta abɔtire, ne deɛ ɛkeka ho). Sika mpaboa a ɔde siesie ne ho no bi ne (Pitire sika 

mpaboa, Ԑse ne tɛkyerɛma sika mpaboa, Nyansapɔ sika mpaboa, Sankɔfa sika mpaboa, ne 

adɛ…). Adeɛ baako a ɛpue wɔ Nana sika mpaboa no ho ne sɛ, ɔde Naasenaase na ɛto ne 

nan de hyɛ sika mpaboa. Nsatea kawa ahodoɔ a ɔde siesie ne ho no bi ne (Sebɔ kawa, 

Yenyankyerɛ kawa, Pirammire kawa, Adwetakyi anomaa kawa, Asommorɔdwe kawa, 

funtumfu dɛnkyɛmfunefu kawa, Mfofo kawa, ne deɛ ɛkeka ho). Afei nso kawa ahodoɔ a 

Nana de siesie ne nsa dua ho no mu bi ne (Benkum ne nifa kawa, Sika asinadeɛ, Sradaa 

kawa, Nkyinkyim kawa, Dɔnkyɔn ahodoɔ bi te sɛ Burodua, Asansatoɔ, Akɔnfɛm tikorɔ, ne 

adeɛ…). Ne kɔmmudeɛ no bi ne (Adaaboɔ kɛseɛ, ketewa ne adantɛm adaaboɔ, Agudie ne 

lɛda nwasenkawa, Sikakɔkɔɔ ne seleba kanta, ne deɛ aka). 

 

Abirempɔnhene afadeɛ ahodoɔ a wɔde siesie wɔn ho no bi ne: Abɔtire bi te sɛ (Dɛnkyɛm 

ne nsoroma abɔtire, Nkwantanan ne mfofo abɔtire, Aya abɔtire, Mmusuyideɛ abɔtire, Bi 

nka bi ne ahaherata abɔtire, n adeɛ…). Abirempɔnhene tumi de adantɛm adaaboɔ, ne 

nwansenkawa sikakɔkɔɔ ne seleba deɛ no tumi siesie ne ho. Ne nsatea kawa no bi ne 

(Dɛnkyɛm kawa, Tikora kawa, Dua afe kawa, Apɔnkyerɛne kawa, ne Nsoroma ne Ɔsrane 

kawa).  

 

Odikuro afadeɛ no bi ne; ntoma Fufuo, Kɔbene, Sɛbɛkyɛ, Sɛbɛhoma kɔmmudeɛ, sɛbɛhoma 

nsa kawa, Gye Nyame nsatea kawa, Nsoroma kawa, Gye Nyame ahenema, Sɛbɛhoma 

ahenema, ne ɛkeka ho. 

 Afei nhwehwɛmufoɔ no maa afadeɛ ahodoɔ no nkyerɛaseɛ ahodoɔ anaa afotuo a ɛde ma 

ahemfo no ne nnipa a wɔhunu saa afadeɛ no nyinaa. Na ɛmaa dwumadie no mu daa hɔ 

fann. 

Ɔfa a ɛtɔ so num no mu na nhwehwɛmufoɔ no bɔɔ dwumadie no nyinaa tɔfa (tɔfabɔ, awieeɛ 

ne adwenkyerɛ). Ԑha na ɔdaa ne nsusuiɛ, afaafa no nyinaa tɔfabɔ, ne deɛ ɛpuee wɔ ne 

nhwehwɛmu no mu nyinaa adi. 

 

5.2 Deɛ nhwehwɛmu no de pueeɛ 

Nhwehwɛmu no ma no daa adi sɛ kane no na wɔde nnuro ne wɔn nsa na ɛbere sika kɔkɔɔ 

a wɔde yɛ afadeɛ bi te sɛ ahenema, abɔtire ne ayaneɛ ahodoɔ mu nsɛnkyerɛnne no ma no 

yɛ tafaa ansa na wɔde ayɛ saa nsɛnkyerɛnne no, nanso seisei deɛ ɛnam nimdeɛ ne suahunu 

nti wɔde mfidie ahodoɔ na ɛberɛ sika kɔkɔɔ no ma no yɛtratra te sɛ krataa de yɛ 

nsɛnkyerɛnne ahodoɔ no ma wɔn adwuma no kɔ ntɛm ma wɔn. 

 

Bio nso, ɛnam abɛɛfo nimdeɛ ne suahunu nti wɔanya mfidie ahodoɔ a wɔde twa wɔn 

nnoɔma a wɔde yɛ wɔn afadeɛ ahodoɔ no nti wɔtumi saesae nsɛnkyerɛnne mmienu anaa 

mmiɛnsa wɔ mpaboa anaa abɔtire baako mu ma no yɛ kamakama.  

 

Nhwehwɛmu yi de too dwa sɛ, sɛ yɛhwɛ Asante ahemfo abɔtire bi te sɛ mfoni a ɛwɔ aseɛ 

ha yi a, yɛhunu sɛ watwa ntoma a wɔde yɛ abɔtire no bi wɔ abɔtire so sɛ aso de kyerɛ sɛ 

ahemfo no aso da fam berɛ biara. Mpo sɛ wɔrekɔ na woka wɔn akyi asɛm a w’anhwɛ wo 

koraa no a w’ate deɛ woreka nyina. Ԑno nti ɛsɛ sɛ yɛ hwɛ yɛn ano kasa yie wɔ abrabɔ mu. 

 

 

 

 

 

 

 

Mfoni 11: Ԑkyerɛ aso a ɛwɔ abɔtire so (Menyaa mfoni yi wɔ nhwehwɛmubea hɔ) 

 

Afei nso kane no na wɔde wɔn nsa na ɛnwene kente ntoma ahodoɔ no nanso seisei deɛ 

wɔtumi de mfidie yɛ nsɛnkyerɛnne ahodoɔ gu ntoma ahodoɔ bi mu a wɔfrɛ no Obama 

kente. Ԑna wɔsanso wɔ adwini kente ntoma ahodoɔ no ka ho. 

 

Na yɛhunu sɛ Ɔmanhene tumi soma Abirempɔnhene no mu bi, ɛno nti wɔtumi siesie wɔn 

ho sɛ ɔhenpɔn na mmom ɛnyɛ berɛ biara na abirempɔnhene no bɛtumi afa afadeɛ a 

Ɔmanhene de siesie ne ho no bi asiesie ne ho. Saa ara nso na odikuro anaa ɔhene ketewa 

bi tumi de afadeɛ akɛseɛ no bi siesie ne ho wɔ ne kurom nanso ɔrentumi mfa nkɔ manhyia 

anaa ɔhene kɛseɛ bi anim, ɛnyɛ saa ara ɔbɛto mmara. 

 

5.3 Adwenekyerɛ/ Nsusuiɛ 

Mesusu sɛ, sɛ yɛnya Akanfoɔ amammerɛ nwoma a ahemfo afadeɛ ahodoɔ no redi ahim wɔ 

mu ma yɛn sukuu ahodoɔ no a ɛbɛboa ɔman no mu adesuafoɔ. Esiane sɛ ɛbɛto wɔn nimdeɛ 

mu wɔ wɔn asetena mu. 

 

Afei, mesusu sɛ nhwehwɛmufoɔ mfa wɔn ani nkyerɛ Asante ahemaa afadeɛ so na wɔnyɛ 

nhwehwɛmu mapa mfa ho na ɛbɛboa yɛn nyinaa ama yɛasua deɛ yɛnnim fa ho, ɛfiri sɛ ɛfa 

ne fa kabom a na ɛyɛ pepe. Mpo wɔbɛtumi ayɛ nhwehwɛmu yi bi wɔ kasa foforɔ mu na 

aboa yɛn wɔ yɛn asetena yi mu. 

 

Mesanso susu sɛ, wɔn a wɔkyerɛkyerɛ amammerɛ ne amanneɛ ahodoɔ wɔ yɛn Tiibi ne 

Raaduo so no nso bɛfa saa dwumadie yi ato wɔn ho so akyerɛkyerɛ ahemfo afadeɛ ahodoɔ 

yi mu akyerɛ amanfoɔ wɔ berɛ a wɔmfa mfeafea ho biara ntaretare ho na ama wɔn a wɔretie 

ne wɔn a wɔrehwɛ dwumadie no anya emu nteaseɛ de abɔ wɔn bra na watumi akyerɛmu 

akyerɛ afoforɔ a wantumi ahwɛ anaa antie dwumadie no bi na wɔntumi nkenkan nso no. 

 

Nhwehwɛmufoɔ bɛtumi ahwɛ afadeɛ ahodoɔ no wɔ fɔnɔlɔgyi kwan so. Dua korɔ gye 

mframa ebu no nti menko ara mentumi nhwɛ biribiara a ɛfa afadeɛ ho nti gyesɛ menuanom 

nhwehwɛmufoɔ nso yɛ emu bi. 

Mesusu sɛ animdefoɔ binom nso nyɛ nhwehwɛmu a ɛfa Akanfoɔ ahemfo afadeɛ din binom 

ho a ɛgyina mɔfɔlɔgyi akwan a ɛdidi soɔ yi ho; 

a) Edin ne ɔkyerɛfoɔ 

b) Edinnkyerɛkyerɛmu ne edinnkyerɛkyerɛmu 

c) Edinnkyerɛkyerɛmu ne adeyɛ 

d) Edin nsianim ne adeyɛ 

e) Edin nsianium ne ɔkyerɛfoɔ 

 

Mesusu sɛ nhwehwɛmufoɔ afoforɔ binom nso nyɛ nhwehwɛmu mfa abakɔsɛm a ɛtae afadeɛ 

ahodoɔ yi akyi. 

 

Sɛ me hwɛ sɛdeɛ Akanfoɔ de ahosuo ahodoɔ bi te sɛ kɔkɔɔ, tuntum, fitaa, ahaban mono, 

akokɔsradeɛ, buluu anaa bibiri, ne nso di afra wɔ ntoma ahodoɔ mu a ɛma no yɛfɛ. Ԑno nti 

ɛbɛyɛ anigyeɛ na ɛde nimdeɛ ne nhunumu bɛ ma asuafoɔ gye sɛ nhwehwɛmufo fa saa ɛfa 

no yɛ ho adwuma. Na ɛbɛboa yɛn amammerɛ. 

 

Nhwehwɛmufoɔ binom nso bɛtumi ayɛ nhwehwɛmu wɔ Asante Ahemfo afadeɛ din ho 

ahwɛ nsɛmfuayɛ a yɛwɔ wɔ mɔfɔlɔgyi mu. 

 

Afei nso animdefoɔ binom bɛtumi ayɛ nhwehwɛmu afa ahemfo afadeɛ din ho wɔ 

lengwesteks nkorabata sentase kwan so ahwɛ ɔkasamu ahodoɔ a ɛdi akotene wɔ mu. 

Saa ara nso na mesusu sɛ nhwehwɛmu bɛtumi akɔ so wɔ Ahemfo afadeɛ yi ho wɔ 

semanteks ne peragemateks mu. 

 

Bio nso ɛsɛsɛ ɔman yi mu mpanimfoɔ boa ma mmɔfra de Ahemfo afadeɛ ahodoɔ no din si 

akan ahodoɔ wɔ sukuu ne wɔn mpɔtam ahodoɔ na aboa wɔn nteaseɛ.    

 

Nhwehwɛmu bɛtumi akɔ so afa ahosuo a ɛwɔ Akanfoɔ afadeɛ ahodoɔ mu na aboa 

akyerɛkyerɛ nnoɔma binom a yɛnte aseɛ fa ahosuo a ɛwɔ afadeɛ mu. 

